
Ньургуhун, ньургуhун,
Мин таптыыр сибэкким.
Кэрэ да сибэкки − 
Сандал саас бэлиэтэ

1. Ырыа ритмическай уруhуйа биир тэҥник хатыланар. Бастакы 
түөрт тактаны таһына үөрэннэхтэринэ 5-8 тактаны үөрэтиэххэ 
сөп. Хатылааһын ыксаабакка барар. Ырыаны икки дьайымалга 
үллэрэн үөрэтии табыгастаах.

2. Ыллыы-ыллыы ырыа ритмическай уруhуйун таhыннахха оҕолор 
кэбэҕэстик ылыналлар.

3. Yс муннук музыкальнай инструмены киллэрэн биэрдэххэ, 
ньургуhун сибэкки нарынын, намчытын ситэрэн биэрэр.

4. Yс муннук тыаhа чуолкай уонна ыраас буоларын ситиhил- 
лиэхтээх.

5. Үс муннукка оҕолор тыаһата үөрэннэхтэринэ такта аайы 
четвертной нотанан оонньотуохха эмиэ сөп.

Ньургуһун

1. Ымыылар туhунан проекторга видео көрүү, кыстыыр чыычаахтар 
диэн өйдөбүлү биэрии.

2. Фланелеграфка ырыа ритмическай уруhуйун кѳрѳн олорон ытыс 
таhыныы. Ырыа тылын тэҥҥэ хатылааhын.

3. Ырыа ритмын баҕалаах оҕолору ыныран, бубеҥҥа тыаhаттарыы 
(тылын тэҥҥэ хатылааhын).

4. Фланелеграфка ууруллубут ырыа ритмическай уруhуйун сүhүѳҕүнэн 
саҥаран ытыс таhынан кѳрдѳрүү. Иккитэ-үстэ хатылааhын.

Ымыылар

1. Бэйэбит турабыт               2. Ыhылла сытары               3.  Yлэлиир үчүгэй
   Бэйэбит таҥнабыт,               Ыламмыт уурабыт,               Yүнэргэ, сайдарга.
   Бэйэбит суунабыт,                Кирдээҕи, быыллааҕы         Yлэhит буолуохха,
   Бэйэбит аhыыбыт.                Кичэйэн сууйабыт.               Yлэни таптыахха!

1. Ырыаны билиhиннэрии. Ыраас, чэнчис оҕо туhунан кэпсэтии. 
Музыкальнай салайааччы ырыаны ѳссѳ биирдэ ыллыыр. Фланелеграфка 
ырыа ритмическай уруhуйун улахан, кыра тѳгүрүктэри уурталыыр уонна 
ытыс таhынан кѳрдѳрѳр.

ти-ти-ТА, ти-ти-ТА, ти-ти-ти-ти ТА-ТА
ти-ти-ТА, ти-ти-ТА, ти-ти-ти-ти ТА-ТА

2. Оҕолор ытыс таhынан эбэтэр тобуктарыгар охсон ритмическай уруhуйу 
тыаhатыахтарын сѳп.

3. Сѳбүлүүр инструменнарыгар ырыаны тыаhаталлар.

4. Ырыа матыыбын, ритмическай уруhуйун толору баhылаатахтарына 
фразанан инструменнарга тыаhатарга киириэххэ сѳп.

           1 фраза                        Бэйэбит турабыт                              бубен        
           2 фраза                       Бэйэбит таҥнабыт,                           клаве
           3 фраза                       Бэйэбит суунабыт,                           маракас
           4 фраза                       Бэйэбит аhыыбыт.                            ксилофон

Үлэлиир үчүгэй

ДОРОГИЕ ДРУЗЬЯ!

Значительные изменения в мире, вызванные процессом глобализации и 
информационно-технологической революцией, влекут за собой изменения и в 
системе образования. Новое педагогическое движение во всем мире направлено 
на максимальное творческое, интеллектуальное, эмоционально-эстетическое, 
социальное развитие детей и молодежи. В этом плане наука признает выдающееся 
значение музыки в раннем развитии способностей человека. 

1 октября 2013 года в Международный день Музыки в Республике Саха (Якутия) 
стартовал проект «Музыка для всех», призванный усилить влияние государства и 
общества в целом на образовательный процесс. Этот большой межведомственный, 
общественный проект, объединяющий творческие силы, позволяет внедрить 
музыкальное образование в детские сады и школы.

Предлагаемая серия учебного пособия отражает тот объем работы, который 
проделан по внедрению и развитию проекта. 

1. Хаар туhунан таабырын таайтарыы. Проекторынан кыhыҥҥы 
хартыынаны кѳрүү. Дойдубут киэргэлэ маҥан хаар буоларын, 
ураты кэрэтин туhунан кэпсэтии. Ырыаны музыкальнай 
салайааччы доҕуhуоллаах (фортепиано, баян, аккордеон) ыллыыр. 
Ритмын ытыс таhынан иhитиннэрии.

2. Ырыаны бары бииргэ ыллааhын. Ытыс таhынан музыкальнай 
ритмын биэрии. Биирдиилээн, бѳлѳҕүнэн эбии тыаhатан кѳрүү. 
Чиҥэтии.

3. Ырыа ритмын коробочканан, ложканан, буковай палочкаларынан 
тыаhатан кѳрүү. Оҕолор сѳбүлүүр инструменнарын баҕа ѳттүнэн 
талан оонньууллар.

4.  Ансаамбылга оонньуурга бэйэ-бэйэни истии, тэҥҥэ саҕалыырга, 
бииргэ түмүктүүргэ оҕо сатабылын сайыннарыы.

5. Металлофону дьайымалга туhаныы, биирдиилээн оҕолору 
кытары үлэлэhии.  
Ансаамбылга металлофону соло инструмент быhыытынан 
киллэрии.

Хаар түстэ, хаар түстэ                        Металлофон (1-2 оҕо)
Оҕолор үөрдүбүт.                            Коробочкалар, ложкалар, палочкалар             

6. Ырыаны ансаамбылынан тыаhата үѳрэннэхтэринэ сѳбүлүүр 
оонньуурдарыгар анаан музыкальнай эҕэрдэ концерт толоруу.

Хаар

Көмүс күһүн буолла,
Күүстээх ардах түстэ

1. Иитээччи хартыынаны кѳрдѳрѳр, көмүс күһүн ураты бэлиэлэрин 
туһунан оҕолордуун кэпсэтэр.

2. Ырыаны билиһиннэрии, доҕуһуоллаах ыллаан иһитиннэрии. 
Ырыа матыыбын биир дорҕооҥҥо ыллыылларын ситиhии. 
Ырыаны хатылааһын, баҕалаах оҕолор биирдиилээн 
ыллыылларын көҕүлээһин. Ырыа ритмическай уруһуйун 
музыкальнай салайааччы ытыс таһынан көрдөрөр. Бубеҥҥа, 
тамбуриҥҥа тыаhатыы.

3. Музыкальнай салайааччы коробочканы билиhиннэрэр, ханнык 
мастан, хайдах оҥоhулларын кэпсиир. Ырыа тэтимин тутуһан 
биир дорҕооҥҥо коробочкаҕа тыаһаталларыгар болҕомтону 
ууруу.

4. Ырыа ритмическай уруһуйун хатылааһын, биирдиилээн ытыс 
таһынан ритмическай уруһуйун чиҥэтии. Иитээччи коробочкаҕа 
оонньуур, музыкальнай салайааччы ырыаны фортепианоҕа 
(баяҥҥа, аккордеоҥҥа, синтезаторга) тыаһатар.

5. Ырыа ритмическай уруһуйун тутуһан металлофоҥҥа оонньооһун. 
Металлофон молотуога пластинка хаба ортотугар охсулларын 
санатыы. Оҕо инструмеҥҥа тыаһатар кэмигэр атын оҕолор тэҥҥэ 
доргуччу ыллыылларын ситиһии.

6. Металлофоҥҥа тыаhатарга биирдиилээн үлэ оҕо күннээҕи 
олоҕун тутулугар үѳрэтэр кѳдьүүстээх.

Күһүн

Возможности музыки безграничны. Она может применяться и в качестве 
образовательной технологии, нацеленной на развитие восприятия ребенка, 
стимулирование головного мозга и его способностей. Кроме формирования 
способности ребенка воспринимать прекрасное посредством музыки, в наши задачи 
входит также развитие общеучебных междисциплинарных умений и навыков, будь 
это изучение таких предметов, как физика, химия, информатика и др.

Научные исследования показывают, что, занимаясь музыкой, человек развивает 
свои математические способности. Музыка развивает память и логику ребенка. 
Доказана связь музыки и речи. Музыкальный ребенок раньше и лучше начинает 
читать, лучше изучает иностранные языки.

Великий мыслитель Конфуций, говоря «в гармонии с музыкой», имел в виду 
благотворное влияние музыки на характер человека, способствующей на его 
правильное формирование.

Музыка вечна! Она открыта человеку! Трудно будет переоценить вклад каждого, 
кто работал над проектом с момента его рождения, в решающих стадиях его 
становления и кто будет воплощать его идеи в будущем в каждом детском саду 
и школе. Разве не прекрасна конечная цель проекта, чтобы вместе с аттестатом 
ребята получали свидетельство о владении одним из академических музыкальных 
инструментов. Надо верить и преодолевать все препятствия во имя наших детей, их 
светлого будущего!

Каждый должен освоить, что музыка для всех. Всем подвластны ноты, музыкальные 
инструменты. Просто надо усердно трудиться и результат не заставит вас ждать.

Каждое поколение людей передает наш прекрасный мир следующему поколению. 
Насколько молодое поколение будет красивым и здоровым, зависит только от нас с 
вами! Великолепная традиция браться за большие дела всем миром, поможет нам 
достичь возвышенной цели. Духовная традиция всегда оставляет яркий след. 

«Музыка для всех» — это будет еще один достойный реальный проект нашей 
Республики Саха (Якутия).

Я искренне благодарю. 
Изучайте, гордитесь, радуйтесь и творите с музыкой. 

Михаил Николаев,
Первый Президент Республики Саха (Якутия) ,

инициатор проекта «Музыка для всех»

КИИРИИ ТЫЛ

Музыка оҕо чөл туругун бөҕөргөтөр, кини уйулҕатын өрүттэрин барытын 
хамсатар буолан күүстээх дьайыылаах. Кыра оҕону музыкальнай инструмены 
сөпкө тыаһатарга үөрэтии - бу сыралаах үлэ. Кырачааннар араас инструменнарга 
оонньуулларын сөбүлүүллэр уонна олус диэн интэриэһиргииллэр. Ол 
баҕалара сүтэн хаалбатын туһугар музыкальнай салайааччы сөптөөх араас 
ньымалары туһанан, оҕо сайдыытын, тус уратытын учуоттаан, музыкальнай 
инструменнары тыаһата үөрэтиэхтээх, айар кутун арыйан, уһугуннаран, дьоҕурун 
сайыннарыахтаах. 

«Музыка барыбытыгар» республиканскай бырайыак оҕо кэрэни өйдүүр дьо- 
ҕурун сайыннарыыга оҕо уһуйааннарыгар саҥа көрүүлэри, сонун үктэллэри 
арыйбыта. Бу кэрдиис кэмҥэ түмэн чөмчөппүт үлэлэрбит Россияҕа биллэрил- 
либит Педагог уонна Наставник сылыгар ананар ураты суолталаах.

Сыралаах үлэбит туохха эрэ олоҕуран, тирэнэр тирэхтээх буолан, күн сирин 
көрбүтэ саарбаҕа суох. Биһиги бырайыакпытын өйөөбүт, матырыйааллары 
хомуйууга үлэлэспит биир идэлээхтэрбитигэр, бэйэлэрин көрүүлэрин биэрбит 
наставниктарбытыгар махтанабын. 

Хомуурунньук музыкальнай хайысхалаах үөрэх кыһаларыгар, оҕо тэрилтэ-
лэрин иитэр-сайыннарар үлэлэригэр туһалаах тирэх матырыйаал буоларыгар 
эрэнэбин.

Афанасьева Т.Н., Иванова М.К. 

1.3. Туhаныллар репертуар. Методическай сүбэлэр

№ Ырыа аата Тыллара, матыыба Ханнык инструмент 
туhаныллара

4-5 саас

1 Күhүн Т. Афанасьева тыллара, матыыба Металлофон
Коробочка

2 Хаар С. Омоллоон тыллара, Т. Афанасьева матыыба Металлофон

3 Үлэлиир 
үчүгэй П. Одорусов тыллара, Т. Афанасьева матыыба Ксилофон, Бубен, 

Клаве, Маракас
4 Ньургуhун Т. Афанасьева тыллара, матыыба Yс муннук

5-6 саас
1 Үчүгэй Н. Макарова тыллара, Т. Афанасьева матыыба Бубен

2 Чооруос А. Бродников тыла, К. Пахомова матыыба Металлофон

3 Оҕо-оҕо 
эрдэххэ Норуот ырыата Бадьаайах, дьаҕа

6-7 саас
1 Уус В. Татаринов тыллара, Т. Афанасьева матыыба -
2 Суунабын В. Егоров тыллара, матыыба -
3 Саас кэллэ М. Пермякова Маракас
4 Ымыылар М. Иванов тыллара, Г. Петрова матыыба Ксилофон

Бэриллибит музыкальнай репертуары саастарынан сааһылаан хас дьайымал 
аайы биирдии ньымаларынан киллэриллэр. Боростуойтан саҕалаан уустугурдар 
табыгастаах. 

струмент конструкциятыттан көрөн тыаһатыллар. Барабаны, тамбурины, бубены курда-
рынан үрдүккэ тутуллар. Бубеҥҥа тарбахтарынан эбэтэр ытыс сымнаҕас этинэн охсон 
оонньонуллар. Музыкальнай айымньы характерыттан көрөн илибирэтэн эмиэ тыаһа-
тыллар.

Тарелканы анал куруттан тутан икки илиини хардарыта сыыйылыннара охсон оон-
ньонор. Тыаһа тохтуурун наадатыгар тобукка эбэтэр өттүккэ сыһыары тутуллар. Сороҕор 
тарелканы палочканан охсон эмиэ оонньуохха син. Бу түгэҥҥэ палочка төрдүн сымнаҕас 
матырыйаалынан бүрүйүллэр.

Үрэн оонньонор инструменнарга үөрэтии. Оҕо инструмеҥҥа оонньуон иннинэ ту-
ран эбэтэр олорон оонньуур балаһыанньатын билиһиннэриллэр, инструмены сөптөөх-
түк тутарыгар болҕомто ууруллар. Өскөтүн олорон оонньуур түгэнигэр оонньуох иннинэ 
эмиэ тобукка ууруллар. Блокфлейтаҕа, свирельга, мелодикаҕа үөрэтии эмиэ биир дорҕо-
онтон турар тэттик попевкалартан саҕаланар. Салгыны сөпкө ылан биир тэҥник үллэрэн 
оонньооһун ирдэнэр. Сүрүннээн тыыҥҥа үлэ сөптөөхтүк барыахтаах. Мундштук гигие-
ническай өрүтүн оҕолорго быһаарыллар.

Мээчик, мээчик, тэй, тэй!
Миигин кытта чэй, чэй,
Мээчик, мээчик тэй, тэй!
Мэник мээчик чэй, чэй!

Инструмены кытары билсиhиини чиҥэтэн биэрэргэ музыкальнай-дидактическай 
оонньуулары туhанар көдьүүстээх уонна табыгастаах. Оҕо металлофоҥҥа сѳптѳѳх му-
зыкальнай дорҕоон таhаара үѳрэнэригэр, холобура, кыыс оҕо ардах кэмигэр зонтиктаах 
күүлэйдии сылдьар хартыынатын туhаныахха. Таммах бастаан сэдэхтик түhэр (музыкаль-
най салайааччы металлофон пластинкатын бытааннык тыаhатан иhитиннэрэр), онтон 
ардах күүhүрэр (сотору-сотору сэниэлээхтик тыаhатан оонньуур). Айылҕа кѳстүүлэрин 
кытары ситимнээтэххэ оҕо инструмент тыаhын чугастык ылынарыгар, ис санаатын ууран 
туран, дьарыктанарыгар кѳмѳлѳhѳр. Салгыы музыкальнай ритмическай таабырыннары 
бэлэмнээн, металлофоҥҥа тыаhатан оҕолорго таайтарыахха син. Хайдах ардах тустэй? 
(күүстээх, дохсун эбэтэр чуумпу). Инструмент аатын сырыы аайы хатылыы сырыттахха 
оҕо ылынар, ѳйдүүр, долоҕойугар тутар. 

1. Металлофоҥҥа  тыаhата үѳрэтэргэ биир нотаттан турар кылгас ырыалары (попевка-
лары) туhаныллар.

2. Ырыа ритмын ылыммыттарын, ытыс таhынан хатылаабыттарын эрэ кэннэ ырыаны 
металлофоҥҥа тыаhатан үѳрэтии саҕаланар.

3. Сѳптѳѳх пластинканы булан тыаhаталларын туhугар ѳҥнѳѳх тѳгүрүктэри сыhыа-
рыллар.

4. Оҕо инструмеҥҥа тыаhатар кэмигэр ырыаны хайаатар да ыллыахтаах.
5. Оҕо саарбахтыыр түгэнигэр музыкальнай салайааччы оҕо палочкалаах илиитин 

бэйэтин илиитинэн тутан, салайан биэрэн, тыаhатарыгар кѳмѳлѳhѳр.
Металлофоны, цитраны, ксилофону анал олоххо, үктэлгэ ууран оонньонуллар. Эбэтэр 

тобукка ууран тыаhатыахха эмиэ син. 
Үс муннукка оонньуу үөрэтии. Орто бѳлѳххѳ үс муннукка оонньуу үѳрэтиллэр. Yс 

муннук охсон оонньонор инструменнарга киирсэр. Тыаhа хатан уонна лыҥкынас буолар. 
Инструмены хаҥас илиигэ анал тутар быатыттан тутуллар эбэтэр хаҥас илии ыйар тар-
баҕар кэтиллэр. Онтон тимир палочкатын уҥа илиигэ тутуллар. Ардыгар анал подстав-
каҕа ыйаан оонньонуллар. Палочканан охсуу үс муннук сытыары линиятыгар түбэһиэх-
тээх. Ардыгар халтарытын ойоҕос линиятыгар охсуохха эмиэ сѳп. Олус уһуннук дорҕоон 
таhааран тыаhаатаҕына ханас илиинэн инструмент үѳhэ ѳттүн саба тутуллар. Yксүгэр 
охсон эбэтэр тремола тыаhатыллар. Инструмеҥҥа тыаhата үѳрэтэргэ музыкальнай –ди-
дактическай үѳрэтэр оонньуулары туhаннахха оҕо ордук сѳбүлээн дьарыктанар. Холо-
бура, музыкальнай салайааччы инструменнаах сылдьан оҕоҕо чугаhаан «Эн аатын ким 
диэний?» диэн ыйыттаҕына оҕо аатын сүhүѳхтээн саҥарар уонна палочканы ылан үс 
муннукка охсон кѳрдѳрѳр. 

(Ньур-гун иккитэ охсор, Сан-даа-ра үстэ тыаhатар) Маннык оонньуулартан оҕо үѳрэр, 
астынар. Салгыы оонньуу ис хоhоонун уустугурдан биэриэххэ син. 

Холобура, музыкальнай салайааччы ким аатын тыаhаппытын таайалларыгар ыҥырар. 
Ньур-гу-һун эбэтэр А-йаал. Маннык оонньуу-таабырыннары атын инструменнары би-
лиhиннэриигэ эмиэ туhаныахха сѳп.

Охсон оонньоонор инструменнар. Охсон оонньонор инструменнарга үѳрэтиигэ илии 
бэгиччэхтэрэ хамсыылларыгар болҕомто ууруллар. Оҕо илиитин күүрдэр түгэнигэр му-
зыкальнай дорҕоон бүтэй буолар. Бу түгэҥҥэ араас эрчиллиилэри оҥотторуохха. Салгыы 
ритмы сѳпкѳ биэрэллэрин ситиhэбит уонна тутуhабыт. Ханнык баҕарар музыкальнай ин-

I ТҮҺҮМЭХ.
ОҔО КЭРЭНИ ѲЙДҮҮР ДЬОҔУРУН САЙЫННАРЫЫ

1.1. Сыала-соруктара, оҕо билиитин-көрүүтүн саастарынан аттарыы
Киһи олоҕор оҕо саас биир саамай уһулуччу суолталаах кэрдиис кэмэ буолар. Бу 

түгэни оҕо бары кэрдиис саастарын (төрүөҕүттэн−1 сааһыгар, 1−3 сааhыгар, онтон 3−7 
диэри) толору олороругар уонна бары өттүгэр сайдарыгар кыах биэрэр кэминэн көрөбүт. 
Оҕо кэрэни өйдүүр дьоҕурун сайыннарыы төрөөбүт тылынан музыкальнай айымньылары 
кытары билсиһииттэн кэрэхсэбиллээх сыһыаннаһыыта үөскүүр. 

Сыала-соруктара:
• Оҕоҕо киhи аймах үйэлэргэ мунньуммут баай култууратын өйдүүрүгэр уонна 

ылынарыгар олук ууруу.
• Оҕоҕо тулалыыр эйгэ кэрэтин, айылҕа уонна искусство айымньыларын туhунан 

билиини, өйдөбүлү биэрии онно олоҕуран сөптөөх сыhыаны үскэтии.
• Искусство көрүҥнэрин туhунан бастакы, судургу өйдөбүллэри оҕоҕо биэрии.
• Фольклору, музыкальнай искусство айымньыларын сэҥээрэр, кэрэхсиир, ис уй-

улҕатынан иэйиилээхтик ылынар. Ыллыыр, үҥкүүлүүр дьоҕурун сайыннарыы.
• Оҕо бэйэтэ ис санаатыттан толорбут, кыттыбыт, айбыт-туппут үлэтин ырытары-

гар, анааран көрөрүгэр, сыанабыл биэрэригэр уhуйуу.
• Оҕо сайдыытын, тус уратытын учуоттаан, айар кутун арыйан, дьоҕурун сайынна-

рыы.
4-5 саастаах оҕо

Музыкальнай айымньылары кэрэхсиир, астынар, дуоhуйууну ылар, истэр баҕата ула-
атар. Музыка айымньыларын көрбүтүн-истибитин кэпсиир, кэрэхсээбитин, дуоһуйбутун 
биллэрэр. Артыыс, композитор идэлэрин кытары билсэр. Музыка араас уобарастарын 
нөҥүө оҕо тулалыыр эйгэ, айылҕа көстүүлэрин билэн ааттыыр. Искусство салааларын(-
жанр) уонна көрүҥнэрин арааран билэр: ырыа, үҥкүү, марш.

Музыкальнай дьайымаллар дьарыктарыгар ылбыт билиилэригэр, үөрүйэхтэригэр (му-
зыкальнай тэтим, музыкальнай дорҕоон) тирэҕирэн бэйэтэ уобарас айарга холонор. Те-
атр, кэнсиэрдэр туох суолталаахтарын билэр, өйдүүр, кэрэхсиир. Норуот айымньыларын 
(потешка, остуоруйа, таабырын, ырыа, хоробуот) кытары билсэр. 

Боростуой музыкальнай инструменнар ааттарын билэр, тыастарын арааран истэр: бу-
бен, погремушка, барабаан, дудочка, гармошка. Охсон, сахсыйан оонньонор музыкальнай 
инструменнарга музыка тэтимин сөпкө охсор, музыка тыаhынан тэҥҥэ дьүѳрэлээн инстру-
меҥҥа оонньуур уонна тэҥҥэ дьүѳрэлээн айымньыны бүтэрэр. Улахан киhи көмөтүнэн 
музыкальнай инструменнарга оонньуур, металлофоҥҥа 2-3 музыкальнай дорҕоонтон ту-
рар судургу мелодияны оонньуур, бэйэтин партиятын билэр, музыка доҕуhуолунан сѳпкѳ 
саҕалыыр уонна бүтэрэр. Металлофоҥҥа, фортепианоҕа оонньонор үрдүк, намыhах дорҕо-
оннору, кыра, улахан тыастары арааран истэр. Музыкальнай дорҕооннору (секста-септима 
иhинэн) арааран истэр. Металлофоҥҥа, ксилофоҥҥа оонньооhуҥҥа үѳрэтии саҕаланар. 
Оҕо истэр дьоҕура, тэтими охсуута, музыкальнай долоҕойо сайдар.

5-6 саастаах оҕо
Музыкаҕа, норуот айымньыларыгар, фольклоругар кэрэхсэбиллээх сыһыана салҕыы 

сайдар. Искусство айымньыларыгар иэйиилээх сыһыана үөскүүр, искусство араас салаа-
ларын тэҥниир, сыаналыыр, ырытар. Музыкальнай дьайымалга туттар тэрилин оҕо бэй-
этэ булунар, дьаһанар.

Музыка, искусство, театр хайысхаларын билэр, көрүҥнэринэн наардыыр.
Музыкальнай искусство салааларын салгыы билсиhэр. Норуот айымньыта, кини 

көрүҥнэрэ уонна хайысхалара диэн өйдөбүллэри билэр уонна билиитэ кэҥиир. 
Классическай музыка, норуот мелодията уонна аныгы мелодия нѳҥүѳ киhи- аймах 

үйэлэргэ мунньуммут баай культуратын ѳйдүүр, ылынар.
Музыка хайысхаларын (жанр): марш, үҥкүү, ырыа арааран истэр, билэр. Ханнык му-

зыкальнай инструменнар оонньуулларын истэн сѳпкѳ таайар, ааттарын ааттыыр. Музы-
кальнай дорҕооннору: уhун-кылгас, үрдүк-намыhах, түргэн-бытаан, улахан-кыра арааран 
истэр. Улахан киhи кѳмѳтүнэн музыка 4-5 хайысхатын (жанр) быhаарар, ырытар, айымньы 
хас чаастааҕын, ханнык форманан суруллубутун, ханнык композитор суруйбутун билэр. 
Охсон, сахсыйан оонньонор музыкальнай инструменнарга музыка тэтимин сѳпкѳ охсор, 
музыка доҕуhуолунан тэҥҥэ дьүѳрэлээн инструмеҥҥа оонньуур уонна тэҥҥэ айымньыны 
бүтэрэр. Бэйэтэ талан ылбыт музыкальнай инструменыгар оонньуур, музыка тэтимин сѳп-
кѳ истэр, охсор, инструмеҥҥа бэйэтэ айан оонньуур, оонньуур партиятын билэр, музыка 
доҕуhуолунан сѳпкѳ саҕалыыр. Охсон, сахсыйан оонньонор, клавишнай, духовой, народ-
най инструменнары баhылыыр, саха тѳрүт музыкальнай инструменнарын билэр уонна оон-
ньуур, биирдиилээн эбэтэр оркестрга кыттыhан оонньуур. Инструменнар ааттарын уон- 
на оонньуур тыастарын, хаhан, ханна оҥоhуллан, айыллан тахсыбыт остуоруйаларын, 
хайдах харыстаан илдьэ сылдьар быраабылаларын билэр.

 
6-7 саастаах оҕо

Тулалыыр эйгэ кэрэтигэр, искусство, музыкальнай дьайымалларга оҕо эстетическэй 
сыһыана салгыы сайдар, кэрэни, үчүгэйи сөбүлээн, хайҕаан оҕо бэйэтигэр иҥэринэр. 
Классическай уонна норуот айымньытыгар болҕомтотун уурар, сэргиир. Дьон айымньы-
лаах үлэтиттэн киһи аймах кэрэхсиир айымньылара айыллан тахсар диэн өйдүүр.

Киһи уорганнара айымньыны ылынарыгар, иҥэринэригэр улахан суолталааҕын туһу-
нан өйдүүр, музыканы кулгаахпытынан истэбит, хартыынаны харахпытынан көрөбүт, 
хоһоону ааҕабыт уонна истэбит, сэргиибит. Худуоһунньук, композитор, артыыс, үҥкүүһүт, 
скрипач, пианист, режиссер, театр үлэһиттэрэ, архитектор уо.д.а искусство үлэһиттэрин 
идэлэрин туһунан билэр.

Аан дойдуга аатырбыт норуот айымньыларын туһунан билиитэ кэҥиир, оҕо олорор 
дойдутугар, сиригэр-уотугар баар искусство салааларын билэр, кэрэхсиир уонна хары-
стабыллаахтык сыһыаннаһар.

Музыка хайысхаларын(жанр), марш,үҥкүү, ырыа арааран истэр, билэр. Ханнык музы-
кальнай инструменнар оонньуулларын истэн билэр, ааттарын ааттыыр. Музыкальнай 
дорҕооннору: уhун-кылгас, үрдүк-намыhах, түргэн-бытаан, улахан-кыра арааран истэр. 
Улахан киhи кѳмѳтүнэн музыка 4-5 хайысхатын (жанр) быhаарар, ырытар, айымньы хас 
чаастаа5ын, ханнык форманан суруллубутун, ханнык композитор суруйбутун билэр. Ох-
сон, сахсыйан оонньонор музыкальнай инструменнарга музыка тэтимин сѳпкѳ охсор, 
музыка доҕуhуолунан тэҥҥэ дьүѳрэлээн инструмеҥҥа оонньуур уонна тэҥҥэ айымньы-
ны бүтэрэр. Бэйэтэ талан ылбыт музыкальнай инструменыгар оонньуур, музыка тэтимин 
сѳпкѳ истэр, охсор, инструмеҥҥа бэйэтэ айан оонньуур, оонньуур партиятын билэр, му-
зыка доҕуhуолунан сѳпкѳ саҕалыыр. Охсон, сахсыйан оонньонор,  клавишнай, духовой, 

9

народнай инструменнары баhылыыр, саха тѳрүт музыкальнай инструменнарын билэр 
уонна оонньуур, биирдиилээн эбэтэр оркестрга кыттыhан оонньуур.

1.2. Музыкальнай инструменнарга оонньооһун.
Саха Өрөспүүбүлүкэтин бастакы президена М.Е. Николаев олохтообут «Музыка бары-

бытыгар» республиканскай бырайыак чэрчитинэн хас биирдии дьиэ кэргэҥҥэ, оҕо уhуй-
ааннарыгар, үөрэх тэрилтэлэригэр оҕо музыкальнай инструменнарга оонньуу үѳрэнэри-
гэр улахан болҕомто ууруллар уонна үлэ ситимнээхтик барар. 

Оҕо тыаһатар музыкальнай инструменнара ыраас тыастаах, сөптөөх тембрдаах, 
быьыыларынан, ыйааһыннарынан, конструкцияларынан бөҕө уонна туттарга табыгаста-
ах буолара ирдэнэр. 

Музыкальнай оонньуурдар уонна музыкальнай инструменнар тус туспа уратылаах-
тар. Музыкальнай оонньуурдар үксүн ис хоһоонноох уонна дидактическай оонньуулар-
га туһаныллаллар. Саамай кырачааннар оонньуулларыгар аналлаахтар. Икки көрүҥҥэ 
арахсаллар: Дорҕоон таһаарбат оонньуур-инструменнар уонна дорҕоон таһаарар оон-
ньуур-инструменнар.

Дорҕоон таһаарбат оонньуур-инструменнар. Анал музыкальнай инструменнары үтү-
гүннэрэн оҥоhуллубут оонньуур-инструменнар, холобура пианино тыаһаабат клавиату-
ралаах, балалайка тыаһаабат струналардаах, үрүллэр эрээри тыас таһаарбат дудочка уо-
.д.а. Маннык оонньуурдар тас көрүҥнэринэн кыраһыабай ойуулаах буолан оҕо болҕомто-
тун тардаллар. Оҕолор бэйэлэрин музыкальнай салайааччы, пианист, музыкант курдук 
сананан дуоһуйа оонньууллар, ыллыыллар, тыаһаппыта буолаллар. Ол оҕо өйүгэр оҥо-
рон, айан көрүүтүгэр уонна истэр дьоҕура сайдыытыгар улахан суолталаах. 

Дорҕоон таһаарар оонньуур-инструменнар хас да көрүҥҥэ арахсаллар:
1. Быhаарыыта суох тыастаах оонньуур-инструменнарга киирсэллэр: погремушкалар, 

бубеннар, барабаннар, кастаньеталар, треугольниктар.
2. Биир таhымҥа музыкальнай дорҕоону таhаарар оонньуур-инструменнар: свирель, 

рожок.
3. Фиксированнай матыыптаах оонньуур-инструменнар: органчиктар, музыкальнай 

шкатулкалар. Бу механическай суолталаах инструменнар буолаллар.
4. Диатоническай уонна хроматическай дорҕоонноох оонньуур-инструменнар: ме-

таллофон, пианино, рояль, кларнет, флейта, саксофон, баян, гармоника, колокольчик, 
цитра, домра, балалайка уо.д.а

Диатоническай уонна хроматическай дорҕоонноох оонньуур-инструменнар клас-
сификацияларынан арахсаллар: струннай, үрэн оонньонор (духовой), охсон оонньонор 
(ударнай)

Музыкальнай инструменнары кытары билсиhии дьайымал кэмигэр ыытыллар. Салҕыы 
оҕолору кытары дьарыктанарга биирдиилээн үлэ тэриллэр эбэтэр оҕо күннээҕи олоҕун 
тутулуга суох кэмигэр ыытыллыан син.

Металлофоҥҥа үөрэтии. Оҕо металлофоҥҥа оонньуу үѳрэнэригэр илиитин, тарбах-
тарын сѳптѳѳх балаhыанньаҕа тутан тыаhатарыгар болҕомто ууруллуохтаах. Металлофон 
пластинкатын охсор молотуок (палочка) ыйар тарбах уонна тойон эрбэх икки ардыгар 
сытыахтаах, тойон эрбэх ону күүскэ баттаабакка тутуохтаах. Молотуок охсуута пластинка 
ортотугар түбэһиэхтээх. Оҕо ону билиэхтээх уонна музыкальнай дорҕоон тыаhа чэпчэки 
уонна аhаҕас буолуохтаах диэн өйдүөхтээх. Оҕо илиилэрин уонна тарбахтарын күүрдэр 
эбэтэр ыга тутан оонньуур түгэнигэр музыкальнай дорҕоон бүтэй тыаhы таhаарар. Маннык 
түгэҥҥэ холобур быhыытынан эрэhиинэ мээчиги тэйитэн кѳрдѳрѳр табыгастаах. Оҕоҕо 
металлофон молотуога мээчик курдук чэпчэкитик тэйиэхтээх диэн ѳйдѳбүлү иҥэриэххэ.

1. Ырыаны билиһиннэрии. Музыкальнай салайааччы ырыаны 
доҕуһуоллаах толорор. Ырыа судургу тылларын оҕо кэбэҕэстик 
ылынар, тэҥҥэ ыллаһар. Ритмическай уруһуйун ытыс таһынан, 
тобукка охсон көрдөрүөн сеп.

2. Восьмой уонна четвертной нота уратылара бу ырыаҕа ордук 
иһиллэр. Ол уратыларын музыкальнай салайааччы фланелеграфка 
ойуу ууран көрдөрүөн сөп. Оҕолор иллээхтик, эйэлээхтик 
оонньууллар, үчүгэйтэн үөрэллэр, ол иһин кинилэр ырыалара 
чэпчэкитик ылланар, иһиллэр. Ытыспытын чэпчэкитик, сэргэхтик 
таһынабыт. Онтон ийэлэргит үөрэллэр, эһигини хайгыыллар ол 
иһин ытыспытын чиҥник, дуоспуруннаахтык таһынабыт диэн 
санатыахха син.

3. Ырыаны ансаамбыл быһыытынан толоруохха сөп. Бү түгэҥҥэ 
оҕолор партияларын чопчу, чуолкайдык билиэхтээхтэр. 
Биирдиилээн үлэ оҕо күннээҕи олоҕун бириэмэтигэр ыытыахха 
син.

4. Маракас эбэтэр бубен инструменнары туһаныахха син.

Үчүгэй

Дьиэм таһын киэргэтэ
Чигдибэр кэл, түһүүй,
Түү мээчик кэриэтэ
Төкүнүй-бөкүнүй.

Чууп-чууп, чууп-чууп,
Чубугуруур чооруоһум

Чооруос

31

1. Музыкальнай салайааччы ырыаны толору ыллаан иhитиннэрэр, 

иитээччи илиитигэр бэйэ оҥоруу чооруос чыычаах тутан олорон, 
ырыа ис хоhоонугар сѳп түбэhиннэрэн хамсатар. 

2. Хос ырыатын ритмын хатылааhын. 
Оҕолор ырыаны ыллыыллар, хос ырыатыгар ыллыы-ыллыы ырыа 
ритмическай уруhуйун таhыналлар. Фланелеграфка хос ырыа 
графическай ритмын ууран таһыныахха сеп.

3. Ырыаны ыллааhын, хос ырыатын погремушкаҕа, бубеҥҥа, маракаска 
тыаhатыы. Икки тѳгүл хатылааhын.

4. Ырыа хос ырыатын металлофоҥҥа икки илиинэн тыаһата 
үөрэтэргэ музыкальнай остуоруйа айан кэпсиэххэ син. Остуоруйа 
оҕо болҕомтотун тардарын туһугар тарбах театрын туһанан араас 
персонажтары киллэриэххэ эмиэ сөп.

     Олорбута эбитэ үhү биир кыысчаан. Кини олус үлэһит, үтүө санаалаах, 
куруутун дьонугар көмөлөһөр. Сибэккигэ уу кутар, ньирэйдэрин аһатар, 
иһитин сууйар. Онтон туохтааҕар да ордук металлофоҥҥа оонньуурун 
сөбүлүүр. Кыысчаан уҥа, хаҥас илиилэрэ тэбис-тэҥҥэ инструмеҥҥа 
оонньооннор кэрэ дорҕоон тыаһаталлар, бэйэ-бэйэлэрин ситэрсэн 
биэрэллэр. Кыысчаан металлофоҥҥа оонньуур ырыаларын чыычаахтар, 
ойуур кыыллара, үѳннэр-кѳйүүрдэр сѳбүлээн истэллэрэ. 
     Оҕолоор, биһиги эмиэ икки илиибитинэн металлофоҥҥа тыаһата 
үөрэниэҕин.

5. Оҕолор музыкальнай эйгэлэригэр металлофоҥҥа икки илиинэн 
тыаhата үѳрэнэллэригэр эрчиллии. 

6. Ансаамбылынан тыаhатар үѳрүйэхтэрин сайыннарыы. Ырыа 
ритмическай уруhуйун хатылааhын. Металлофоҥҥа бииртэн биир 
баҕалаах оҕону таhааран тыаhаттарыы.

7. Оҕолор ырыа тылын толору биллэхтэринэ, ансаамбыл тэрийэн 
металлофоҥҥа хас да оҕону тыаһаттарыахха сѳп. Оҕолор үлэлэрин 
түмүгүттэн дуоhуйууну ылалларын ситиһиэххэ.

8. Чыычаахтарга харыстабыллаахтык сыһыаннаһар ырыа. Ханнык 
баҕарар аралдьытыыга толору нүөмэр быһыытынан ыллыахха, 
инструменнарга оонньуохха сөп.

Оҕо-оҕо эрдэххэ
Норуот ырыата

1. Оҕо-оҕо эрдэххэ                                  2. Санаарҕаахтаан сылдьарбыт
Оонньоомохтоон хаалыаҕыҥ,              Сатаммата буолаарай,
Эдэр сэнэх эрдэххэ                                Оонньуу-кѳрүлүү сылдьарбыт
Этэн-тыынан биэриэҕиҥ.                     Ордуктуура буолаарай?

1. Иитээччи оонньуу сылдьар оҕолор хартыыналарын кѳрдѳрѳр, 
ким тугунан ордук сѳбүлээн оонньуурун ыйыталаhар. Иллээхтик, 
эйэлээхтик оонньуур буоларга ыҥырар.

2. Музыкальнай салайааччы инструментальнай доҕуhуоллаах ырыаны 
ыллаан иhитиннэрэр. Оҕолор четвертной нуотаны ытыс таhынан ырыа 
ритмическэй уруhуйун тыаhаталлар.

3. Сахалыы охсон тыаhатар музыкальнай инструменнары (дьаҕа, сиксиир) 
туhанан ырыаны сахалыы тыыннаан биэрэр ордук табыгастаах.

4. Ырыаны инструменнарга тыаhатар кэмҥэ оҕолор ырыаны ыллыыл- 
ларын ситиhии.

29

1. Ырыа сэргэхтик ылланар. Матыыба судургу уонна өйдөнүмтүө. Уус 
оҕону үтүктэн, оҕолор өтүйэнэн тоҥсуйар курдук икки илиилэрин 
сутуруктуу бобо тутан уҥа илиинэн хаҥас илиигэ тоҥсуйаллар. 
Ырыа ритмын тутуһан ыллыыллар, тэҥҥэ ырыаны саҕалыыллар 
уонна түмүктүүллэр.

2. Ырыаны толорорго иитээччи хартыына көрдөрөн, ырыаны ситэрэн, 
байытан биэрэр. Уһанарга сэрэхтээх буолары тутуһуу хайаатар да 
ирдэниллэрин, хас биирдии уһанар киһи тутуһуохтааҕын туһунан 
өйдөтөр үлэ ыытыллар.

3. Фланелеграфка төгүрүктэри уурталаан ырыа 5-8 тактарын ытыс 
таһынан ритмын охсуохха сөп.

4. Ырыаны музыкальнай доҕуһуоллаах бары ыллыыллар:

                                      Тук-тук, тук-тук-тук
                                   Өтүйэнэн тоҥсуйар

тылларга уолаттар өтүйэнэн тоҥсуйар курдук көрдөрө-көрдөрө 
толоруохтарын син. Уолаттар уһанар хамсаныыны көрдөрөр 
кэмнэригэр кыргыттар коробочканан, буковай палочкаларынан, 
клавенан тыаһатан ырыаны тупсаран биэрэллэр.

Уус

1. Ырыаны ыллаан иhитиннэрии. Ыраас, чэнчис буолар туhунан кэпсэтии. 
Иитээччи илиини хайдах суунар быраабылатын хартыынанан көрдөрөр, 
оҕолор барытын ылынан үтүктэн толороллор.

2. Ыллааhын оонньуу курдук барар. Биир сүhүѳххэ икки нуотаны 
(шестнадцатай) киэргэтэн ыллааhын уу чаккырыыр тыаhын санатар диэн 
ѳйдѳбүлү иҥэрдэххэ, холкутук табыллар. 

3. Маракаһы туһанан ритмы чуолкайдык охсорго үөрэтии. Такт аайы маракаһы 
биирдэ эрэ тыаһатыллар. Оҕо ону ис пульсациятынан ылыныахтаах уонна 
туһаныахтаах. Музыкальнай салайааччы салайан биэриэхтээх.

4. Оҕолор доҕуһуоллаах ыллыыллар, салгыы атын инструменнары (бубены, 
маракаһы, барабаны) киллэрэн биэриэххэ сөп. 

5. Оҕолор бэйэ-бэйэлэрин истэн тутулуга суох оонньуулларын көҕүлээһин. 
Бииргэ саҕалыылларын уонна бүтэрэллэрин ситиһии.

6.  Ырыа толору тылларын салгыы үөрэтиэххэ уонна ыллыы сылдьыахха. Оҕо 
күннээҕи олоҕун тутулуга суох кэмигэр туһаныахха. Үөрэ-көтө майгыннаах 
толоруохха.

7. Музыкальнай оонньуу «Ханнык инструмент тыаhыырый?» Остуол 
үрдүгэр турар ширма (быыс) нѳҥүѳ инструменнары ырыа ритмын тутуhан 
тыаhатыы. Оҕолор ханнык инструмент тыаһыырын таайаллар.

Суунабын

27

КЫРАЧААН КУОБАХЧААН

БАҔАЧААН

1. Ырыаны ыллаан иһитиннэрии. Музыкальнай салайааччы ырыаны үөрэ-көтө, 
чаҕылхайдык, саас кэлбитин харахтарыгар көстөрүн курдук толоруохтаах. 

2. Саас туһунан оҕолор хоһоон ааҕалларын истии. Ырыа уонна хоһоон тыллара 
сааскы дьыл кэмин биир тэҥник ойуулаан тиэрдэллэр эбит диэн өйдөбүлү 
иҥэрии (синтез слова и музыки)

3. Фланелеграфка хос ырыа (5-6 такт) ритмическай уруhуйун күн ойууну сыһыаран 
ытыс таһыныы. Бөлөххө үстүү-түөртүү оҕону ытыс таһыннарыы.

4. Соҕотохтуу эбэтэр бөлөҕүнэн ыллааһын, тылы чуолкайдык таһаарыы. Матыып 
аллараа түһэрин илиинэн көрдөрүү.

5. Оҕолор сөбүлүүр инструменнарын ылан тыаһаталлар. Кыбыстар, саарбахтыыр 
оҕолору кытары биирдиилээн дьарыктаныы.

6. Оҕолор ырыа тылын толору биллэхтэринэ музыкальнай салайааччы эбии 
инструменнары туруоран киэргэтэн биэриэн сөп.

1.  Күн уота сылытар, абытай. 
Харахпын саататар, «уой-уой-уой»

       
 Хос  ырыата:      Саас кэллэ, саас кэллэ.
                               Хаар киһи оноруох, 
                               Салаасканан сырылыах,
                               Хаарынан тамнаһыах.

                           
2.  Таммах-таммах таммалыыр, «чок-чок-чок». 
Чыычаах кэлэн ыллаата, «чыып-чыып-чыып»
                            
3.  Тоҥсоҕойбут тоҥсуйар, «тук-тук-тук». 
Кэлин манна диэбиттии, «тук-ту-тук»

Саас кэллэ

II ТҮҺҮМЭХ. 
РИТМЫ САЙЫННАРАР ЭЙГЭНИ ТЭРИЙИИ

2.1. РИТМ САЙДЫЫТА

Музыкальнай дорҕооннор дьүөрэлэһиилэрин ритм диэн ааттыыбыт. Кинилэр туһа-
аннаах дорҕооннорго холбостохторуна ритмическай фигуралар үөскүүллэр. Ритм 
иэйиитэ сайдыыга уустуктук барар. Ол эрээри ритмы сайыннарыыга тиһиктээх үлэ 
бардаҕына уонна мэлдьи ыытыллар түгэнигэр айылҕа итэҕэстэрин тэтимирдэр кыах-
танабыт. Оҕо ритмическэй сайдыыта сөптөөхтүк барарын туһугар кэрэ эйгэ араас 
көрүҥнэригэр: музыканы истии, музыкальнай-ритмическай хамсаныы, ыллааһын, 
музыкальнай инструменнарга оонньооhун уо.д.а киллэриэххэ сөп. Ордук көдьүүстээх 
кылгас эрчиллиилэр буолаллар. 

1. Ритмы ытыс таhынан кѳрдѳрүү
2. Эттик араас чаастарыгар ытыһынан даҕайан тыаһатыы
3. Графическай ойууну сирдэтэн ритмы биэрии

Оҕо ийэтин иһигэр үөскүөҕүттэн ийэтин, аҕатын, дьиэ иһинээҕи чугас дьо-
нун куоластарын истэ сылдьар. Кинилэр үөрбүт, соһуйбут, дьиктиргээбит, 
дьиксиммит саҥаларын билэ, араара үѳрэнэр, истэр дьоҕура сайдан барар.  
Ийэтин сүрэҕин тэбиитин истэр, ону кытары кырачаан сүрэҕин тэбиитэ биир тэҥник 
олорсон тэтимирэн иһэр. Ити бириэмэҕэ оҕо ритма күүскэ сайдыбытынан барар. Бу 
кэмҥэ оҕо күүтэр ийэ холку, намыын, наҕыл ырыалары, музыканы истэ сырыттаҕына 
оҕотун инники сайдыытыгар сүдү көмөнү оҥорор. Оҕобут күн сирин көрөн, улаатан ис-
тэҕин аайы ритмын сайдыытыгар айылҕа тыастарын билиһиннэрэ, иһитиннэрэ сыл-
дьыллыахтаах. Ардах түһэр тыаһын тоҥсуйтара, тыал иһиирэрин үтүгүннэрэ, хаар хаа- 
чыргыырын саҥарда, ону тэҥэ тулалыыр эйгэтин тыастарын хатылыы, үтүктэ сылдьа-
ра көдьүүстээх. Аныгы кэмҥэ кырачааннары араас музыкальнай тыастаах оонньуурда-
рынан, музыкальнай инструменнары солбуйар оонньуурдарынан сайыннарыахха сѳп.

Кырачааммыт улаатан уһуйааҥҥа кэллэҕинэ дьиэтээҕи билиитэ-көрүүтэ төһүү күүс 
буолан салгыы ритма сайдыытыгар көмө буолар. Бу барыта оонньуу көмөтүнэн ыы-
тыллар.

Афанасьева Туйаара Николаевна

Саха Республикатын Нам улууһун Ымыйахтаах нэһи-
лиэгин оҕону иитэр-сайыннарар киин «Чуораан- 
чык» оҕо саадын үрдүк категориялаах музыкальнай  
салайааччыта. 

Саха Республикатын үѳрэҕин тиhигин туйгуна, «Оску-
ола иннинээҕи үѳрэхтээhини сайыннарыыга кыла-
атын иhин» бэлиэлээх, «Музыка барыбытыгар» рес- 
публикатааҕы бырайыак сэттис сылын «Бастыҥ музыкаль-
най салайааччыта», СӨ Ил Дархана олохтообут «Бастыҥ 
педагогическай үлэhит» Грант кыайыылааҕа.

Иванова Васианна Васильевна

Саха Республикатын Нам улууһун Ымыйахтаах нэһи-
лиэгин оҕону иитэр-сайыннарар киин «Чуораан- 
чык» оҕо саадын үрдүк категориялаах иитээччитэ.  
Ойуу-бичик киэргэтиитигэр үлэлэстэ.

Уһуйааҥҥа туһаныллар сүрүн ритмическай фигуралар

2.2. ТЭТТИК ЫРЫАЛАР

Сыала: Ритмическай фигуралар кѳмѳлѳрүнэн оҕо ритмын сайыннарыы.
Соруктара:
- Ырыалары доҕуһуола суох толоруу
- Ырыалар ритмнарын бэриллибит сүһүөх тылларынан ыллааһын, ытыс таһынан 

бэлиэтээһин.
- Ойуулары туһаныы
- Биирдиилээн, бѳлѳҕүнэн толоруу

Колесова Матрена Петровна

Саха Республикатын «Нам улууһа» муниципальнай 
тэриллии Кыһыл-Сыыр нэһилиэгин «1 №-дээх «Мичи- 
йээнэ» оҕо уһуйаана» оскуола иннинээҕи бюджетнэй 
тэрилтэ үрдүк категориялаах музыкальнай салайааччыта, 
«Оскуола иннинээҕи үөрэхтээһини сайыннарыыга 
кылаатын иhин» бэлиэ хаһаайына.

3.2. МУЗЫКА ЭЙГЭТИГЭР ДИДАКТИЧЕСКАЙ ООННЬУУЛАР

Сыала: 
Оҕо музыкальнай дьоҕурун дидактическай оонньуу көмөтүнэн сайыннарыы

Соруктара:
-Оҕо музыкальнай дьоҕурун сайыннарыы;
-Оонньуу нөҥүө музыка дорҕооннорун быһаарыы;
-Ритмы, тембры, динамиканы сайыннарыы;
-Айар дьоҕурун сайыннарыы, музыкальнай инструмеҥҥа оонньуур баҕатын 

үөскэтии;
-Оҕо дьарык түмүгэр ылыммыт үөрэҕин бэйэтэ тус олоҕор туһанарыгар салайыы;
-Оҕо дьарыкка көхтөөхтүк кыттарыгар көрдөрүүлээх пособиялары туттуу;
-Төрөппүккэ музыкальнай-дидактическай оонньуу өйдөбүлүн быьаарыы.

33

Мария Владимировна Михайлова

Саха Өрѳспүүбүлүкэтин Нам улууһун Ымыйах- 
таах  нэһилиэгин оҕону иитэр-сайыннарар киин  
«Чуораанчык» оҕо саадын үрдүк категориялаах тьютора, 
Саха Өрѳспүүбүлүкэтин үѳрэҕин тиhигин туйгуна.

2.3    БЭЛЭХ ЫРЫАЛАРЫМ

Сыала: мелодист Надежда Макарова ырыаларынан дорҕооннор дьүѳрэлэhиилэригэр  
оҕо  ритмын сайыннарыы.

Соруктара: Ырыаны болҕойон истии, айымньы майгынын, тэтимин араарыы, 
музыкальнай дорҕооннору хамсанан кѳрдѳрүү.

Музыкальнай айымньы тугу кэпсиирин ѳйдүүр, ылынар үѳрүйэхтэрин бастакы 
олугун ууруу.

“ДЬУОС БЭЭГЭЙ”
(Кыра саастаах оҕолорго)

Сорудах: 
Оҕо ытыстарынан тобугар охсон,  таhынан, палочканан,                                         

погремушканан туhанан дорҕооннор дьүѳрэлэhиилэрин 
кѳрдѳрѳр, ырыа тылын сүhүѳхтээн саҥарар.



34

Дьуос

Мээ-чик

нан попевкалары, кылгас тэттик ырыалары  ыллыыр көдьүүстээх.  Бу сорудах оҕолорго уо-
барас көрүҥүнэн бэриллиэн сөп: аһыҥаны эбэтэр үрүмэччини сибэккиттэн сибэккигэ араас 
үрдүккэ уруһуйдаммыт матыып дорҕоонугар сөп түбэһиннэрэн көһөрүү, кыыс оҕо, куобах-
чаан кирилиэс устун үѳhэ аллараа хаамыыта, ыстаҥалыыра (матыып оҕолор сорудаҕы то-
лоро олорор кэмнэригэр тыаһыыр). Манна моторикаҕа  тирэх эмиэ туһалаах .

Музыкальнай- истэр дьоҕуру сайыннарыы истэр болҕомто түмүллүүтүн эрэйэр буолан, 
матыыбы куолаһынан эбэтэр музыкальнай инструмеҥҥа таһаарыллар.  Хамсаныылаах 
оонньуулары туттар көҥүллэммэт. Үрдүк таһымҥа дорҕооннор сыһыаннарын киэбэ араас 
ньыма көмөтүнэн музыкальнай- истэр дьоҕуру сайыннарар, көрөн, истэн уонна хамсанар 
өйдөбүллэри биир кэккэҕэ ситимниир.

Ритм иэйиитин (чувство ритма) сайыннарыы - музыканы көхтөөхтүк (хамсанан) өйдүүр 
дьоҕуру сайыннарар, музыка ритмин эмоция өттүнэн этигэнин билэр уонна ону чопчу үтүк-
тэн таһаарар - матыып уруһуйун музыкальнай инструмент көмөтүнэн тыаска таһаарыыга 
сыһыаннаах уонна хамсаныы көмөтүнэн музыка ис айылгытын уларыта тутуу ньымаларын 
ситимниир музыкальнай- дидактическай оонньуулары уонна босуобуйалары туһаныы.

Дорҕоон уһунун туһунан өйдөбүлү сайыннарар сыалтан бу дорҕооннору кытта биир 
кэмҥэ матыып холбуур босуобуйалары уонна остуол оонньууларын туттуохха сөп. (Кыл-
гас уонна уһун палочкалар эбэтэр кыра уонна улахан предметтэр кылгас уонна уһун аһаҕас 
дорҕооннорго сөп түбэһиэхтэрин сөп).

 Ритм иэйиитэ ладовай иэйиини сэргэ музыкаҕа иэйиилээх сыанабылы үөскэтэр, хамса-
аһыҥҥа музыка ис айылгытын биэриигэ оонньуу бары көрүҥнэрин (остуол, хамсанар-им-
сэнэр, хороводнай) барытын тутталлар. Хамсанар-имсэнэр оонньуулар ис хоhоонноох  
эбэтэр ис хоhооно   да суох буолуохтарын сөп. 

Ритм иэйиитин сайыннарарга улахан кыаҕынан айарга кѳхтѳѳх холонуу (творческай) 
көрүҥнээх оонньуулар  буолаллар. Манна оҕо музыкальнай айымньы устатын тухары биир 
чопчу уобараһы арыйар эбэтэр хас да биллэр хамсаныыны түмэн, тэҥҥэ тутан, музыка ис 
майгытын, ритмин уларыйан иһиитин кэрэһэлиир. 

Онон, музыкальнай- дидактическай оонньуулар уонна босуобуйалар музыкальнай ии-
тии араас ньымаларын ситимнииллэр. Кинилэри туһаныы муусука салайааччытын уонна 
иитээччилэр сүрүн ситиһэр соруктарынан буолуохтаах. Ханнык эмит дьоҕур ситэ сайды-
батах буоллаҕына, педагог чопчу бу дьоҕуру сайыннарарга туһуламмыт сорудахтары араа-
ран туһанар кыахтаах. Уобарастарынан, оонньуур көрүҥ, араас эрчиллиилэри туттуу, оҕо-
лор үлэҕэ-хамнаска интэриэстэрин үөскэтэргэ, өссө ситиһиилээхтик олоххо киллэрэргэ 
көмөлөһөллөр.

Ол эрэн оҕолору кытта үлэ практикатыттан кэтээн көрдөххө, музыкальнай- дидактиче-
скай оонньуулары уонна босуобуйалары чопчу ханнык эмит музыкальнай дьоҕуру сайын-
нарыыга, тупсарыыга буолбакка, саба быраҕан  туһаныы үгүстүк көстөр. Тембр уонна ди-
намическай истии сайдарыгар туһуланар оонньуулары  туһаныы мэлдьи сөптөөх буолбат, 
тоҕо диэтэххэ, оҕолор үксүн тембр, динамика диэни анал эрчиллиитэ да суох быһаараллар. 

Оттон музыкальнай үрдүк истии сайдыыта (музыкальнай-истии өйдөбүллэрэ) оҕолору 
кытта тиһиктээх үлэни ирдиир: аан бастаан матыып хамсааһынын хайысхатын араарыыт-
тан уонна кини тыаһыар диэри (куолаһынан уонна музыкальнай инструменнарынан).

Оҕо сүрүн музыкальнай дьоҕурун ладовой иэйиини, музыкальнай- истии өйдөбүлүн уо-
нна ритм иэйиитин  сайыннарыы муусука салайааччытын көрүүтүн- истиитин хонуутугар 
мэлдьи баар буолуохтаах, араас ньыманан уонна көрүҥүнэн ситиһиллиэхтээх, ол иһигэр 
музыкальнай-дидактическай оонньуулар уонна босуобуйалар  көмөлөрүнэн.

 Э.П. Костина музыкальнай-сенсорнай дьоҕуру сайыннарарга музыкальнай- дидактиче-
скай остуол оонньууларын оҥорбута. 

Ардыгар оонньуулар уонна босуобуйалар, кинилэр көмөлөрүнэн баһыланар му-
зыкальнай үлэ көрүҥнэригэр олоҕуран арахсаллар. Л.Н.Комиссарова музыканы ылы-
ныыга туһалаах музыкальнай-дидактическай босуобуйалары үс сүрүн бөлөххө ара-
арар: музыка ис майгытын быһаарар (характерын), ойуулуур-дьүһүннүүр элемен- 
нэрин (элементов изобразительности)  уонна музыка этэр ньымаларын (средства музы-
кальной выразительности) быһаарар. 

 Толоруу араас көрүҥнэрин баһылыырга музыкальнай- дидактическай оонньуулары, бо-
суобуйалары талыахха сөп (ырыаҕа, музыкальнай-ритмическэй хамсаныыларга,  музыкаль-
най инструменнарга оонньуурга).

Музыкальнай иитии биир сүрүн соругунан музыкальнай дьоҕуру сайыннарыы буоларын 
быһыытынан, музыкальнай оонньуулары уонна босуобуйалары чуолаан бу хайысханан на-
ардыахха сөп - кинилэр хас биирдии үс сүрүн музыкальнай дьоҕуру сайыннарар кыахта-
рынан: ладовой иэйии (ладовое чувство, музыкально-слуховой уонна ритм иэйиитэ (чув-
ство ритма). Маныаха музыкальнай-сенсорнай дьоҕуру сайыннарыыга болҕомтону баста-
тан туран, оҕо үрдүк уонна нуоталар длительностарын араара үөрэниитигэр ууруллуохтаах. 
Бу сыһыаҥҥа оҕо музыка дорҕоонун киэбин  өйдүү сатааһына улахан оруоллаах.

 Ладовой иэйиини (ладовое чувство) сайыннарарга туттуллар оонньуулар уонна бо-
суобуйалар  билэр матыыптарын, музыка ис майгытын билиигэ, айымньы туспа чааһыгар 
санаалары уларытыыга, көрүҥүн араарыыга, мелодия дорҕоонун сөпкө сыаналааһыҥҥа 
көмөлөһөллөр. Манна оонньуулар уонна босуобуйалар бары көрүҥнэрэ (остуол оонньуу-
лара, хамсаныылаах, хороводнай) туттуллуохтарын сөп. Музыкальнай айымньыны үгүстүк 
лото курдук остуол оонньуулара туһаныллаллар, онно оҕолор музыканы истэн, кыра кар-
точканан улахан туһааннаах уруһуйу сабыахтаахтар. Бу оонньуулар музыка ис айылгытын, 
айымньы чаастарын, жанрын билгэлээһинин сабаҕалыыллар.

Ладовай чувствоны сайыннарарга оҕолорго хамсаныылаах-имсэниилээх оон-
ньуулары биэриэххэ сөп (ис хоhоонноох  уонна ис хоhооно суох). Манна оҕолор хам- 
саныылара дьоруойдар хамсаныыларын, музыка ис айылгытын, көрүҥнэрэ, чаастара ула-
рыйыытын, айымньы чаастарын кытта дьүөрэлиэхтээхтэр. 

Хоровой оонньуулар эмиэ бу дьоҕуру сайыннарар ньыма буолуохтарын сөп. Оҕолор бэй-
э-бэйэлэрин хайдах ыллыылларын истэллэр, матыыпы куолаһынан төһө сөпкө таһаарал-
ларын  кэрэхсииллэр.

Оонньуу түгэннэрин тустарынан эмиэ умнар сатаммат: кинилэр оҕолорго интэриэhи 
үѳскэтэллэр, өйүүллэр, музыкаҕа эмоциональнай сыанабылы биэрэргэ көмөлөһөллөр.

Онон, бу дьоҕур сайдыыта араас ньымалары (көрөн, истэн, тыл уонна практическай 
дьайыылар ньымаларын) дьүөрэлиир.

Музыкальнай-истэр дьоҕуру (музыкально-слуховое представление) сайыннарар оон-
ньуулар уонна босуобуйалар араас көрүңнээх дорҕоон уратытын уонна тыаһын кытта си-
тимнээхтэр. Музыканы истиини үөскэтиигэ, матыыбы ылыныыга улахан оруолу моторика, 
өйдүүр, көрөн ылынар өйдөбүллэр тирэх буолалларын быһыытынан, бу дьоҕуру сайынна-
рарга музыкальнай- дидактическай оонньуулар уонна босуобуйалар  туһаныллаллар, чуо-
лаан дорҕоон хамсааһынын хайысхатын араарар эбэтэр матыыбы куолас эбэтэр  музыкаль-
най инструмент көмөтүнэн  түбэһиннэриэххэ  сөп. Онуоха бары ньымалар (көрдөрүллэр, 
тылынан, практическай) бэйэ- бэйэлэрин кытта ситимнэһэн туттуллуохтарын сөп.

Дорҕоон үрдүгүн туһунан бастакы өйдөбүл үөскээн тахсыытыгар  көрдөрөн быһаарар 
хартыыналар, уруһуйдар, туттар наглядностары сөптөөхтүк туһанары таһынан  музыкаль-
най лесенкалары, нотнай станҥа төгүрүктэри ууран,  араас тыастаах чуораанчыктары туһа-

Сэ-бир-дэ-ҕи

О-тон-нор

ин-ньэ-лээх

Тэл-лэй-дэр

III ТҮҺҮМЭХ. 
МУЗЫКАЛЬНАЙ –ДИДАКТИЧЕСКАЙ 

ООННЬУУЛАРЫ  ТУҺАНЫЫ

3.1. МУЗЫКАЛЬНАЙ –ДИДАКТИЧЕСКАЙ (ҮӨРЭТЭР)  
ООННЬУУЛАР УОННА БОСУОБУЙАЛАР

Музыкальнай иитии ньымаларын уонна принциптэрин ситимэ музыкальнай-дидакти-
ческай оонньуулары уонна босуобуйалары туһаныыга көстөр. Манна туттуллар ньымалары 
дьүөрэлээһин араас буолуон сөп: истэн, көрөн уонна тыл ньымата, истэн көрүү (слуховая 
наглядность) ньымата уонна практическай ньыма (педагог уонна оҕо дьайыылара). 

Музыкальнай- дидактическай оонньуулары уонна босуобуйалары туһаныы сыала-сору-
га - музыкальнай дьоҕуру сайыннарыы, музыкальнай өйү-санааны дириҥэтии. 

Музыкальнай-үөрэтэр оонньуулар босуобуйалартан  тустаах быраабылаларынан, оон-
ньуур дьайыыларынан уонна ис хоһооннорунан  уратылаһаллар. Музыкальнай-үөрэтэр 
оонньуулары оҕолорго туhаныы үѳрэтии дьайымалыгар  эрэ буолбакка, күннээҕи тутулук-
тарыгар туһаныахха эмиэ  сөп. Музыкальнай-дидактическай босуобуйалар сүрүннээн үөрэх 
дьайымалыгар  (үрдүк уонна уһун дорҕооннор (длительность) сыһыаннарын чуолкайдык 
көрүүгэ, араас динамика, тембр, регистр, онтон да атын хомоҕой ньымалары эрчийиигэ) 
туттуллаллар.

Музыкальнай-дидактическай босуобуйалар, быраабыла быһыытынан, көрөөччү көрүүтүн 
(көһө сылдьар карточкалар, хартыыналар ымпыктарын- чымпыктарын уо.д.а) киллэрэллэр. 
Музыкальнай- дидактическай оонньуулар ону туһаныа суохтарын сөп. Музыкальнай ай-
ымньыны истээт, оҕолор мелодия араас хамсааһыннарын, акценнарын, регистрын, тэти-
мин, тембрын уонна салҕыы  дьоруойдар уобарастарын музыкальнай айымньы  майгыны-
гар сөп түбэһэр хамсааһыннары толоруохтаахтар. Музыкальнай дорҕооннор уратыларын 
араарыы (үрдүгэ, уһуна, динамика, тембр) музыкальнай сенсорнай дьоҕуру сайыннарарга 
олоҕурар (Н.А. Ветлугина). Сорох дорҕооннор дьүөрэлэһиилэрин (тембр, динамика) оҕолор 
дөбөҥнүк араараллар, атыттары (үрдүк тыастары, ритмическэй сыһыаннары) - арааралла-
рын уустугурдаллар.

Музыкальнай-сенсорнай дьоҕуру сайыннарыы (музыкальнай дорҕооннор тус- 
тарынан бастакы өйдөбүлү) оҕо истэр болҕомтотун кѳҕүлээhиҥҥэ уонна  музы-
ка бастакы олуктарын ыларыгар  ууруллар. Бэлиэтэммитин курдук, оҕолор тембр уо-
нна динамика туһунан өйдөбүллэри ордук дөбөҥнүк өйдүүллэр, ол эрэн ритмы уон-
на үрдүк дорҕооннору (звуковысотные) ыарырҕаталлар. Сүрүн музыкальнай сенсор-
най дьоҕур хомоҕой ис хоһооҥҥо, чуолаан ритмическэй хамсаныыларга олоҕурар буо- 
лан, бастатан туран, үрдүк дорҕоонноох уонна ритмическэй сыһыаннаһыылардаах ма-
тыыптары туһаныахха наада.

Көрөн ылынан туһаныы (наглядное) киэҥ өйдөбүллэри биэрэр буолан, (үрдүкү-аллараа, 
уһун-кылгас) оҕолорго музыкальнай дорҕооннор уратыларын туһунан өйдөбүлү үөскэтэргэ 
көмөлөһөр. Оонньуулары уонна босуобуйалары  наардааһын арааһа баар. Холобур, Н.А. Вет-
лугина музыкальнай-сенсорнай дьоҕуру сайыннарар оонньуулары үс бөлөххө араарар: остуол 
оонньуута, хамсаныылаах оонньуу, хороводнай оонньуу. Бу классификация олохтонуутугар 
оҕолор оонньуур дьайыыларын уратытыттан ылыллыбыта.

Э-йэ-лээх-тик сыл-дьа-быт

Ха-һан да  ох-сус-пап-пыт

«Ойуулаах кинигэ»
(Кыра саастаах оҕолорго)

 Сорудах: 
 Оҕо ытыстарынан тобугар охсон,  таhынан, палочканан,
погремушканан туhанан дорҕооннор дьүѳрэлэhиилэрин 
кѳрдѳрѳр,ырыа тылын сүhүѳхтээн саҥарар.

Куо-бах

Тииҥ-чээн

Ки -ни-гэ-тэй

«Детсадпыт эриэккэс»
(Бэлэмнэнии бѳлѳххѳ)

 Сорудах: 
 Оҕо ытыстарынан тобугар охсон,  таhынан, палочканан,
погремушканан туhанан дорҕооннор дьүѳрэлэhиилэрин
 кѳрдѳрѳр, ырыа тылын сүhүѳхтээн саҥарар.

Дет-сад-ка о-ҕо-лор

Та-раах-та-ра

Бө-түүк-чээн

О-ҕо

И-йэ-тэ

Ку-ка-ре-ку

«МӨҺҮҮРЭЛЭЭХ
БӨТҮҮКЧЭЭН»

(Кыра саастаах оҕолорго)

 Сорудах: 
 Оҕо ытыстарынан тобугар охсон,  таhынан, палочканан,
погремушканан туhанан дорҕооннор дьүѳрэлэhиилэрин
 кѳрдѳрѳр, ырыа тылын сүhүѳхтээн саҥарар.

Үҥ-күү-лүүр

Ку – ка – ре - ку

«Кѳрдѳѳх тэтимнэр»
(5-6-7 саастаах оҕолорго оонньуу)

Оонньуу сыала: оҕолор музыкальнай 
дорҕоону истэр дьоҕурдарын, тэтими 
сайыннарыы.

Оҕолор эрдэ үѳрэппит, билэр ырыа-
ларынан оонньуу

Репертуар: В. Егоров «Топ-топ хаама-
быт», «Уулуссаҕа», «Куобахчаан» ырыа-
лара.

1. Бастакы дьарыкка оонньуу хаа-
мыыта: (үѳрэтии сүрүн ньымата)

Оҕолор музыкальнай салайааччыны 
эбэтэр иитээччини кытары билэр ырыа-
ларын ыллыыллар. Хос ырыатыгар ыты-
старын таһынан ритмическэй уруһуйун 
тыаһаталлар.

2. Дьарык. Салгыы чиҥэтии.
Туһаныллар матырыйаал: Ырыалар ис 

хоһоонноругар сѳп түбэһэр хартыыналар.

Оонньуу хаамыыта: (үѳрэтии сүрүн 
ньымата)

Музыкальнай салайааччы ырыалары 
биирдии-биирдии хос ырыаларын рит-
мическэй уруһуйун ытыһынан таһынан 
иһитиннэрэр. Таайбыт оҕо ырыаҕа сѳп 
түбэһэр хартыынаны кѳрдѳрѳр.

3. Дьарык. Салгыы чиҥэтии.
Туһаныллар матырыйаал: хас биирдии 

оҕоҕо ырыалар ритмическэй уруһуйда-
рын схемата, ырыа ис хоһоонунан хар-
тыыналар, бубен.

Оонньуу хаамыыта: (үѳрэтии сүрүн 
ньымата)

Оҕолор ырыа ритмическэй уруһуйун 
истэн сѳптѳѳх схеманы булан ѳҥнѳѳх 
хартыынаҕа сыһыары уураллар, бубеҥҥа 
ритмическэй уруһуйу охсоллор.

«Бэһиэлэй кубик»
( 4-6 саастаах оҕолорго аналлаах)

Иитэр-үөрэтэр соруга: истэр дьоҕуру, ритмы 
сайыннарыы.

Туттуллар матырыйааллар: поролонтан оҥоһуллубут 
ритмическай кубик. Оонньуу барыла: Иитээччи уонна 
оҕолор төгүрүччү тураллар. Бэһиэлэй ырыанан кубигы 
төгүрүччү бэйэ-бэйэлэригэр ыыталлар. 

                           Бэһиэлэй кубигы эн
                           Доҕотторгор ыыталаа,
                           Кубик тугу көрдөрөр
                           Ону сөпкө хатылаа.
Ырыа бүтүүтүгэр кубик кимиэхэ хаалбыт, ол оҕо 

үөһээ быраҕар. Ханнык ритмическай ойуу көстөрүн 
оҕолор таһынан эбэтэр табыйан, тобуктарыгар охсон 
көрдөрүөхтээхтэр.

«Дьиэ -дьиэчээн»
   (3-5 саастаах оҕолорго аналлаах)

 Иитэр-үөрэтэр соруга: 
-Музыканы арааран истэллэрин ситиһии;
-Толкуйдуур, айар дьоҕуру сайыннарыы;
-Ритмическай ойууну оҥороллорун үөрэтии, 

сайыннарыы.
Туттуллар матырыйааллар: фанераттан оҥоһуллубут 5 

түннүктээх дьиэ, улахан       кыра фишкалар, бөрө, саһыл, 
эһэ, куобах, кутуйах ойуулара.

Оонньуу барыыта:
Иитээччи ыллыыр:
                             Хонууга турар
                             Тупсаҕай дьиэ-дьиэчээн
                             Аччыгыйкаан да, 
                             Улахан буолбатах
Оҕолор музыканы истэллэр ханнык персонаж 

музыката буоларын таайаллар. Сөпкө таайбыт оҕо 
тахсан дьиэ түннүгэр ол кыылы олордор. Дьиэ түннүгүн 
үрдүгэр улахан, кыра фишкалар тураллар, оҕолор ол 
ритмы таһыналлар. Ханнык ритм ханнык персонажка сөп 
түбэһэрин сөпкө таайбыт оҕо тахсан түннүкэ олордор. 
Оҕолор хас биирдии персонажка ритм айан түннүк 
үрдүгэр фишкалары уураллар.



50

«Ырыаһыт чыычаахтар»
(3-7 саастаах оҕолорго аналлаах)

Сыала: үрдүк-намыһах дорҕооннору арааран истэллэрин 
ситиһии, музыкальнай инструмеҥҥа оонньуур үөрүйэхтэрин 
чиҥэтии. 

Туттуллар тэрилэ: тимир лиистэн оҥоһуллубут кыраас- 
каламмыт үрдүктээх мас, магниттаах чыычаахтар. 

Оонньуу хаамыыта (кыра бөлөх):
Иитээччи ырыаны араас интонацияҕа ыллаан иһитиннэрэр:
                       Чыычаах кэлэн олордо
                       Ырыатын ыллаата.
                       Чыып-чыып, чып, чып, чып.
                       Ырыатын ыллаата.
Оҕолор иитээччи куолаһын арыый сонотон, намыһахтык  

ыллаатаҕына ийэ чыычааҕы аллараа нотнай стан бастакы линиятыгар олордоллор. 
Онтон синньигэстик уонна үрдүктүк ыллаатаҕына оҕо чыычааҕы үөһээ линияҕа 

олордоллор.
Оонньуу хаамыыта (улахан бөлөх):
Оҕолор нотнай стаҥҥа 3 аллараа линейкаҕа чыычаахтарын олордоллор уонна 

чыычаахтарын эргитэллэр. Чыычаахтара ханнык нота буолбутун этэллэр. Биир оҕо 
тахсан нотнай стаҥҥа чыычааҕы олордор, биир оҕо металлофоҥҥа оонньуур.

«Дьэрэкээн хонуу  (4-7 саастаах оҕолорго аналлаах)

Соруктара:
-ойуу көмөтүнэн музыкальнай грамотаны үөрэтии;
-оҕо истэр, музыка айар дьоҕурун сайыннарыы; 
-музыкальнай дорҕоон үрдүгүн, намыһаҕын араарыы,
Туттуллар тэрилэ: ДВП оҥоһуллубут липучкалаах  дуоска, 

уруһуйдаах фишкалар,  металлофон.
Оонньуу хаамыыта (орто бөлөх):
Сэттэ нота (уруһуйдаах фишкалар − балык, кутуйах, куобах, 

ат, чыычаах, былыт, күн) хартыыналарын хаһыс туралларын 
билиһиннэрии. Харахтарын симтэрэн баран биир фишканы 
ылабыт, ол кэннэ оҕо туох уруһуйдаах фишка суоҕун, хаһыс 
турбутун этиэхтээх.

Оонньуу хаамыыта (улахан бөлөх):
Оҕолор композитор буолан музыка айа оонньууллар. Дуоскаҕа сэттэ нота 
тус туһунан ойуулаах фишка быһыытынан бэлиэтэммиттэр. 
1 нота «до»ууга сылдьар балык, 
2 нота «ре» сир анныгар сылдьар кутуйах, 
3 нота «ми» сиргэ сылдьар куобах, 
4 нота «фа» кулунчук, 
5 нота «соль» салгыҥҥа көтөр чыычаах, 
6 нота «ля» халлааҥҥа былыт,
7 нота «си» күн.

                                     1. Ойуур тыабыт луохтуура
                                         Сытыы тумус тоҥсоҕой
                                         Тѳбѳтүгэр кыһыллаах,
                                         Кынатыгар эриэннээх

Хос ырыата:

                 Тук-тук-тук-тук, тук-тук-тук
                 Тук-тук-тук-тук, тук-тук-тук
                 Тоҥсоҕойбут тоҥсуйар
                 Тук-тук-тук-тук, тук-тук-тук.

                                    2. Сылайбыттыы сапсынан
                                        Маска түһэн олордо,
                                        Тула көтө хатаастан
                                        Көрдүүр үөнү күннэтэ

                                               Хос ырыата.

                                     3. Уйа туттан оҥостон
                                         Маһы дьөлөр дириҥник,
                                         Күүстээх үлэ түбүгүн
                                         Кини билэр үгүс

Тоҥсоҕойбут тоҥсуйар

«Тоҥсоҕой»
(улахан бѳлѳх оҕолоругар оонньуу)

Сыала: тэтими ылыныыны, болҕомтону сайыннарыы, тэтими тоҥсуйуу.
Оонньуу хаамыыта:
Бастакы кѳрүҥ: В. Егоров «Тоҥсоҕой» ырыатын истэллэр, тоҥсоҕой ойуутун 

кѳрдѳрүү, хос ырыатыгар музыкальнай инструменынан (клаве, тоҥсуур) иитээччини 
кытары тоҥсуйаллар, ритмическэй уруһуйун фланелеграфка анал бэлиэлэринэн 
көрдөрөллөр.

Тук-тук, тук-тук, тук-тук-тук
Тук-тук, тук-тук, тук-тук-тук
Тоҥсоҕойбут тоҥсуйар
Тук-тук, тук-тук, тук-тук-тук

Иккис кѳрүҥ: «Улаханнык-чуумпутук» дорҕоон тыаһынан кыратык, улаханнык 
тоҥсуйаллар.

Дуоска хаҥас өттүгэр нота хаһыс турарын бэлиэтиир сыыппара турар. 
Бастаан чэпчэкиттэн саҕаланар, ол курдук үс ноталаах мелодия айаллар уонна 

металлофоҥҥа тыаһаталлар. Биир оҕо доскаҕа тахсан сөбүлээбит үс фишкатын 
ылан туруортуур (холобур, ат − 4, күн − 7, балык − 1. Ол кэннэ сыыппаратынан көрөн 
металлофоҥҥа, синтезаторга оонньуур).

«Ханнык инструмент тыаһыырый?»
(3-4 саастаах оҕолорго аналлаах)

Сыала: Оонньуу нөҥүө музыкальнай инструменнары 
билиһиннэрии, тыастарын иСыала: оонньуу нөҥүө 
музыкальнай инструменнары билиһиннэрии, тыастарын 
истэн быһааралларын ситиһии, илии-тарбах былчыҥнарын, 
толкуйдуур дьоҕурдарын сайыннарыы.

Туттуллар тэрилэ: фанераттан оҥоһуллубут араас дьүһүн- 
нээх суурэр фишкалаах дуоска, уруһуйдаах музыкальнай 
инструменнар.

Оонньуу барыыта: 
Иитээччи биир оҕону дуоскаҕа ыҥырар, бэйэтэ ширма 

кэннигэр (ТСО буолуон сөп) музыкальнай инструмены 
тыаһатар. Оҕо ханнык инструмент тыаһаабытын дуоскаҕа 
уруһуйдаммыт инструмеҥҥа этиллибит фишканы сүүрдэн 
илдьэн туруорар. Атын оҕолор сөпкө сыыһа иппитин 
быһаараллар, оонньуу салгыы барар.

Музыкальнай инструменнары хомуй»
(4-5 саастаах оҕолорго аналлаах)

Иитэр-үөрэтэр соруга: саха норуотун, 
симфоническай оркестр инструменнарын 
билиһиннэрии. Көрөр, толкуйдуур дьоҕурдарын 
сайыннарыы.

Туттуллар матырыйааллар: күпсүүр, хомус, 
скрипка, барабан ойуулара уонна ол музыкальнай 
инструменнар кырыллыбыт ойуулара.

Оонньуу барыыта: 
Хас биирдии оҕоҕо инструмент хартыыната 

бэриллэр. Оонньооччу ону көрөн инструмены 
таҥар. Ол кэннэ хартыынаны көрбөккө оҥоруон 
сөп.

2-4 оҕо оонньуур. Иитээччи хартыыналары 
оҕолорго түҥэтэр, сигнал биэрдэҕинэ тэҥҥэ хомуйаллар. Ким түргэнник хомуйбут ол 
кыайар. 

Оонньууну иллэҥ кэмҥэ оонньотуохха сөп.

«Музыканы таай»
(4-7 саастаах оҕолорго аналлаах)

Сыала: барбыт ырыаларын, истибит музыка-
ларын чиҥэтии. 

Туттуллар тэрилэ: фанераттан оҥоһуллубут 
төгүрүк быһыылаах ыйынньыктаах магнитнай 
дуоска, хартыыналар. 

Оонньуу хаамыыта:
Иитээччи барбыт ырыаларын эбэтэр музыканы 

иһитиннэрэр. Оҕо истэн сөптөөх хартыынаҕа 
ыйынньыгы туруорар (холобур: П.И.Чайковскай 
айымньыларыгар олоҕуран)

«Үөрбүт уонна хомойбут»
(4-7 саастаах оҕолорго аналлаах)

Иитэр-үөрэтэр соруга: мажор уонна минор ураты-
ларын истэн араара үөрэнэллэрин ситиһии. Музыка 
майгытын быһаарыы.

Туттуллар матырыйааллар: үөрбүт уонна хомойбут 
куукулалар, магнитнай дуоска, хартыыналар.

Оонньуу барыыта: 
Үөрбүт, хомойбут куукулалары билиһиннэрии. 
Магнитнай дуоска уҥа өттүггэр үөрбүт, хаҥас 

өттүгэр хомойбут куукулалар тураллар. Хас биирдии 
оҕоҕо хартыына түҥэтиллэр (араас дьүһүннээх 
сибэккилэр, күн, хараҥа, сырдык былыттар, үөрбүт, 
хомойбут сирэйдээх оҕолор). Музыкальнай салайааччы 
араас майгылаах музыкалары иһитиннэрэр. Сөптөөх 
хартыыналары тула аттыгар магнитнай дуоскаҕа 
илдьэн сыһыараллар.

1. Тиэргэн устун хантайан,                      Ку-ка-ре-ку, ко-ко-ко
Бөтүүк хаамар чиккэҥнээн,                Ку-ка-ре-ку, ко-ко-ко
Тараахтара кытарар
Кутуруга хоройор

2. Үөһэ элиэ элиэтиир,                              Ку-ка-ре-ку, ко-ко-ко
Бэлэмнэнэр түһэргэ.                             Ку-ка-ре-ку, ко-ко-ко
Бөтүүк ону билбэккэ
Барыларын ыҥыртыыр.

3. Эмискэччи сурулаан,                            Ку-ка-ре-ку, ко-ко-ко
Элиэ түһэр түргэнник.                           Ку-ка-ре-ку, ко-ко-ко
Бөтүүк тугун, ханныгын
Билэн наһаа уолуйар

Бөтүүк

1. Ычык ойуур быыһыгар                   2. Маҥан хаары ойуулаан
Ыарҕа талах иһигэр                            Ойуоккалыы оонньообут
Кыра, кыра куобахчаан                      Талах маhы кэбийэн
Күүлэйдиирин сөбүлүүр                    Тото-хана аhаабыт

Хос ырыата:                                          Хос ырыата:
Куобахчаан, куобахчаан                     Куобахчаан, куобахчаан
Кутуруга төгүрүк                                  Кутуруга тѳгүрүк
Куобахчаан, куобахчаан                     Куобахчаан, куобахчаан
Кулгаахтара чороҕор                           Кулгаахтара чороҕор

3. Тымныы кыhын буолуута
 Маҕан сонун кэтиэҕэ
 Сибэккилээх сайыҥҥа
 Бороҥ буолан соhутуо

Хос ырыата:
Куобахчаан, куобахчаан
Кутуруга төгүрүк
Куобахчаан, куобахчаан
Кулгаахтара чороҕор

Куобахчаан

«Музыкальнай инструменнары наардаа» 
(5-6 саастаах оҕолорго аналлаах)

Иитэр-үөрэтэр соруга:Симфони-
ческай, народнай оркестр диэн өй-
дөбүлү билиһиннэрии. Струннай, 
клавшнай, ударнай, духовой музы-
кальнай инструменнары наардыыр-
га үөрэтии, истэр, көрөр дьоҕуру са- 
йыннарыы.

Туттуллар материаллар: 
Инструмент ойуулаах фишкалар
Оонньуу барыыта: 
Симфоническай эбэтэр  народнай  

оркестр музыкаларын иһитиннэрии. 
Истэн ханнык инструменнар тыаһаа-
быттарын фишкаларынан   көрдөрөл-
лөр. 4 оҕоҕо сорудах  бэриллэр. 1-кы оҕо –клавишнай, 2-с оҕо-духовой,  3-с 
оҕо- струннай, 4-с оҕо- ударнай инструменнары наардыыллар

«Музыкальнай карусель»
(4-6 саастаах оҕолорго аналлаах)

Иитэр-үөрэтэр соруга: Иитэр-үөрэтэр соруга: Саха сирин мелодистарын 
ырыаларын, музыкаларын билиһиннэрии, сахалыы муз.инструменнар 
тыастарын арааран истэллэрин ситиһии

Туттуллар матырыйааллар: хас биирдии оҕоҕо эргийэр түннүктээх 
барабан.

Оонньуу барыыта: иитээччи ырыа эбэтэр музыка кэрчигин баяҥҥа 
оонньоон иһитиннэрэр. Оҕолор ырыаны эбэтэр музыканы таайан барабан 
туннугэр мелодист портретын сөпкө туруораллар.

Иванова Ирина Егоровна

Саха Республикатын «Нам улууhа» муниципальнай 
тэриллии Нам сэлиэнньэтин 1№-дээх «Солнышко» оскуолаҕа 
киириэн иннинээҕи саастаах оҕолору иитэр-үѳрэтэр 
муниципальнай бюджетнай тэрилтэтин үрдүк категориялаах 
музыкальнай салайааччыта, Саха Республикатын үѳрэҕин 
тиhигин туйгуна, «Нам улууhун культуратын сайдыытыгар 
кылаатын иhин» бэлиэ хаһаайына.

3.3. ВАЛЕРИЙ ЕГОРОВ ЫРЫАЛАРЫНАН РЕЖИМ ТҮГЭННЭРИГЭР 
САЙЫННАРАР ООННЬУУЛАР.

«Хаамабыт, сүүрэбит, ыстанабыт»
(Кыра уонна орто бѳлѳх оҕолоругар)

Сыала: музыка уларыйыытынан сѳпкѳ хамсанар дьоҕурдарын сайыннарыы, 
хаамыы,сүүрүү, ыстаныы.

Оонньуу хаамыыта: В. Егоров «Барабаанньыт», «Сүүрүҥ», «Мэник мээчик» 
ырыаларын болҕойон истэн, онно сѳптѳѳх хамсаныылары оҥороллорун санатыы. 
Тэтимнээхтик маршынан хаамыы, атах тѳбѳтүгэр чэпчэкитик сүүрүү, мээчик курдук 
тэйиэккэлээн ыстаныы. Хас да тѳгүл хатыланар.

1. Атым сүүрэр, бөтөрөҥнүүр                            hат, һат,  һат,һат, һат!
 Ыстаҥалыыр, ѳрѳ ойор

2. Түргэн атах битигириир                                 hат, һат, һат,һат, һат!
 Тула өттүм элэс, элэс

3. Ыраах, ыраах суолу тутуом                            һат,һат, һат, һат, һат!
 Сири-уоту билиэм-кѳрүѳм

          1. Түү-түү быыhынан                                      2. Күн, күн уотугар 
              Кы-кы кылайар                                               Кы-кы кылбайар
              Тѳп-тѳп тѳгүрүк                                              Кѳп-кѳп үчүгэй
              Ха-ха харахтаах                                               Түү-түү түүлэрдээх
              Татоша, Татоша!                                              Татоша, Татоша!
              Түѳрт атахтаах Татоша!                                 Түѳрт атахтаах Татоша!

Һат!

Татоша



58

«Толкуйдаа, таай»
(4-5 саастаах оҕолорго)

Сыала: музыкальнай сенсорнай дьоҕурдарын, ыллыыр сатабылларын сайыннарыы.
Оонньууга туттуллар матырыйаал: оонньооччулар ахсааннарынан бѳтүүк, чоп- 

пуускалар, ыт, ат, куобах ойуулаах карточкалар
Оонньуу хаамыыта: 
Бастакы кѳрүҥэ:
В. Егоров «Бѳтүүк», «Татоша», «Һат», «Куобах» ырыаларын тыаһатабыт. Оҕолор 

ырыалары истэн, ис хоһоонугар сөп түбэһэр карточканы талан өрө ууналлар. Атыт- 
тар ритмын таһынан көрдөрөллөр. 

Иккис кѳрүҥэ: 
Билэр ырыаларын истэннэр, туох туһунан ылланарын билэннэр  ойуулары ыланнар  

фланелеграфка уураллар, ритмын ытыс таһынан көрдөрөллөр, салҕыы талбыт 
инструменнарын ыланнар охсон көрдөрөллөр

(бубен, маракас, буковай палочка)
Оонньуу икки, үс төгүл хатыланар.

Холобура:                                     Бө-түүк
                                                       Та-то-ша
                                                       Ат
                                                       Куо-бах

Үһүс кѳрүҥэ: 
«Кимиэхэ майгынныырый?»

Сыала: оҕо айар дьоҕурун сайыннарыы
Ырыа тыаһыыр, таайбыт оҕо ырыа персонаһын туттан хаптан кѳрдѳрѳр, атыттар 

таайаллар, сѳптѳѳх хартыыҥканы кѳрдѳрѳллѳр, ырыаны ыллыыллар

                                                1.Лиэнтэ лиэнтэлээх барабааны
                                                Арай миэхэ биэрдиннэр,
                                                Палочкатын туттардыннар,
                                                Охсон доргут диэтиннэр.

               Хос ырыата:          Тра-та-та-та! Тра-та-та!  2 төгүл
                                               Охсон доргут диэтиннэр 2 төгүл

                                                2.Барабаан охсон ньиргитэн
                                                Оҕолорбун ыҥыртыам,
                                                Көрдөөх ырыа аргыстанан,
                                                Параадынан хаамсыһыам.
                                                   
               Хос ырыата:          Тра-та-та-та! Тра-та-та!  2 төгүл
                                                Охсон доргут диэтиннэр 2 төгүл

                                              3.Сиргэ эйэ туһугар
                                                Күүһү-уоҕу ууруохха,
                                               Дьоллоох олох суолунан
                                               Тэҥҥэ баран иһиэххэ.

               Хос ырыата:         Тра-та-та-та! Тра-та-та!   2 төгүл
                                              Охсон доргут диэтиннэр. 2 төгүл

Барабаанньыт

    1.Сиртэн тирэх анньынан
    Атахтарбыт битийиҥ,
    Чэпчэкитик дыгыйан,
    Yѳhэ ойон күѳрэйиҥ.
Хос ырыата:    Тип-тип-тип-тип-тип-тип-тип-тип тибиргээн,
                           Топ-топ-топ-топ-топ-топ-топ-топ тобурҕаан,
    Сүүрэн-кѳтѳн кѳччүйэр
    Оҕо сааспыт үѳрүүтэ.

    2. Сииккэ үктээн сиэлэҥҥит
    Тиҥилэхтэр элэҥнээҥ,
    Сыhыы суолун сыыйаҥҥыт
    Тэбэнэттик тэйиэлээҥ
Хос ырыата:     Тип-тип-тип-тип-тип-тип-тип-тип тибиргээн,
                            Топ-топ-топ-топ-топ-топ-топ-топ тобурҕаан,
                                           Сүүрэн-кѳтѳн кѳччүйэр
                                           Оҕо сааспыт үѳрүүтэ.

                                           3. Сиккиэр тыалы сырсаҥҥыт
                                               Кѳҥүл кѳтѳн кѳччүйүҥ,
                                               Илин-кэлин түhэҥҥит
                                               Сылайары билимэҥ.
                   Хос ырыата:

Сүүрүн

                                   1.Миигин кытта чэй-чэй-чэй
                                   Мэник мээчик тэй-тэй-тэй!
                                   Күөрэгэйи үөрэт
                                   Күөх халлааҥҥа күөрэт!

Хос ырыата:

Чэй-чэй-чэй!
Тэй-тэй-тэй!
Мэник мээчик
Тэй-тэй-тэй!

   2.Мээчик, мээчик тэй-тэй-тэй
   Миэхэ тиийэн кэл, кэл, кэл
   Күүскэ охсон биэриэм,
   Күҥҥэ кѳтѳн тиийиэҥ.
                             

   3.Миигин кытта чэй-чэй-чэй
   Мэник мээчик тэй-тэй-тэй!
   Тэҥҥэ бииргэ оонньуох,
   Чэгиэн-чэбдик буолуох.

Мэник мээчик, тэй-тэй!

Уулуссаҕа

Саввинова Эмиля Темиркуловна

Саха Республикатын «Нам улууһа» муниципальнай 
тэриллиитин бюджетнай учреждениета оскуола инни- 
нээҕи Нам 6 №-дээх «Кыталык» оҕо сайдыытын киин 
бастакы категориялаах музыкальнай салайааччыта, 
улууска ыытыллыбыт «Сыл иитээччитэ-2020» күрэх III 
степеннээх лауреата

3.4. «КӨР. ҮТҮГҮН. ТЫАҺАТ»
(улахан уонна бэлэмнэнии бөлөх оҕолоругар)

Сыала: Тыас тэтимин туһанан оҕо музыкальнай дьоҕурун сайыннарыы
Соруктара:
1. Тэтим күүстээх уонна мөлтөх тыаһынан сирдэтэн ойуулары сөпкө уурталааһын;
2. Тэтим тыаһын ойууларынан туһанан илии-атах хамсаныыларын сөпкө оҥоруу;
3.Музыкальнай инструменнарга күүстээх, мөлтөх тыастары сөпкө охсорго үөрэтии;
Сонуна: Төрүт дорҕоон тыаһыгар олоҕуран оноһуллубут сахалыы ис хоһоонноох 

ойуулар. (оҕо уйулҕата тупсар, оонньууга көхтөнөр) 
Туттуллар тэриллэр: 1. Тэтими быһаарарга сөптөөх сахалыы ойуулаах карточкалар 

(кыра ойуу – мөлтөх кылгас тыастаах тэтим, улахан ойуу – улахан тыастаах уонна өр 
тутуллар тэтим).

2. Сахалыы уруһуйдаах араас көрүннээх ойуулар (чороон, Аал Лук мас, хомус, Нам 
гиэрбэтэ, чаппараах)

3. Сахалыы бэйэ оҥоһук музыкальнай инструменнар:
- Сиксиир
- Дьаа араас көрүнэ
- Күпсүүр
- Айаан
- Ойдуо

Бастакы сорудах: «Көр уонна үтүгүн»
Иккис сорудах: «Тэтиминэн таһын»
Үһүс сорудах: «Тэтими инструмеҥҥа тыаһат»

Сахалыы ойуулаах араас карточкалары туһаныы

Оонньуу тумугэр бары музыкальнай инструменнарбытыгар сахалыы норуот 
ырыаларын тыаһатабыт

                         3. Хомус:                                         4. Кырыымпа:  
      Хомусчааным, дьүрүһүй,                         Саха омук айбытын 
      Дорҕоонноргун бэлэхтээ,                       Кырыымпаны билэбин,
      Дьоннор сэргии истэллэр                      Кылыһахтаах куолаһа
      Хатыламмат оонньууну.                         Саймаарыччы ыллыырын
                                                 
                        5. Дьаҕа:
       Дьаҕалыыра атаһым
       Тыаскын-уускун иһитиннэр
       Тилир-талыр тыаһааҥҥын
       Дьаҕа оонньуур дэттэриэ

АНАЛ БЭЛИЭЛЭР

Улахан чороон − четвертная нота Кыра чороон − восьмая нота

Кытыйа − шестнадцатая нота   Ытык – тохтобул (пауза)

1.Сарсыарда саһарҕа сандаара дьэргэйдэ,
Ырыалар-тойуктар ытыллан бардылар.
                                 Эһиэкэй-оһуокай!        Эһиэкэй-оһуокай!

4. Бу кэмҥэ буолаҕа бурдук үлэтигэр,
Сүүрүктээх ырыаҕа сүрэҕим эппэйэр.
Эһиэкэй-оһуокай!        Эһиэкэй-оһуокай!

                       
                       3.Кустуктаах ырыалар кубалыы кѳттүлэр
                          Эйэни айдылар, эгэлгэ эттилэр.
                                    Эһиэкэй-оһуокай!        Эһиэкэй-оһуокай!

Саас буолаҕа

4.1. САХА МУЗЫКАЛЬНАЙ ИНСТРУМЕННАРА

Капиталина Семенова тыллара уонна матыыба
  

                  1. Дүҥүр:                                                     2. Күпсүүр:         
   Былаайахпын ыламмын,                       Чардаат күпсүүр чаҕылхай тыастаах                            
   Быарыгыттан тутаммын,                       Ыҥырар күүһэ ытыктанар биһиэхэ,                             
   Дүҥүрдэрбин охсоммун                        Күпсүүр дьөлөккөй кэрэчээн тыаһа                           
   Аарыктарын оонньотуом.                     Дорҕооннорго холбоһон,
                                                                       Доҕуһуоллуур ырыаны

IV ТҮҺҮМЭХ. 
ТӨРҮТ ДОРҔООММУТ − БИГЭ ТИРЭХПИТ

Семенова Капиталина Константиновна
Саар Көстөкүүн кыыһа

Мэҥэ-Хаҥалас улууhун Майа сэлиэнньэ-
тин «Кэнчээри» муниципальнай автономнай 
оскуолаҕа киириэн иннинээҕи оҕону сайын-
нарар киин үрдүк категориялаах музыкаль-
най салайааччыта, «Российскай Федерация 
иитии уонна үѳрэҕирии бочуоттаах үлэhитэ», 
«Саха Республикатын үѳрэҕин туйгуна», 
«Оскуола иннинээҕи үөрэхтээһини сайынна-
рыыга кылаатын иhин», «Майа − дойдум ба-
рахсан» бэлиэлэр хаһаайыннара, Саха Рес- 
публикатын үөрэҕин систиэмэтин бочуотта-
ах бэтэрээнэ, Майа сэлиэнньэтин бочуоттаах 
олохтооҕо, үлэ бэтэрээнэ.

       Сар   -     СЫАР -   да                       са            -          һар       -         ҕа 

      Сан   -      ДАА   -    ра                    дьэр        -          гэй          -         дэ,

         ы   -       РЫА   -    лар       -             то            -          йук        -       тар

         ы   -       ТЫЛ   -  лан                     бар          -          ды         -        лар

         э      -      ҺИЭ   -кэй                         о          -            һуо         -       кай

Таба

1.   Хаар, хаар хаачыргыыр,                               4.  Тон-чэн доҕордоох
     Халлааным халынна                                         Тонусчаан омугум
     Тап-тап табыйан,                                               Тус-тус хотуттан
     Табакам, айаннаа.                                              Туппута эйигин.

2.  Мах-мах манхаҕар,                                5. Чох-чох харанан
Баай кыраай манньыата                                 Чоҕулуччу көрөн
Кып-кып кылбаҕар                                          Күп-күөх кыраайым
Кыраһам көмүһэ!...                                           Көлөтө буолаҕын.

3. Сипсиир силлиэлээх                     6. Так-так такымнаах
Сибиирим симэҕэ -                                    Табакам барахсан
Туус-туус тунаархай                                  Таас-таас хайаны
Туундарам туллуга                                     Таптыыгын, таптыыгын!

Хаар,  хаар        хаа-      чыр   - гыыр,    хал-лаа-          ным        ха  -  лын     -на

Тап,       тап           та    - бы-      йан,        та  -  ба     -     кам         а  - йан  - наа

Күпсүүрү оҥорорго бэйэтэ охтубут, таһа ханан да 
хайдыбатах, ортото эмэх буолбут кураанах тиит маһы 
булан, быһа эрбээн ылан эмэҕин тэбээн оҥороллор. 
Аны тыас таһаарар синньигэс дьөлөҕөс оҥоһуллар, 
икки өттүн тирииннэн бүрүйүллэр, сүгэргэ анаан 
курдаах буолар.

Оонньуур ньымата – күпсүүрү илиигэ өйөөн 
туран, былаайаҕынан эбэтэр охсорунан охсон тэтим 
бэриллэр. Күпсүүр араастара: чардаат күпсүүр, 
дьөлөркөй күпсүүр, көҥкөлөр, атахтаах, сүгүллэр, 
ыйанар, араҥас, лоһуор.

                                                                   
                                                                    

          

                                      Күпсүүр тыаhа

                                                                 
Дьаҕа – Дьаҕаны суон мутуга суох тэтиҥи булан оҥороллор инчэҕэйдии киллэрээт 

хатырыгын быһан ылаат да хаба ортотунан хайа эрбииллэр. Икки өттүгэр тутарга сөп 
гына тутаагын хааллартаан баран,

Иккиэннэрин хорууда курдук, тэн гына арбыйанан чараьыар диэри хаһыллар. 
Тутаах буолар икки төбөлөрүн сулбуччу суоруллар.Онтон уокка ыраахтан сыыйа 

куурдаллар.Үчүгэйдик хаппытын кэннэ ис өртүн саба тутан хатыыс уутунан силим-
нииллэр. Түөрт, биэс сиринэн эргиччи тэтиҥ туорааҕын курдук моһуоннаах кыра 
ньолбуһах мас хобо салбырҕастардаах көҥдөй мас.

Оонньуур ньымата – илиигэ тутан туран өрүтэ 
анньыалаан сахсыйыллар, муостаҕа тирээн туран 
ытыйан, иҥнэннэтэн, илиигэ тутан туран көннөрү 
тэтимҥэ сөп тубэһиннэрэн оонньууллар.                              

Дьаҕа тыаһа

Сахаларга ааспыт өртүгэр мас хомус баар буола сылдьыбыт. Ити хомуһу бытархай 
саастаах киил мастан тыыран тымтык курдук оҥороллор. Онтон оонньооһуна тиис 
икки ардыгар тутан баран тиискэ кыраһыйбакка эрэ көннөрү тардыалаан оонньууллара. 
Итинник мас хомуһу дьахталлар оҕолорун саататаары оҥорон биэрэллэрэ. Сахаларга 
икки тыллаах тимир хомус эмиэ баара үһү. 

Саха сиригэр хомуһу оҥорор уустар хомуһу оҥоруу кистэлэҥин сүтэрбэккэ 
көлүөнэттэн көлүөнэҕэ тиэрдэннэр билиҥҥэ диэри ураты учугэй музыканы айарга 
кыаҕы биэрэр, уһун тыыннаах этигэн хомуһу оҥороллор. Хомусчуттар былыргы 
үгэс буолбут ньымалары сүтэрбэккэ, техникаларын сайыннаран, үгүс элбэх атын 
ньымалары булан, хомус бииртэн биир саҥа өрүттэрин, кыахтарын туһананнар, киһи 
иһиттэр истиэҕин курдук музыканы айаннар Аан дойду үрдүнэн болҕомтону тартылар.

Былыр хомуска удаҕаннар, биирдиилээн оонньооччулар үксүгэр соҕотоҕун эрэ оон- 
ньуур буоллахтарына, билигин биһиэхэ улуус аайы үгүс элбэх тус-туспа айымньылардаах 
ансаамбыллар, биирдиилээн толорооччулар баар буоллулар.

Кырыымпа,эбэтэр кылыһах − кыллаах тэрил.
Былыргы сахалар ох саа кылын аалан, тыас-уус саҕан тыаһаппыттар диэн сабаҕа-

ланар. Төрүт аата кылыһах – кыл уонна һах, ол эбэтэр, кылы һаҕан (саҕан) дорҕоон та- 
һаараллар.

Кылыһах – кырыымпаны хатыҥтан, тииттэн, харыйаттан, тирэх мастан кылгас 
моонньулаах, биир кэлим мастан араас быһыылаах гына  хаһан көҥдөйүн оҥороллор 
эбит. Кылын сылгы кылыттан, биир, икки эбэтэр үс хараҕаҕа эрийэн таттараллар. 
Оонньуур ньымата – сыыйа тардан оонньууллар, тобукка ууран эбэтэр кыбытан 
олорон, даҕайан, чаачарынан оонньууллар, чаачара суох буоллаҕына тарбаҕынан 
тардыалаан оонньууллар. Чаачарын ох саа курдук токур гына оҥороллор уонна эмиэ 
атыыр кылы хаппакка эрэ кэтит гына сыыйан оҥороллор. Чаачары чиркэччи тардан 

баран кылларын уулаҕас дабархайга бистэххэ сыыйа 
тардыллан эҥээрийэн барар нарын кэрэ дорҕоону 
таһаарар. Саха ырыатыгар саамай чугас музыкальнай 
дорҕоону кырыыппа үөскэтэр

                         

Кырыымпа тыаhа

Кычкина Елена Семеновна

Дьокуускай куорат №21 «Кэнчээри» муниципальнай 
бюджетнай оскуолаҕа киириэн иннинээҕи оҕо сайдар 
киинин үрдүк категориялаах музыкальнай салайааччыта, 
Саха Республикатын үѳрэҕириитин туйгуна.

4.2. ӨБҮГЭБИТ АЛЫПТААХ ДОРҔООНО

Саха музыкальнай инструменнара хас да көрүҥҥэ арахсаллар:
1. Охсон оонньонор инструменнар: дүҥүр, күпсүүр, табык.
2. Тыастаах инструменнар: дьаҕа, хоболоох дьаҕа.
3. Чаачардаах инструменнар: кырыымпа, тойук-кырыымпа.
4. Тарбах инструменнара: таҥсыр, кылыһах. 
5. Тыллаах инструменнар: мас хомус, тимир хомус.
6. Yрэн оонньуур инструменнар: айаан.

Хомус – Аан дойду үрдүнэн болҕомтону тардыбыт сахалар бастыҥ инструменнара 
буолар. Сахаларга мас, муос хомус баар буола сылдьыбыт. Мас хомуһу бытархай 
саастаах киил мастан тыыран тымтык курдук оҥороллор. Онтон оонньооһуна тиис 
икки ардыгар тутан баран тиискэ кыраһыйбакка эрэ көннөрү тардыалаан оонньууллара. 
Итинник мас хомуһу дьахталлар оҕолорун саататаары оҥорон биэрэллэрэ. 

Өссө сахаларга икки тыллаах тимир хомус эмиэ баара үһү. Саха хомуһа бэрт 
өрдөөҕүттэн ыла биһигинниин бииргэ кэлсибит музыкальнай инструмент. Хомус – 
норуот духовнай культуратын биир тутаах көрүҥүн быһыытынан билиниллэр.

Оонньуур ньымата – тиистэр икки ардыларыгар тутан уҥа илииҥ ыйар сөмүйэтин 
охсон тардаҕын.

Хомус тыаhа

БАДЬААЙАХ (ХАБЫРҔАС)

Ириэрии буолан, үрэхтэр, 
өрүстэр эстиэхтэригэр диэри хас 
да тоҥсууру оҥорбуттар. Дьиэлэ-
ригэр дьонноругар, доҕотторугар 
кэһии гыммыттар. Онтон ыла 
тоҥсуур доҕуһуоллаах ырыа ыл-
ланар, үөрүүлээх кэмҥэ туттул-
лар мал буолбут.

Былыыр-былыр оҕонньордоох эмээхсин олорбуттара 
эбитэ үһү. Кинилэр күҥҥэ көрбүт соҕотох Кэскилээнэ 
диэн кыыс оҕолоохтор, бу кыыс олус учугэй, истиэхтэн 
эриэккэс куоластаах ырыаһыт эбит. Дьүһүнүнэн олус 
кырасыабай, субуруйар хара долгун суһуохтаах, быһа-
та майгылаах бастыҥа, субалаах туттаҕара эбит. Аҕата 
оҕонньор күн тура-тура уһанар, араас бэйэлээх киэргэл-
лэри, мандардаах чорооннору, матааччаҕы. Мас кытый-
аны-ымыйаны, маны тэҥэ хамыйах арааһын оҥорор 
эбит.

Дүҥүр – охсон оонньуур тэрил. Былыр 
ойууннар, удаҕаннар итэҕэллэрин кытта 
ситимнээх. Дүҥүр баалын оҥорорго үчүгэй суон 
тиит төрдүн ылыллар, Биир үчүгэй өртүн үөһээ 
эргитэн баран, сүгэнэн үүт үкчү ый аҥарыгар 
маарыынныыр формалаах, ньолбуһах көрүннээх, 
тирииннэн тардыллыбыт буолар. Тыаһы – 
ууһу элбэтэргэ дириҥ ис суолталаах араас 
кыаһааннары, аарыктары, чуорааннары, хоболору 
ойуун кумутугар, дүҥүрүн быарыгар эбии баайан 
ситиһиллэрэ. Улуу ойууннар дүҥүрдэрэ тоҕус, 
уон икки муостаах, оттон ортолор киэннэрэ 

сэттэ муостаах буолар. Муостар үрдүлэринэн суолахтаан, 
бииртэн үскэ тиийэ төгүрүччү кылы – кириһи тардыллар.
Оччоҕо дүҥүрү оҕустахха, дорҕоон кыл – кирис нөҥүө 
муостан муоска бэриллэн, куойа дьөлөҕөстөрүнэн 
тахсан сииппэҕэ, ол эбэтэр бүүрүккэ иҥнэн, тыаһа өссө 
улаатан, доҕооно кимиэллэнэр, доргуйан, сири түгэҕинэн 
ньиргийэр.

Оонньуур ньымата – бүтүн бэйэҕинэн хамсанан, дүҥүрү 
иһиллии соҕус тутан, быарыгын быатыгар ыйаан туран, 
былаайаҕынан икки өттүнэн дэгэҥнэтэн охсуллар.

Табык − охсон оонньуур түҥ былыргы өбүгэ 
ытык тэрилэ. Улахан кыыл тириитин маска тиирэн, 
иччилэргэ махтанан тыас таһаараллар. Улуу табыктан 
ураты кыырай табык, көй табык, лэкэй табык, кэрэ 
табык, хобо табык бааллара.Тыал табыга – уһун 
ураҕаска маска эргичиҥниир сүрүҥҥэ түөрт хаптаһын 
нөҥүө араас муоһу, туйаҕы иилэн, быаҕа баайталаан 
оҥоһуллар, тыал үрдэҕинэ эргичиҥнээн тыаһыыр. 
Оонньуур ньымата – тыас таһаарарга утары эбэтэр 
ойоҕоскунан, биир 
атаххын иннигэр быраҕан 
тураҥҥын охсорунан 
эбэтэр соҕооччуннан 
охсон тыас таһаараҕын.

 Дүҥүр тыаһа

Табык тыаһа

Хобо – чуораан үксүн алтантан кутан оҥоһуллар, иһигэр 
тимир тыллаах. Хобо араастара: кэлтэгэй хобо − төгүрүк 
аҥаара, көҥдөй хобо, үөстээх хобо – иһигэр тыллаах, хаагыр 
хобо – иһигэр бытархай таастардаах. Ойуун дүҥүрүн үөһээ 
өттүгэр хобо чуораан баайыллар.

Оонньуур ньымата – умса тутан туран уҥа-хаҥас хамсатан 
оонньонор.

                                                                                           
                                                                                             

  

Бадьаайах – хатыҥ мастан быһан оҥороллор. 
Үс көнө синньигэс маһы бииргэ тутан холбууллар, 
онуоха мас маска охсуллан, аһаҕас хабырҕас тыас 
тахсар. Оонньуур ньымата − бадьаайаҕы уҥа илиигэ 
тутан туран, хаҥас илии ытыһыгар эбэтэр өттүккэ 
охсон оонньууллар.

Сиксиэр – сиксиир: тыастаах дьоҕус маһы ортотунан 
хайытан иһин хаһаллар уонна иһигэр бытархай өрүс тааһын, 
оҕуруону эбэтэр доруобунньугу кутан баран силимнииллэр. 
Оонньуур ньымата – тэтимҥэ сөп түбэһиннэрэн, сиксиири 
биир эбэтэр икки илиигэ сахсыйан оонньууллар. Көрүҥнэрэ 
– туос сиксиир, мас сиксиир. Билигин сүөһү муоһунан 
онороллор.

Бадьаайах тыаһа

Сиксиэр-сиксиир 
тыаһа

 Хобо тыаһа

111

Уолаттар бу дорҕоону 
үтүгүннэрэн оонньуур тэ-
рили оҥорбуттар. Хатыҥ 
маһы чараас гына суоран, 
ортотунан көҥдөй гына 
охсон оонньонор, охсор 
маһа эмиэ намчы хахы- 
йах эбит. Уолаттар ол тэриэ- 
бэлэрин охсон оонньоон 
көрбүттэр, туох да сүрдээх 
учугэй тыастаах тэрил буол- 
бут, тыаһа чуор баҕайы, 
тоҥсоҕой торулуурун кур-
дук эбит. Ол иһин тоҥсуур 
диэн ааттаабыттар.  

ТОҤСУУР

Бэрт былыр, быдан өрдөөҕүтэ биир түөлбэҕэ 
икки табаарыстыы уолаттар олорбуттар. Бу уолат-
тар киэн тайҕаларынан бултаан-алтаан, бар дьонно-
рун аһаталлар эбит. Биир саас табаларын бөрөлөр 
үргүтэн, үүтээннэригэр сааһаабыттар. Ол олорон 
эр дьоннор тугунан эмэ оонньуохтарын баҕарбыт-
тар. Биир сарсыарда үүттээннэрин таһыгар олорон 
иһиттэхтэринэ, айылҕа барахсан уһуктан араас бэ- 
йэлээх көтөрүн-сүүрэрин саҥатынан туолан, киһи 
эрэ үөрүөх көтүөх кэмэ кэллэр кэлэн испит. Улар 
охсоро, тоҥсоҕой торулуура, куртуйах курдьугу-
нуура истиэхтэн эриэккэс кэм кэлбит.  

Былыр биһиги сахабыт сиригэр, туох да айылҕаттан 
кэрэ, киэҥ алааска икки уолаттардаах, биир кыыстаах 
эмээхсин олорбута үһү. Ортото күөллээх, тулата наһаа 
үчүгэй намылыйа наскыйар хатыҥ чараҥ алардаах, 
күөгэлдьийэ нусхайар хойуу бөлкөй үөттэрдээх, араас 
бэйэлээх сибэкки бөҕөнөн тэлгэммит, көнө-налыы 
хонуулардаах. Бу эмээхсин оҕолоро сурдээх улэһит 
уонна уус эбиттэр.

Биир үтүө күн бырааттыылар туох 
эрэ учугэй тыастаах оонньуур оҥо-
руохтарын баҕарбыттар. Бэйэлэрэ 
уус буолан хатыҥ маһынан чараас 
гына суоран, мас харахалаан, иһигэр 
талыгыраан тэриэбэни оҥорон кээс- 
питтэр. Эдьиийдэрин ыҥыран, ол тэ-
риллэрин сахсыйа-сахсыйа ыллаан 
барбыттар.  Онуоха ийэлэрэ эмээх-
син: «Үлэлээбэккэ туох иирэр ма-
лын оҥоһуннугут», − диэбит. Онуоха 
оҕолоро эппиттэр: «Хата эн эппитин 
курдук, иирэр дьаҕа диэн буоллун!».

Айаан – киил, хаппыт тиит мастан оборор 
өттүн сулбуччу синньигэс, биир өттүн сонос 
гына бөкүнүччү кыаһаллар. Онтон мас сааһынан 
көрөн, ортотунан хайытан баран, көҥдөйдүү 
сэрэнэн быһаҕынан хаһаллар.Оборон тыаһатар 
өттүгэр уһун синньигэс гына бэрт кыра хайаҕас 
хааллараллар уонна хатыыс куутунан күүскэ 
холбуу тутан силимнээн ыпсарыллар.Тас өттүн, 
сытыйбатын, алдьамматын уонна тыаһа бүтэҥи 
буоллун диэн, чараас туоһунан эрийэллэр.

Оонньуур ньымата – айааны маҥнай аллараа 
диэки умса тутан туран тумугуттан уостарынан 
оборон, сыыйа үөһээ тардаллар.Оччоҕо 
айаатыыра улам үрдээн, эҥсэлийэн барар. Биир 
оборуу кэмигэр төһө тыыныҥ тиийэринэн хас 
да араас таһымнаах дорҕоону таһаарыахха сөп.

Ыһыах түһүлгэтигэр дьону ыҥырыыга, тэтими күүркэ-
тиигэ туттуллар. Соҕотохтуу да хаһыа да буолан, эбэтэр 
ойдуону кытта тэҥҥэ үрэн, араастаан оонньуохха сөп.

Айаан тыаһа



100

4.3. САХА ОХСОН ООННЬОНОР ИНСТРУМЕННАРА

Татаринова Христина Кононовна
 
Саха Республикатын үөрэҕириитин үтүөлээх үлэһитэ, 

норуот үөрэҕириитин туйгуна, үлэ бэтэрээнэ, Горнай 
улууһун бочуоттаах олохтооҕо.

Данилова Азалия Григорьевна

«Олоҥхо кэскилэ» оску-
олаҕа киириэн иннинээҕи 
муниципальнай бюджет-
най уһуйаан үрдүк катего-
риялаах музыкальнай сала- 
йааччыта.

Саха Республикатын тэрилтэлэрин попечительскай 
сэбиэттэрин Ассоциациятын «Үөрэх тэрилтэлэрин бастыҥ 
педагога» номинация Гранын хаһаайката, «Оскуолаҕа 
киириэн  иннинээҕи саастаах оҕолору сайыннарыыга 
кылаатын иһин» бэлиэ хаһаайката, педагогическай наука 
кандидата, үлэ бэтэрээнэ.

Саха охсон оонньонор инструменнарын оҕо өйдүүрүгэр дьүөрэлээн, кыаҕын 
учуоттаан, сааһыгар сөп түбэһиннэрэн билиһиннэрэргэ уонна үөрэтэргэ диэн 
оҥоһулунна. Үөрэтии 2 сыл устата барар. Орто бөлөххө 4-5 саастаах оҕолор музыканы 
истэн араараллар, баҕалаах оҕону талан ылыллар. 4-5 сааһыгар оҕо тулалыыр эйгэни 
кытта билсэрэ сайдан, өссө элбэҕи билиэн-көрүөн баҕарара кэҥээн иһэр кэмэ. Үөрэтии 
нэдиэлэҕэ биирдэ бөлөҕүнэн (8-10 оҕоҕо) ыытыллар. Дьарыктанар оҕолор доруобай, эт-
хаан өттүнэн сайдыылаах, музыкальнай инструмены төһө баҕарар өр тутан оонньуур 
кыахтаах буолуохтаахтар.

Сыала: Оҕолору сахалыы охсон оонньонор инструменнары кытта билиһиннэрии. 
Саха фольклорун барҕа баай тыыныгар, умсугутар улуу күүһүгэр оҕону кыра эрдэҕиттэн 
уһуйуу, абылааһын. Оҕоҕо айылҕаттан бэриллибит дьоҕурун, талаанын уһугуннарыы.

Сүрүн соруктара:
1. Мария Васильевна уонна Василий Авксентьевич Мохначевскайдар оҥорбут 

сахалыы охсон оонньонор инструменнарын кытта билиһиннэрии.
2. Хас биирдии оҕо инструмент хайдах оонньуохтааҕын билэрин ситиһии. 
3. Тыаһы арааран истэ үөрэнэллэрин, музыка уратытыгар араас тэтимҥэ оонньуу 

охсоллоругар үөрэтии.
Хас биирдии инструмены схема нөҥүө билиһиннэрэбит: остуоруйа нөҥүө оҕолор 

инструмент аатын, тас көстүүтүн, тыаһын кытта билсэллэр. Оҕо инструмены ордук 
үчүгэйдик биллин диэн хас биирдии инструмеҥҥа остуоруйа сурулунна.

Уол аҕата оҕонньорго көрдөрбут 
уонна эппит: «Мин эйиэхэ кутуруксут 
буолуом, көмөлөһүөм, кыырар 
бириэмэҕэр бу тэрили тыаһатыам».

Ол тэрилэ таһыгыраан-кылыгы-
раан тыаһыырын иһин «Кыыһаан» 
диэн ааттыахха диэбит. Ойуун уолун 
оҥоһугун сүрдээҕин биһирээбит. Он-
тон ыла ойууннар кыыһааннаах куту-
руксут киһилээх кыырар буолбуттар.

ДЬАҔА

Былыыр-былыр, бэрт өрдөөҕүтэ, биир түөлбэҕэ аҕалыы-
уоллуу дьоннор олорбуттара үһү. Уол аҕата айылҕаттан 
айдарыылаах ойуун эбит. Ол курдук тугу барытын курдат 
билэр: ким тугу бултаан кэлэрин, ким өлөрүн, ким төрүүрүн. 
Куруук ыалларга ыҥырыыга сылдьара. Ыалларга дүҥүрүн 
илдьэ кыыра барарыгар, уола аҕатыгар олус ымсыырар: 
«Миигин бэйэҕин кытта илдьэ сырыт», − диэн көрдөһөр. 
Онуоха аҕата буолбат: «Иккиэн дүҥүрдээх, былаайахтаах 
сылдьыахпыт дуо? Эн туох да тэрилин суох», − диир.

Онуоха уола толкуйдаан баран, хатыҥ маһы чараас гына 
суоран, кыһан иһигэр үрүҥ көмүһү уулларан, кыра гынан 
таптайан куппут уонна уктаабыт. Сүрдээх үчүгэй гына 
ойуулаан-оһуордаан, таһырҕас тыастаах тэрил буолбут. 

КЫЫҺААН (ХАБАРДЬА)

Инструменнар айылҕа маһыттан оҥоһуллубуттарынан оҕолор тулалыыр эйгэлэрин 
ордук биллиннэр диэн остуоруйалар айылҕаны кытта сибээстээхтэр. Художник 
Аввакумова М.В. уруһуйунан киэргэттэ. Тыас таһаарыы ньымаларыгар киирэр охсуу 
уонна сахсыйыы. Инструмеҥҥа оҕо охсон, сахсыйан оонньонорун билиэхтээх. 
Холобура: күпсүүргэ охсон, дьаҕаҕа сахсыйан оонньонор диэн билиэхтээх. Охсуу 
ньымаларыгар киирэр: күүскэ, кыратык биир тэтимҥэ ритмическай уруһуй биэрэн 
тыаһатара. Сахсыйыы ньымаларыгар киирэр: күүскэ, кыратык биир тэтимҥэ 
ритмическэй уруһуй биэрэн тыаһатара. 

Сахсыйыы ньымаларыгар киирэр оонньуурга оҕо корпуһун балаһыанньата, 
тоһоҕолоон бу инструмеҥҥа туран, эбэтэр олорон оонньуохтааҕын билиэхтээх. 
Оонньонор ньыматыгар киирэр − оҕо инструмеҥҥа туран, эбэтэр олорон оонньуохтааҕын 
билиэхтээх. Оонньонор ньыматыгар киирэр − оҕо илиитин балаһыанньата – 
инструмеҥҥа биир илиитинэн, икки илиитинэн оонньуурун билиэхтээх. Хас биирдии 
инструмент тус-туһунан тыастаах, ону оҕо арааран билэ, истэ үөрэниэхтээх. Тыас 
араастарыгар киирэллэр: кылырҕас, дигинэс, хоҥкунас, лыҥкынас, торулас, лаһырҕас, 
чаллырҕас. Хас биирдии инструмеҥҥа ааттарынан ырыалары мелодист Степанов В.Д. 
суруйбута, музыка тэтимин истэн охсон оонньуу үөрэнэллэригэр олус көмөлөөх.

ДЬАҔА

Былыргы дьыллар былдьаһыктаах мындааларыгар, 
урукку дьыллар унньуктаах уорҕаларыгар, бэрт былыр 
олорбуттара эбитэ үһү оҕонньордоох эмээхсин. Кинилэр 
тоҕус толомон уол, сэттэ кыталык кыыс оҕолордоохтор. 
Сыһыы муҥунан сыспай сиэллээҕи сыһыырҕатан, алаас 
муҥунан хоноҕор муостааҕы ииттэн аһаан олорбуттар. 
Кыргыттара сүрдээх сүрэхтээх, ырыаһыт, иистэнньэҥ 
эбиттэр. Уолаттара уус бэртэрэ, булчут эбиттэр. Биирдэ 
күөх сайын уолаттар тугунан эмэ оонньуохтарын баҕар-
быттар, ол иһин икки өттүнэн тутаахтаах, сахсыйдахха 
наһаа кэрэ кылыгырас тыаһы таһаарар дьаҕа диэн ин-

струмены оҥорбуттар.
Биирдэ биир үтүө күн ситии салама ыйаан, 

күөх сайыннарын көрсөр, ыһыах ыһар күннэрэ 
үүммүт. Сарсыардаттан оҥостон, саҥа онорбут 
дьаҕаларын тыаһатан, ону доҕуһуоллатан, 
сүрдээх үчүгэйдик оһуокайдаабыттар, нөҥүө күн 
тахсарын көрсүбүттэр.

Сиэрин-силигин ситэрбит курдук ийэ айыл- 
ҕа уһуктан, көҕөрөн-наҕаран араас бэйэлээх 
дьэрэкээн сиэдэрэй сибэккилэринэн симэммит 
хонуутугар чыычааҕын ырыата, көтөрүн-сүүрэ-
рин саҥата киһи эрэ үөрүөн-көтүөн, ыллыан- 
туойуон курдук буолбут. 

Арай остуоруйатын остуоруйа иһиттэхтэринэ дьаҕалара саҥалаах эбит: «Мин манна 
тэһийбэппин, элбэх доҕоттордонуохпун, киэҥ сирдэринэн сылдьыахпын баҕарабын», 
− диэбит. Онуоха бука бары олус соһуйбуттар уонна дьаҕаларын уоскуппуттар: «Ким 
эмит күүлэйдии кэллэҕинэ онно бэлэхтээн ыытыахпыт, оччоҕо элбэх доҕоттордонуоҥ, 
киэҥ сирдэринэн сылдьан биллиэҥ көстүөн», − диэн уоскуппуттар.

Урдук айыыттан түспүт айыылар аллараа дойду абааһыларын хаһан да кэлбэт гына 
аллараа үтэйэн кээспиттэр. Баай тойон кыыһа үтүөрэр аатыгар барбыт. Онтон ыла 
ойуун дүҥүр аргыстаах, кыыһаана кылырҕаан Кыһалҕаҕа ылларбыт дьоҥҥо туһалыыр 
Айыы Ойууна дэммит.

Бэрт өрдөөҕүтэ биир улууска модун кыахтаах баай тойон 
киһи олорбут. Кини күҥҥэ көрбүт суос-соҕотох атаах, мааны 
кыыстаах. Биирдэ кыыс улаханнык ыалдьан хаалбыт, аһаабат 
да буолбут. Кинини араас эмчиттэр эмтии сатаабыттар да, хата 
ордук бэргээбит. Баай тойон дэлби хомойон, ыксаан дүҥүрдээх 
ойууну ыҥыттарбыт.

Ойуун кэлэн кыыһын эмтээн барбыт: ойуун кыыһаана кылырҕаан, дүҥүрүгэр 
дүрбүйэн үөһээ үрдук айыылартан айыыларын ынырбыт, ону дүҥүр тыаһын истэннэр, 
аллараа дойдуттан алдьархайдаах элбэх абааһылар тахсыбыттар.

ДҮҤҮР

Бэрт былыр аҕа уустара арҕам-тарҕам олорор кэмнэригэр 
сэриилэһэр, иирсэр саҥнаахтар эбит, дьэ ол иһин ону биллэрэр 
туох эмэ тыаһатан бэлиэ биэрэр малга наадыйбыттар. Онно 
биир аҕа ууһун баһылыга туох да сурдээх бириинчик, өйдөөх 
уус киһи баар эбит.

Арай биир күн ол киһи кур оҕуһун өлөрөн, этин астаан 
бар дьонун аһаппыт, тириитин хатаран, тиирэн оҕустаҕына 
дип-дирилэс буолуор диэри хатарбыт. Уонна ойуурга 
тахсан эмэҕирбит тиит маһы булан, эмэҕин сүөккээн баран, 
охсоругар анаан хатын маһынан икки былаайах оҥорбут. 

Уонна дьэ охсон көрбүт, охсубутугар доҕоор, арай хаһан да 
истибэтэх улахан тыастара сатараабыт, бар дьон үөрүү-көтүү 
бөҕө буолтар.

Биир уолан уолу ону охсорго анаа-
быттар, уол аата Күпсүүр диэн. Онон 
Күпсүүр уол саҥа оҥоһуллубут тэ- 
риэбэни санныгар сүгэн, тииккэ ки-
рилиэс оҥостон үөһээ олорон ханнык 
аартыктан алдьархай ааҥныаҕын кэ-
тээбит. Арай биир сарсыарда эрдэ тус 
илин диэкиттэн туох да сурдээх элбэх 
аттаах дьоннор иһэллэрин көрөн, 
былаайах маһынан көҥдөйун охсон, 
биллэрии биэрбит. Сарсыардааҥҥы 
дьыбарга тыаһыгар тыас эбиллэн 
биир кэм ньиргийэн олорбут.

КҮПСҮҮР

Түлүк ууларыгар утуйа сыппыт аҕа 
ууһа туох баар тургэннэринэн били  
аттаах сэриини кытта утарылаһан ох-
суспуттар, кыайан кыйдаан кэбиспит-
тэр. Онон көҥдөй оҥостубуттарыттан 
олус үөрбүттэр. 

Арай Күпсүүр үөрбутэ-көппүтэ бил-
либэт. Иһигэр саныыр эбит: «Дьон ии-
римтийэ кыргыһара диэн сүрдээх да 
куһаҕан буолар эбит, онон мин аар-
тык манабыла буолбакка күрүөм уон- 
на үөрүүлээх-көтүүлээх кэмнэргэ туһа- 
лыам», − диэбит уонна күрээн си-
ри-сибиири биир гына тыаһатан, бэйэ-
тин аатын көҥдөйүгэр биэрэн, Күпсүүр 
диэн бар дьон ааттаабыттара үһү. 

ХОБО

Арай биирдэ былыыр-былыр муостаах таба олорбут. 
Кини суол устун баран испит, баран испит. Таһырдьа күн 
бөҕө көрөн күлүмнүү турара. Таба баран иһэн көрдөҕүнэ, 
туох эрэ сырдык уот күлүмнүү сытар эбит. Таба ааһан 
хаалбатах, тиийэн көрбүтэ, баара-суоҕа хобо чуораан 
сытар эбит. Ол хобо чуорааны ылбыта, истиэхтэн кэрэ 
лыҥкынас тыастаах, Хобо тыаһа таба дууһатыгар киир-
бит. Тыаһын истэн сөбүлээн ылан моонньугар кэтэн кэ-
биспит.

Хоботун кэтэ сытан күн уотугар 
сылаанньыйан, хобо тыаһыгар би-
гэнэн утуйан хаалбыт.

Көрдөҕүнэ араас хоболор баал- 
лар. Кыра оҕо хобо баар эбит-наһаа 
синньигэстик лыҥкынаан тыаһыыр. 
Орто ийэ хобо баар – кыратык 
лоҥкунаан тыаьыыр уонна ула-
хан аҕа хобо баар- кини улаханнык 
хоҥкунаан тыаһыыр эбит. Бары холбоон 
тыаһаатахтарына  кэрэттэн кэрэ, дьикти музыканы ыллыыллар. 

Ол хоболор истэригэр тимир тыллаахтар. Ол тыллара хамсаатаҕына хоболор 
лыҥкынаан тыаһыыллар. Муостаах таба наһаа дьиктиргээбит уонна хоболору 
кытта кэпсэтиэн баҕарбыт, онуоха хоболор киһилии саҥарбыттар: «Биһиги музыка 
киэргэтээччилэрэ буолабыт. Музыканы кытта тэҥҥэ ылластахпытына, музыкабыт 
өссө киэркэйэр». Арай инньэ диэттэрин кытта муостаах таба уһуктан кэлбит уонна 
хобону булбутуттан олус үөрбүт. Онтон ыла туундараҕа табаһыттар табалара төһө да 
ыраах барбыттарын иьин, хоболорун тыаһыттан истэн булаллар эбит.

Тарбах эрчиллиилэрэ

Артикуляционнай,

тыл эрчиллиилэрэ,

Эти-хааны 
чэбдигирдэр 
эрчиллиилэр

Оҕо хомуһу сөпкө тутарын 
чочуйуу. Хомус чыычааҕын 
таба охсору ситиһии.

Тарбахтар имигэс, кыты-
гырас буолалларын эрчий-
ии

-Илиибитин иннибитигэр токуру-
тан тарабыт. Дэгэччэх иэччэҕинэн 
холкутук уҥа өттүгэр эрийэбит. Он-
тон хаҥас өттүгэр. Биэстиитэ ха-
тыылыыбыт. 

-Тарбахтарбытын саратабыт. Утары-
та күлүүстүү холбуубут. Араас хай-
ысхаҕа эргитэбит, эрийэбит. 

-Тарбахтарбытын, илиибит киистэ-
тин умса босхо ыытабыт. Сахсыйа-
быт.

Тылбыт имигэс, сымса бу-
оларыгар.

Үөрэтээччи бэйэтин холо-
бурунан көрдөрөр, үөрэ-
тэр, көннөрөр. Сатабылла-
рын хайгыыр.

«Түргэн тыл» − «Йа-йа-йа», «Йо-
йо-йо», «Йу-йу-йу» сүһүөхтэри түр-
гэн-түргэнник тылбытын хамнатан, 
саҥарабыт. Бу эрчиллиини хомус 
дорҕоонун «дьырылатыыга» туһана-
быт. 

Моонньу, сүнньү, санны, 
илии, түөс, сис, ойоҕос, ис 
былчыҥнарын, уҥуохта-
рын ититии, имитии.

Эт-сиин корпуһун эрийии. Көнөтүк 
турабыт. Атахпыт санныбыт кэтитин 
саҕа киэҥник турар. Сиспит көнө. 
Илиибитин тоҥолох иэччэҕинэн 
токурутан, хоннохпутун арый-
ан, түөспүт иннигэр тутабыт. Ик-
китэ уҥа, онтон иккитэ хаҥас өт-
түгэр корпуспутун, тоҥолохпутун, 
төбөбүтүн тэҥҥэ кэннигэр эрийэ 
тардабыт. Иккитэ хатылыыбыт. 

Иитээччи свистулька ин-
струменынан чыычаах 
саҥатын оонньоон иһи-
тиннэрэн, чыычаах үөр-
бүтүн оҕолорго тиэрдиэх-
тээх. 

Чыычаахпыт хамсанан тоҥмута дьэ 
ааста. Үөрэн ыллаан эрэр дии. 

Оҕолоор, чычаах эһиэхэ махтанан, 
үөрүүтүн үллэстэр. 

Эһигини хомуска «күөрэгэйдэтии»       
дорҕоонун үөрэтэргэ көмөлөһүө. 

Таһаарыылаах 
тэрээһин

(Продуктивная дея-
тельность)

 «Күөрэгэйдэтии».

«Дьырылатыы»

«Күөрэгэйдэтии» дорҕоо-
нун таһаарарга тылбытын 
хайдах хамсатыахтаахпы-
тын, хомуспут тылын ох-
сор тэтимин быһаарыы, 
үөрэтии. 

Үөрэтээччи бэйэтин холо-
бурунан көрдөрөр, үөрэ-
тэр, көннөрөр. Сатабылла-
рын хайгыыр.

Тылбытын кыратык айахпыт түгэҕэр 
тарда түһэбит. «Ии» дорҕооҥо хому-
спут тылын түргэн тэтимҥэ тохтоло 
суох охсобут. «Ой-йо-йо» дорҕо-
оҥҥо эмиэ уларытыахха сөп.

«И-и-и-ий-ий»,  «Ай-йа-йа-йа», 
«Ой-йо-йо», «Уй-йу-йу» сүһүөх-
тэргэ тылбытын  үөһээ, аллараа тэ-
тимнээхтик хамсатан дьырылатан 
дорҕоону киэргэтэбит. 

Улахан, орто, кыракый сүөгэй баһар бадаайы хамыйах арааһын оҥорор. Кэскилээнэ 
кыыс аҕатыгар тэбис-тэҥҥэ көмөлөһөр, ырыа быыстаах сылдьан хамыйаҕы хаһан оҥорор. 
Аҕата маны көрөн, оҕобор, сэгэрбэр оонньууругар анаан хас да хамыйаҕы холбуу туппут 
курдук доҕуһуоллуур мал оҥорон биэриэм диэн бу үлэҕэ турунар.

Туох да сүрдээх үчүгэй ытыска, эбэтэр ньилбэккэ охсон оонньонор тэрили оҥорон 
биэрэр. Кэскилээнэ кыыһа үөрэн, мас тэрилинэн доҕуһуоллаан, ыллаан-туойан аҕай 
биэрэр эбит. Хас да бадаайыны холбуу туппут курдук, ол иһин онно олоҕуран бадьаайах 
диэн ааттаабыттар.



114

Наталья Климовна Спиридонова

Нам улууһун Нам сэлиэнньэтин №11 «Сулусчаан»  
муниципальнай оскуолаҕа киириэн иннинээҕи оҕону 
сайыннарар киин эбии үөрэх бастакы категориялаах 
педагога.

Республикатааҕы иитээччилэр идэлээх күрэхтэрин 
«Воспитатель года − 2017» муҥутуур кыайыылааҕа, 
«Воспитатель года России − 2017» иитээччилэр 
идэлээх күрэхтэригэр «Симпатии детей» номинация 
кыайыылааҕа.

«Надежда Якутии» бэлиэ наҕараадалаах.

4.4.  ОҔОНУ ХОМУСКА ҮӨРЭТИИ БАСТАКЫ ОЛУКТАРА.  

Төрүт ньыманан хомуска оонньооһун 

Аан дойдуга Сахабыт Сирэ өбүгэ саҕаттан музыкаальнай төрүт культурабытын, 
чуолаан хомуска оонньооһуну сүтэрбэккэ илдьэ сылдьар норуотунан биллэбит. Билигин 
аныгы цифровой технология сайдан турар үйэтигэр саха омук духовнай культурабытын 
сүтэрбэт туһугар, иитэр-үөрэтэр идэлээхтэр оҕолорбутун  кыра оҕо саастарыттан, 
омукпут музыкальнай, инструментальнай культуратыгар сыһыарыахтаахпыт. 

Оҕону сахалыы иитии «Тосхол» региональнай үөрэҕирии бырагыраамматынан 
көрүллэр уонна өрөспүүбүлүкэтээҕи «Музыка для всех» бырайыак оҕону музыкальнай 
инструмеҥҥа сыһыарыы, үөрэтии чэрчитинэн ыытыллар. Бу таҥыллан оҥоһуллубут 
методическай босуобуйа сыала-соруга оҕону иитэр-сайыннарар тэрилтэлэр 
педагогтарыгар уонна төрөппүттэргэ анаан, оҕону хомуска оонньурга маҥнайгы 
үөрүйэхтэрин сайыннарыыга тирэх матырыйаал буолар. 

Хомуска оонньооһун сатабыла өбүгэ саҕаттан, көлүөнэттэн көлүөнэҕэ бэриллэн, 
бу күҥҥэ дылы саха норуотугар музыкальнай инструмент быһыытынан тиийдэҕэ. Ол 
курдук, бу босуобуйаҕа хомуска үөрэтии төрүт ньымата, импровизатор хомусчут Клим 
Николаевич Адамов оҕолору хомуска үөрэппит ньымаларын уопутугар, сатабылыгар 
олоҕуран, сурукка тиһиллиннэ. Клим Николаевич Хаҥалас улууһун, Өктөм нэһилиэгин 
бочуоттаах олохтооҕо, культура, спорт ветерана. 50 сыл устата хомуһу өрө тутан, 
кэнчээри ыччаты хомуска үөрэтэн, угуйан, уопутун кэлэр ыччакка хаалларан, саха 
норуотун музыкальнай инструменын – хомуһу үйэтитиигэ үлэтин, сыратын уурбут 
киһинэн буолар.

Бу босуобуйаҕа оҕо доруобуйатын харыстыыр ньымалар туһанылыннылар. Тыл 
сайдыытын, тыыныы, эт-хаан, эрчиллиилэрэ киирдилэр. Ону таһынан төрөппүттэри 
долгутар, хомус оҕо тииһигэр дьайытын туһунан боппуруоска туһалаах сүбэлэри 
биэрдэ Өрөспүүбүлүкэтээҕи №1 балыаһа үрдүк категорыйалаах ортодонт бырааһа 
Иннокентий Алексеевич Протопопов. 

Дьарык тутула

Түһүмэх, 
Тэрийии көрүҥэ Сыал, сорук Дьарык хаамыыта

Киирии чааһа 

Күөрэгэй чыычаах 
ыллыыр ырыатын 
фоновай музыката 
иһиллэр

Дорооболоһуу. Үөрэтээччи 
үөрэн-көтөн, оҕолорго 
эйэҕэс сыаһыны олохтуур

Оҕону дьарыкка 
кииллэрии. 

Хоһоон нөҥүө дьарык 
тиэмэтин сырдатыы.

Үтүө күнүнэн, оҕолоор! 

Кып-кыра чычып-чаап

Хап-хара харахтаах

Кып-кыра чычып-чаап

Сып-сытыыы тумустаах

Кып-кыра чычып-чаап

Чыып-чаап ырыалаах.

Эрдэ үөрэппит 
хоһооннорун этэллэр. 
Саҥарар тылларын, өйгө 
тутууну сайыннарыы. 

Оҕолоор, хоһоон ким туһунан 
суруллубутуй? (чыычаах туһунан)

Оҕолоор, истэҕит? Ким эрэ түннүгү 
тоҥсуйар. Биһиэхэ бүгүн ким 
ыалдьыттыы кэлбитэ буолуой? 
(Күөрэгэй чыычаах ыалдьыттыы 
кэлбит) 

Күөрэгэйчээн, күөрэгэйчээн,

Көмүстүүрэ күөмэйчээн.

Күнү быһа ыллыыгын,

Дьырыыгын, дьырылыыгын.

Сүрүн чааһа 

Харгыстардаах түгэн 

(Проблемнай ситуция)

Оҕо толкуйдуур, түргэнник 
быһаарыныы ылынар ха-
ачыстыбатын сайыннарыы. 
Оҕо көмөлөһөр баҕатын 
өйөөһүн. 

− Оҕолоор, күөрэгэй таһырдьа 
тоҥнум диир. 

− Хайдах, тугу көмөлөһөбүтүй? 

− Тарбахтарбытын, эппитин-сиим-
митин имитэн хамсаныаххайын, оч-
чоҕо чыычаахпыт биһигини үтүктэн, 
хамсаннаҕына ириэҕэ.

Соруктара − күөрэгэйдэтии дорҕоонун тыаһаталларын диктофоҥҥа уһулан 
бэйэлэригэр иһиттиннэрии. Итэҕэстэрин, ситиһиилэрин 
ырытыы. Кэпсиир, кэтээн көрөр дьоҕурдарын, ситимнээх 
саҥаны сайыннарыы. 
Иитэр: 
− оҕо оҕону кытта алтыhарыгар биир субэни буларга, тумсуулээх 
буоларга иитии;
− оҕону кэрэни кэрэхсииргэ, таптыырга иитии;
− көхтөөх буоларга, бэйэ-бэйэҕэ көмөлөһөргө иитии. 

Дьарык формата Бөлөҕүнэн

Дьарык көрүҥэ Айар-тутар, музыкальнай

Дьарык тутула Тэрээhин чаас
Сүрүн чааhа
Түмүк

Үөрэтии 
уобаластарын 
алтыhыылара

Тыл сайдыытын уобалаһа;
Айар-тутар, кэрэ эйгэ сайдыытын уобалаhа;
Эт-хаан сайдыытын уобалаhа;
Социально-коммуникативнай сайдыы уобалаhа;
Билии-көрүү, чинчийии сайдыытын уобалаhа

Тыл саппааhын 
байытыы

Тарбахтар ааттара: тойон эрбэх, сөмүйэ, орто, аата суох, ылгын 
чыҥыйа.

Иитиллээччилэри 
кытта бэлэмнэнии 

үлэтэ 

Күөрэгэй чыычаах туhунан сэhэргэhии, ырытыы.
Күөрэгэй туһунан ырыа, хоһоон үөрэтиитэ. Күөрэгэй ойуулаах 
хартыыналары көрүү. 
Хомуска ИИИ дорҕооҥҥо дьарык

Диктофоҥҥа уhулар 
программата

«Звукозапись» приложенияҕа 

Былааннаммыт 
түмүк

Оҕо күөрэгэйдэтии дорҕоону сатаан тыаһатар буолуохтаах

Туттуллар 
тэриллэр, 

матырыйааллар

Проектор, экран, ноутбук, уруһуйдаах карточкалар, хомус, 
чыычаах оонньуур, чыычаах саҥатын таһаарар свистулька

Туттуллубут 
айымньы 

«Оҕону төрүт ньыманан хомуска оонньуурга үөрэтии бастакы 
олуктара» методическай пособие
Гоголев, И. Күөрэгэй: Хоһоон // Дьокуускай 2002, Бичик 
П. Тобуруокап. Кып-кыра чычып-чаап
Ырыа «Дьүрүһүй хомуһум» К.Н. Адамов 

Хомус эйгэтигэр киллэрии
ҮС ТЫЛЫНАН САХАЛЫЫ АУДИО ОСТУОРУЙА «АЛЫПТААХ ХОМУС»

Хомуска оонньууру сатааһын – оҕо бэйэтин баҕата 
буолуохтаах.  Ол туһугар педагог эбэтэр төрөппүт 
сөптөөх эйгэни тэрийиэхтээх. Буолар миэстэтэ, оҕону 
кытары соҕотохтуу үлэ, эйэҕэс сыһыан, оҕону сатыан 
диэн санаатын өрө көтөҕүү, сөптөөх бириэмэни 
тутуһуу. 

Оҕо хомуһу кытары маҥнайгы билсиһиитэ сүрүн 
кэрдиис буолар. Оҕоҕо үөрүүлээх санаа хаалыахтаах, 
хомуһу интириэһиргээн, салҕыы сиһилии билиэн, 
сатыан баҕарар дьоҕура үөскүөхтээх.

Норуот айымньыта норуот музыкальнай 
ниструменын кытара быстыспат сибээстээхтэр. 
Онтон сиэттэрэн оҕолорго остуоруйа кэпсээниттэн 
саҕалыыбын. «Аптаах хомус» диэн бэйэм айбыт 
остуоруйам буолар. Үс тылынан сахалыы, нууччалыы, 
английскай тылынан суруллубут, аудио диискэ 
сыһыарыылаах кинигэ. Бу остуоруйаҕа хомус биһиги 
дойдубутугар хайдах баар буолбутай диэн номохтортон биирдэстэрэ буолуон сөп диэн 
өйтөн таһаары айымньы буолар. Кинигэ аудио сыһыарыытыгар оҕо хомус тыаһын 
истиэн сөп, күөрэгэйдэтиини, хаастатыыны, таба туйаҕын тыаһын у.д.а. Үтүөнү оҥорбут 

остуоруйа дьоруойдарын үтүктэн оҕо хомуска оонньуурга 
үөрэнэр интэриэһин тардан, салгыы дьоҕурун сайыннарыан 
сөп. 

Оҕоҕо хомуска интэриэс үөскээтэ да, үөрэтиини 
саҕалыахха сөп. Оҕо үс сааһыттан хомус тутулун, чаастарын 
пазл оонньуу быһыытынан билиһиннэрэн, хомус туһунан 
ырыа, хоһоон үөрэтэн, остуоруйалары кэпсээн, оҕону 
хомус эйгэтигэр угуйабыт. Хомус саха киһитигэр суолтатын 
туһунан кэпсиибит. Хомуска харыстабыллаах сыһыаннаах 
буолуохтаахпытын хомуhу тыаһатан баран хайдах сото, 
бэрийэ сылдьыахтаахпытын үөрэтэбит. 

Сааһынан уратылар

 Оҕо 6 сааһыгар тииһиир тиистэрэ олохтоох тиискэ көһөр кэмигэр, доруобуйаны 
харыстыыр сыалтан практическай дьарыктар тохтууллар, атын хайысханан 
салҕаналлар. Оҕолору хомус музейыгар сырытыннаран, хомус историятын, арааһын, 
көрүҥнэрин, араас омуктар хомустарын сырдатыы. Хомус маастардарын кытары 
билсиһии, үлэлэрин сэргээһин, ырытыы. Импровизатор, виртуоз хомусчуттары, 
ансаамбыллары кытары көрсүһүүлэр, кинилэр дьүһүйуу айымньыларын уонна үгэс 
истиилинэн (традиционный стиль) толорууларын иһитиннэрэн, хомус туһунан 
сырдатыы, үөрэтии үлэтэ ыытыллар. 

Онтон оҕо тиистэрэ олохтоох тиискэ көспүтүн кэннэ толору дьарыгы салҕыахха сөп 
буолар. 

Хомус тутула, чаастара, арааһа

Cүүстэн тахса дойдуга тарҕаммыт хомус 273 араас коруҥэ баара биллэр. Хомус 
5000 сыл аннараа оттугэр үөскээбит диэн үөрэтэллэр. Cаха сиригэр 50 хомус ууһа 
норуот маастара” диэн аатынан биллэллэр. Реворий Чемчоев, Роман Готовцев, Иван 
Христофоров, Павел Михайлов,  Петр Осипов у.д.а кун бугүҥҥэ диэри саха омугун 
хомуһун уһанан-уһуйан саха сиригэр, аан дойдуга таһымнаахтык аатырда сылдьаллар.  
Cаха сиригэр 7000-тан итэҕэһэ суох киһи утумнаахтык хомуска оонньуур. 150 киһи  
“импровизатор-хомусчут” диэн дастабырыанньалаахтар. Аан дойдуга киэнник биллэр 
тоҕус виртуоз-хомусчуттартан  уһэ сахалар.

Хомус сүрүн чаастара, тутула

Уруһуй №3 хомус чаастарын ааттара: 
тиэрбэс, сыҥааҕа, тас иэдэстэр, ис иэдэстэр, тыл, хохуора, чыычаах. 

Хомус чаастарын аатын оҕо өйдүүрүгэр пазл оонньуу нөҥүө үөрэтиэххэ сөп.

Уруһуй №4 хомус чаастарынан пазл 

Ыытыллар 
миэстэтэ, күнэ, чааhа

Оскуола иннинээҕи үөрэхтээhин муниципальнай бюджетнай 
тэрилтэ №11 «Сулусчаан» оҕо сайдар киинигэр музыкальнай 
саалаҕа
06.02.2017 с.
16.00 ч.

Ыытыллар бөлөҕө бэлэмнэнии бөлөх

Дьарык устатын 
бириэмэтэ

30 мүнүүтэ

Дьарык темата «Күөрэгэйдиин хомустуох»

Сыала Хомуска күөрэгэйдэтии дорҕоонун үөрэтии

Соруктара Үөрэтэр: 
− хомуска күөрэгэйдэтии дорҕоонун таһаарар ньыманы 
билиhиннэрии, үөрэтии;
− тыл үлэтин нөҥүө хомуска дорҕоону таһаарары ситиһии;
− дьырылатыы ньыматын күөрэгэйдэтиигэ дьүөрэлэтии.
Сайыннарар:
− тарбах эрчиллиилэрин көмөтүнэн оҕо тарбахтара имигэс 
буолуутун сайыннарыы;

-хомус чыычааҕын, тылын сөпкө охсуу; 
-илии дэгэччэҕин сөптөөхтүк эргитэн охсуу;
- хомус тыаьын, дорҕоонун уларытааһын;
-күөрэгэйдэтии;
-хаастатыы;
-таммах тыаһын таһаарыы;
-табыгыратыы;
-кэҕэлэтии;
-оһуокай таһаарыыта;
-норуот ырыаларын таһаарыы;
-хомус тылын охсуу арааһын үөрэтии; 
-хомуска дьүһүйүүгэ холонуу;
-биирдиилээн, бөлөҕүнэн тыаһатыы;
-кэнсиэрдэргэ, күрэхтэргэ кытыы;
-атын бөлөх оҕолорун кытары көрсүһүү, уопут атастаһыта;
-үҥкүүгэ хомус доҕуһуолун туруоруу;
-ырыаҕа хомус доҕуһуолун туруоруу;
-оркестырга кыттыһан музыкальнай  айымньы туруоруута.

Педагогическай тэрээhин технологическай картата

«Күөрэгэйдиин хомустуох» 
Дьарык тутула, ис хоһооно
Дьарык ис хоһоонун хаамыытын оҥосторго көмө холобур.

Хомуска дьүһүйүү, айар талаан ураты истиилинэн, тыаһатар буочара буолар. 

Халандаарнай былааҥҥа дьарык тиэмэлэрэ

Сыал: хомус кэрэ дорҕоонун оҕоҕо тиэрдии, айар дьоҕурун уһугуннарыы, оҕону 
хомуска оонньуурга уhуйуу.

Сүрүн соруктар: 
-хомуска үөрэтэр куруһуок үлэлиир эйгэтин ситэ-хото оӊостуу;
-хомуска оонньуу үөрэниэн баҕалаах оҕолору талан куруһуок дьарыгар түмүү;
-төрөппүтү кытары үлэ;
-хомус дорҕоонун өйдөөн-дьүүллээн ылыныытын ситиhии;
-дьүһүйэн оонньуур иэйиитин уһугуннарыы;
-кэрэ эйгэттэн дуоhуйуутун ситиhии;
-айар дьоҕурун арыйыы;
-бөлөҕүнэн оонньуурга үөрэтии;
-атын сахалыы музыкальнай инструменнары кытары оркестрга айымньы туруоруута; 
-музыкальнай инструмент тыаһын, тембрын араара үөрэтии;
-оҕо музыка тиэмпэтин, ритмын, тэтимин сөпкө ылынарын сайыннарыы.

Сылыктааһын:
Өскөтүн оҕо хомуска биирдиилээн уонна бөлөҕүнэн оонньуу үөрэннэҕинэ, оччоҕуна
оҕо хомуска оонньуур дьоҕура сайдан, кэӊээн, кини кэрэни кэрэхсиир, айар дьоҕура 

күүһүрэн, хомуска оонньуур баҕата хаӊаан биэриэ.
Теория уонна практическай үлэ тиэмэлэрин, үөрэтээччи сылларынан, ыйдарынан, 

чаастарынан наардаан үллэрэр. Холобура, нэдиэлэҕэ 2 дьарык ыытыллар, уһуна оҕо 
сааһыттан тутулуктаах 15-30 мүнүүтэҕэ дылы буолун сөп. 

Теория темалара: 
-хомус туһунан остуоруйалар;
-хомус туһунан хоһооннор;
-хомус туһунан ырыалар;
-хомус маастардарын кытары көрсүһүүлэр;
-импровизатор, виртуоз хомусчуттары кытары көрсүһүүлэр;
-хомус музейыгар сылдьыы;
-хомуска араас дьүһүйүүлэри истии; 
-хомус тутула, чаастарын аатттара;
-хомус араас көрүҥэ;
-хомустуурга сахалыы таҥас туһунан.

Практическай үлэ тиэмэлэрэ:
-эт-хаан эрчилиилэрэ;
-тарбахтар эрчиллиилэрэ;
-артикуляцияҕа эрчиллиилэр;
-тыыныыга эрчиллиилэр;
-хомустуурга эт-сиин сөп балаһыанньата; 
-хомуһу илиибитигэр сөпкө тутуу;
-хомуһу тиискэ, уоска сөпкө сыһыарыы;

Хомус көрүҥнэрэ:

-Тимир хомус
-Мас хомус
-Муос хомус
-Икки тыллаах тимир хомус
-Биилэхтээх тимир хомус                                                                                   

Уруһуй №5 икки тыллаах хомус

Хомуһу талыы. Хомуһу харыстыыр ирдэбиллэр

Иккис сүрүн кэрдииһинэн буолар бэйэҕэр сөп түбэһэр хомуһу талыы. Хомус кээмэйэ, 
тональнаһа, тембра араас-араас буолар. Хомус оҥорор маастардар оҕолорго сөптөөх 
кыра кээмэйдээх, киэргэтиилээх хомустары сакааһынан анаан-мэнээҥ оҥороллор, 
эбэтэр анал маҕаһыынартан, эбэтэр «Хомус» музейыттан атыылаһыахха сөп. Оҕо 
хомуһун тыла сымнаҕас уонна дорҕоонун тональнаһа үрдүк соҕус буолар. Хомуһу 
атыылаһыан иннинэ тутан-хабан, тыаһатан көрөр ордук. Биир хомуһу хас да киһи 
атын-атыннык тыаһатан ураты дорҕооннору охсон таһаараллар. Тоҕо диэтэххэ киһи 
саҥарар, тыынар органнара, илиитинэн хомуһу тутар ньымата, охсуутун күүһэ дорҕоон 
хаачыстыбатыгар, туспа уратытыгар барыта дьайар. Ол иһин этэллэр: «Хомус киһилиин 
ситимнэһэн биир музыкальнай инструмент буолан тахсар». Хомуһу киһи бэйэтигэр 
соҕотохтуу анаан ылынар. Хомускун атын киһиэхэ уларсар сатаммат. Бастатан, туран 
гигиена өттүнэн ирдэнэр. Иккиһинэн, үөһээ суруллубутун курдук киһи саҥарар, тыынар 
органнарыгар сөп түбэһиннэрэн хомус дорҕоонун тональнаһын, тылын күүһүн у.д.а. 
хачыстабаларын анаан талан ылынар. Үөрэнээччигэ хомуһу харыстыыр ирдэбиллэр 
тустарынан, хайдах бэрийэри, ыраастыыры бэйэбит холобурбутунан көрдөрөн, кэпсээн 
үөрэтэбит. Икки сүрүн быраабыланы тутустахпытына, хомус үһун үйэлээх буолуон сөп:

1. Хомус кэбирэх чааһа тыла буолар. Хомуһу тылынан умса уурбаппыт, быраҕа 
сылдьыбаппыт. Хомус тылын сыҥаахтарыттан тэйитэн күүскэ тас, ис өттүгэр ууннары 
тардар көҥүллэммэт, хомус тыла босхо бардаҕына туһаттан тахсар. Ол иһин хомус 
тылын харыстыыр, кытаанах матырыйаалтан оҥоһуллубут хаппахтаах хаалаах буолар. 
Үксүтүгэр мастан оҥороллор.

2.  Хомуска сиик буортулаах, 
дьэбинийэн туһаттан тахсар. Ол 
иһин хомуска оонньоон бүтэн баран 
испииртээх салфетканан ыраастаан 
сотобут, дьиэ иһинээҕи салгын 
сылааһыгар кураанахтыы куурдабыт 
уонна хомус хаатыгар уган сөрүүн соҕус 
сиргэ уура сылдьыахтаахпыт.

Уруһуй №6 кыра 
уонна улахан киһи хомустара. 
Мастан оҥоһуллубут харыстыыр 
хахтаах.

Артикуляционнай, мимическэй эрчиллиилэр

Оҕо доруобуйатын харыстыыр ньымалары тутуһан, дьарык эти-хааны уһугуннарар, 
тыл, уос, иэдэс былчыҥнарын сымнатыы эрчиллиилэриттэн саҕаланар. 

1. Сирэй былчыҥнарыгар эрчиллиилэр. Сыала: сирэй былчыҥнарын ититии, имитии.
- «Шарик» − уоспут сабыылаах. Айахпыт иһигэр сирэй хаҥас быллайыгар салгыны 

хаайан, анньан көппөтөбүт. Онтон уҥа быллайбытыгар көһөрөбүт. Салгыны төттөрү-
таары аҕыс ахсааҥҥа дылы хачаайдыыбыт.

- «Балык» − сирэйбит икки быллайдарын ис өттүгэр оморон ылабыт. Уоспутун балык 
уоһун курдук хомуйа тутан сыһыара, арыйа хамнатабыт.

2. Уос былчыҥнарыгар эрчиллиилэр. Сыала: уоспут былчыҥнарын сайыннарыы, 
сымнатыы.

- «Слон мичээрэ уонна муннута» − уоспутун киэҥник арыйабыт, тиистэрбит хам 
сабыылаахтар, күүскэ мичээрдиибит. Уоспутун төһө кыалларынан «УУУ» дорҕооҥҥо 
иннин диэкки чорботобут. Мичээрдиибит-чорботобут-мичээрдиибит-чорботобут. 
Аҕыс ахсааҥҥа дылы хатылыыбыт. 

- «Халтарыйыы» − тиистэрбитинэн үөһээҥҥи, алларааҥҥы уостарбытын ыарыта 
суох ытырталыыбыт. Кыратык айахпытын аппатан, тиистэрбитин уоспутунан чиккэччи 
тардан суулуубут. Уоспутун тиистэрбититтэн халтырытан  мичээрдээн ууннарабыт.

- «Хоруолук» − үөһээҥҥи уоспутун үөһээ өрө көтөҕөн тииспитин кылатан арыйабыт. 
Аллараа уоспутун арыйан алларааҥҥы тиистэрбитин килэтэбит. Уоспутун көстүбэт 
сап арыйар курдук саныыбыт. Үс ахсааҥҥа дылы  арыйан турабыт, үстэ хатыылыбыт. 

3. Тыл эрчиллиилэрэ. Сыала: тылбыт имигэс, сымса буоларыгар.
- «Тиэстэ мэһийэбит» − тылбытын тиистэрбитинэн ыарыыта суох ытыран имитэбит. 
- «Вертушка» − тылбыт төбөтүнэн уҥа диэкки өттүгэр уоспутун даҕайан төгүрүтэбит. 

Уоспут муннугар тохтуубут, төттөрү хаҥас диэкки эргитэбит. Иккитэ хатыылыыбыт. 
- «Тоҥсуйар тыл» − айахпытын арыйан туран тылбытын айахпыт кэннигэр кыратык 

тардабыт уонна тылбыт төбөтүнэн түргэнник таҥалайбытын охсобут. Элбэхтэ субуруччу 
«Ляль» сүһүөҕү саҥаран хатыылыыбыт, онтон «Лөль» сөһүөҕү. Бу эрчиллиини хомуска 
«хаастатыы» дорҕонун таһаарарга туһанабыт. 

- «Түргэн тыл» − «Йа-йа-йа», «Йо-йо-йо», «Йу-йу-йу» сүһүөхтэри түргэн-түргэнник 
тылбытын хамнатан, саҥарабыт. Бу эрчиллиини хомус дорҕоонун «дьырылатыыга» 
туһанабыт. 

Тыыныы эрчиллиилэрэ

Тыыныы эрчийиитин оҥорор кэмҥэ киһи мэйиитигэр элбэх кислород киирэр. Киһи 
тымырдарыгар, мэйиитигэр, ас буһарар, тыынар органнарга туһалаахтык дьайара 
биллэр. 

Хомуска араас дорҕооннору таһаарарбыт тыынарбытыттан тутулуктаах. Тыынар 
органнаргын эрчийэн уһун тыыннаннаххына, ону таһынан тыынар оргаҥҥын кыайан 
салайа, туһана үөрэннэххэ, хомуска оонньоон толорутук кутуллан тахсар, араас кэрэ 
дорҕооннору тыаһатыаххын сөп.

Холобур, хомус тылын охсор кэмҥэ уһун тыын ыллахха хомус тыаһыыр дорҕооно 
уһуур. Эбэтэр биир охсууга, хаста да кылгас-кылгас тыын ыллахха эмиэ атын тыастаах 
дорҕоон тахсар. Тыын көмөтүнэн хомус дорҕоонун араастаан уларытан дьүһүйүөххэ 
сөп.

Сахалыы норуот ырыаларыттан быһа тардыылар: 

«hыттыа-hыттыа»
Һыттыа-hыттыа сырдык күммүт,
Hыттыа-hыттыа күммүт тыкпыт.
Hыттыа-hыттыа сылаас уотун,
Hыттыа-hыттыа уотун ыспыт.

«Оҕо-оҕо эрдэххэ»
Оҕо-оҕо эрдэххэ
Оонньоомоохтон хаалыаҕыҥ.
Эдэр-сэнэх эрдэххэ
Этэн-тыынан биэриэҕиҥ.
Санаарҕаахтаан сылдьарбыт
Сатаммата буоларай.
Оонньуу-көрүлүү сылдьарбыт
Ордуктуура буоларай.

«Саас буолаҕа»
Сарсыарда саhарҕа
Сандаара дьэргэйдэ,
Ырыалар, тойуктар
Ытыллан бардылар.
Эhиэкэй-оhуокай
Эhиэкэй-оhуокай

Хомуһу охсуу араас көрүҥнэрэ

1. Хомуһу сөмүйэ тарбаҕы көнөтүк умса тутан охсоллор. 
2. Ат туйаҕын тыаһатарга түөрт тарбахтары хаамтарыы ньыматынан табыгыратал-

лар.
3. Тарбахтарбыт үөһээ диэки көрөллөр, ытыспыт ис өттүнэн, тас кытыытынан 

бэттэх сирэй диэки охсоллор.
4. Тарбахтарбыт үөһээ диэки көрөллөр, ытыспытын үөһээ сөмүйэ тарбах алла- 

рааҥҥы сүһүөҕүнэн тас диэкки охсоллор.
5. Хардары таары охсуохха сөп.
6. Ытыһы, тарбахтары дьүөрэлээн охсуохха сөп. 
Дьүһүйүү

Хас да дьаныардаах дьарыктар кэннитэн хайаан да хомуска оонньуур сатабыл син 
биир ситиһиллэр. Оҕо хомуска эрэллээхтик оонньуу үөрэммит буоллаҕына, салгыы 
дьарык үрдүк кэрдииһигэр тахсар. Ол эбэтэр «Дьүһүйүү», хомуска араас дорҕоонунан, 
тутатына айан таһаары буолар. 

Былыр-былыргаттан саха омуга хомуһунан ис туругун үөрбүтүн, хомойбутун хомуска 
оонньоон санаатын, уйулҕатын арыйара. Айылҕа араас кэрэ көстүүтүн, тыаһын-ууһун 
дорҕооҥҥо тиһэн хоһуйара. Холобура күөрэгэй, хаас, кэҕэ саҥатын, ат, таба туйаҕын, 
ардах таммалыыр тыаһын уонна да атын айылҕа дьикти тыастарын.

Уһун тыйыс тымныы кыһын кэнниттэн сайыны үөрэ көрсө ыһыахха хомуһунан 
алгыс сиэрин-туомун аһаллара. 

6. Хаастатыы». Тылбытын айахпыт кэннигэр кыратык тардабыт. 
Тылбыт төбөтүнэн тэтимнээхтик таҥалайбытын таарыйан 
субуруччу «Аллялляль, ляль», «Лөльөлөлө» сүһүөхтэри, 
ритымын араастаан уларытан хатыылыыбыт. Тылбытын 
таҥалайбыт иннигэр, ортотугар хамсатан дорҕооммутун 
киэргэтэбит. 

7. «Кэҕэлэтии». Тылбытын айахпыт түгэҕэр тардабыт. Бэлэспит 
түгэҕинэн «Ка-ку» диэн дорҕоон таһаарабыт.

8. «Табыгыратыы». Уоспутун ситэ арыйбакка, чиккэччи, 
кытаанахтыы тутабыт. Хомуспутун уоспутугар сыһыарабыт. 
Тэтимнээхтик хомуспут чыычааҕын тарбахтарбыт 
төбөлөрүнэн, ылгын чыҥыйа тарбахтан саҕалаан сөҥүйэ 
тарбахха дылы уочаратынан хаамтаран табыгыратабыт.

9. Таммах. Хомуспутун уоспутугар даҕайан тыаһатабыт. Ардах 
хаапылата бытааннык түһэн саҕалаан күүһүрэр. Ардах 
тиэмпэтин, ритмын маарыннатан тыаһатабыт. 

Оҕо хомуска тыаһатарын диктофоҥҥа уһулан бэйэтигэр иһитиннэрэбит. 
Дорҕооннорун ырытабыт. Салҕыы сатабылын сайа, дьүһүйүүгэ холонууга туһалаах 
ньыма.

Ырыа матыыптарын хомуска таһаарыы

Оҕо хомус тылын сөпкө охсор, араас дорҕооннору  дьүөрэлээн тыаһата үөрэммит 
буоллаҕына, салгыы хомуска оонньуур сатабылын дьарыктарын ыаратан, таһымын 
үрдэтэн иһэбит. 

Ырыа матыыптарын, тылларын, тэтимин, ритымын сөпкө тутуһан таһаарарга 
эрчиллэбит. Саҥарар оргаҥҥынан ырыа тылларын дорҕооно суох саҥардахха, хомуска 
ырыа матыыба, тыла тахсан кэлэр. Бу дьарыкка тыл былчыҥнара күүскэ сайдаллар. 
Оҕо тыла имигэс буолар, дикцията тупсан чуолкайдык саҥарара тупсар. 

1. «Шарик» − оҕо көнө, кытаанах сиргэ сиһинэн сытар. Ытыстарын иһигэр уурар. 
Тыын ыларыгар иһин шарик курдук үлүннэрэр, тыынын ыытарыгар иһэ лэппэйэр. Үстэ 
хатыылыыбыт.

2. «Току-току ньээм-ньээм» − сибэккини күүскэ эҕирийэн муннубутунан 
сыттыыбыт, салгыны айахпытынан уһуннук үрэн таһаарабыт.

3. «Ыттыы тыынабыт» − айахпыт аһаҕас, тылбытын босхо ыытабыт, испитинэн 
субуруччу аҕылаабыт ыт курдук кылгас-кылгастык тыынабыт.

Тарбах эрчиллиилэрэ

Хомуһу сөпкө тутарга, хомус чыычааҕын таба охсорго тарбахтарбыт имигэс, 
кытыгырас буолалларын туһугар эрчиллиилэри оҥоробут. 

1. Илиибитин иннибитигэр токурутан тарабыт. Дэгэччэх иэччэҕинэн холкутук уҥа 
өттүгэр эрийэбит. Онтон хаҥас өттүгэр. Биэстиитэ хатыылыыбыт. 

2.  Сутурукпутун тутабыт, тарбахтарбытын саратабыт, онтон төптөрү хомуйа 
сутуруктуу тутабыт. Эрчимнээхтик биэстэ хатыылыыбыт. 

3. Тарбахтарбытын саратабыт. Утарыта күлүүстүү холбуубут. Араас хайысхаҕа 
эргитэбит, эрийэбит. 

4. Тарбахтарбытын, илиибит киистэтин умса босхо ыытабыт. Сахсыйабыт.

Эти-хааны чэбдигирдэр эрчиллиилэр

Сыала: моонньу, сүнньү, санны, илии, түөс, сис, ойоҕос, ис былчыҥнарын, уҥуохта-
рын ититии, имитии.

1. Көнөтүк турабыт. Атахпыт санныбыт кэтитин саҕа киэҥник турар. Сиспит көнө. 
Илиибит өттүктэрбитигэр. Төбөбүтүн холкутук туттан иннин диэкки тоҥхойобут онтон 
кэннин диэки хантайабыт. Уҥа, хаҥас токурутабыт. Төгүрүк эргиир оҥоробут. 

2. Эт-сиин корпуһун эрийии. Көнөтүк турабыт. Атахпыт санныбыт кэтитин саҕа 
киэҥник турар. Сиспит көнө. Илиибитин тоҥолох иэччэҕинэн токурутан, хоннохпутун 
арыйан, түөспүт иннигэр тутабыт. Иккитэ уҥа, онтон иккитэ хаҥас өттүгэр корпуспутун, 
тоҥолохпутун, төбөбүтүн тэҥҥэ кэннигэр эрийэ тардабыт. Иккитэ хатыылыыбыт. 

3. Илиини эргитии. Көнөтүк турабыт. Атахпыт санныбыт кэтитин саҕа киэҥник 
турар. Сиспит көнө. Илиибитин токурутан, тарбахтарбытын санныбытыгар уурабыт. 
Тоҥолохпутун эргитэбит. Үстүүтэ иннин, кэннин диэки. 

Музыка тэтимин, ритмын истэри сайыннарыы

Оҕо хомуска дорҕоон ритмическай уруһуйун, тэтимин таба оонньуурун, сөпкө 
истэрин оонньуу быһыытынан сайыннарыахха сөп. 

Холобур, уруһуй нөҥүө кылгас «Ти» уонна уһун «Таа» дорҕооннорунан араас 
ритмнары охсон дьарыктаналлар.  

ти            ти              ТАА                      ти          ти             ТАА

Хомуһу илиигэ сөпкө тутуу
Хомустуурга эт-сиин сүрүн балаһыанньата.

Хомус тылын тарда үөрэнэр иннинэ, илиини, сиһи сөпкө 
туттары чочуйабыт. Үөрэтээччи бэйэтин холобурунан 
сөптөөх туттууну көрдөрөн, быһааран биэрэр. Оҕо сыыһа 
турдаҕына, тутатына сиэркилэ иинигэр туруоран илиитин, 
атаҕын, сиһин, төбөтүн туттуутун барытын көннөрөн, 
көмөлөһөн биэрэр.

1. Атахтарбытын санныбыт кэтитин саҕа киэҥник арыйан 
олохтоохтук сиргэ үктэнэн турабыт. Сиспит көнө.

2. Төбөбүт иннин диэкки көнөтүк көрөр.
3. Илиибит тоҥолоҕун иэччэҕинэн токурутан туора 

өттүгэр, үөһээ диэкки хоннохпутун арыйабыт. Тоҥолохпутун, 
санныбытыттан кыратык намыһах соҕустук тутабыт. (№7 
уруһуйу көрүҥ).

4. Илиибит киистэтин тарбахтарын умса сир диэкки ха- 
йыһыннаран сирэйбитигэр чугаһатабыт. Уҥа бэгэччэхпи-
тинэн хамсатан, сөмүйэ тарбахпытын көнөтүк умса тутан, 
салгыҥҥа охсуу хамсаныытын оҥоробут. Охсууну хаста да 
хатылыыбыт. 

Хомуһу тиискэ сыһыарыы

Дьарык практическай чааһыгар үөрэтээччи үөрэнээччигэ хомуска оонньоон 
көрдөрөн бэйэтин холобурунан хомуһу тардыы сүрүн сатабылларын, ирдэбиллэрин 
быһаарар, үөрэтэр.

Оҕо бастакытын хомуска оонньуурун саҕалыырыгар сыыһа-халты туттан хомуска 
тылын, уоһун кыбытыан сөп. Ол иһин оҕо доруобуйатын харыстыыр сыаллаах маҥнай-
гы дьарыктарга көрдөрүнньүк хомуһу туһанабыт. Көрдөрүнньүк хомуһу киппэ ыраас 
гына сууйуллар, ырааһырдыыга судургу матырыйаалтан оҥорор ирдэнэр. 

1. Хомустуурга эппит-сииммит сүрүн балаһыанньатын туттан турабыт. 
2. Хаҥас илиибитинэн хомуһу тиэрбэһиттэн, тойон уонна сөмүйэ 

эрбэхтэрбитинэн төгүрүктүү хабан тутабыт. Сорох 
үс тарбахтарбытынан (орто, аата суох, ылгын 
чыҥыйа) хомус тылын таарыйбаппыт.

3. Уоспутун, тиспитин үөрбүт курдук туттан, 
хомуспут сыҥааҕын саҕа кэтити арыйабыт. 

4. Хомуспут сыҥааҕын тас иэдэстэринэн 
тииспитигэр үчүгэйдик сыһыарабыт. Хомус 
сыҥааҕын тумсута уонна тыла инники орто 
тиис кээмэйинэн буолуохтаах. Уоспут уҥа өт-
түгэр биир тарбах саҕа хомуһунан сабыллы-
батах аһаҕас миэстэ хаалыахтаах (№8 уруһуйу 
көрүҥ). Хомуһу тиискэ холкутук сыһыардах-
ха дорҕооно ситэ тахсыбат уонна тиискитин  
саайан эчэтиэххэ сөп.

Уруһуй №7 Хомустуурга 
сөпкө туттан турар 

балаһыанньа

Уруһуй №8 Сөмүйэ тарбахпыт 
саҕана аһаҕас миэстэ хаалларабыт.

Хомуска дорҕооннору таһаарыы

1. Хомуспутун тииспитигэр сыһыарабыт
2. Тылбытын хомуска кыбыппат туһугар айахпыт түгэҕэр ылабыт
3. Уҥа илиибит сөмүйэ тарбаҕын көнөтүк умса тутабыт
4. Бэгэччэхпитин хамсатан, сөмүйэ тарбахпыт иккис сүһүөҕүнэн хомуспут 

чыычааҕын сирэйбит диэки охсобут. Охсууну хаста да хатыылыыбыт. Хомус тылын 
тардыалаабаппыт, охсобут.

Хомус тыла хамсаатаҕына дорҕоон тахсар. Дорҕоон уһунун, кылгаһын тыын уонна 
тыл көмөтүнэн уларытабыт.  

Аһаҕас дорҕоону, саҥата суох тыл, күөмэй былчыҥнарын көмөтүнэн таһаардахха 
хомус тыаһа дорҕоон буолан үөскүүр.

Таблицаҕа QR кодунан хомуска дорҕооннор араастара киирдилэр.
Төлөпүөн камератын нөҥүө истиэххэ сөп.

1 Аһаҕас дорҕооннору тыаһатабыт. Холобур: 
А – А,  О – О, У – У,  И – И 

2. Дорҕооннору уларытан иһэбит
И-Э-И-И-Э,  ИЭ-ИЭ-ИЭ, 

У-О-У-У-О, УО-УО-УО.

3. «Дьырылатыы» «Ай-йа-йа-йа», «Ой-йо-йо», «Уй-йу-йу» сүһүөхтэргэ тылбытын үөһээ, 
аллараа тэтимнээхтик хамсатан дьырылатан дорҕоону киэргэтэбит. 

4. Дорҕоннору судургу сүһүөхтэринэн таһаарабыт
Биэ-биэ-буо

Биэ-биэ-буо

Биэ-биэ-буо, да

Биэ-биэ-буо      

5. «Күөрэгэйдэтии». Тылбытын кыратык айахпыт түгэҕэр 
тарда түһэбит. «Ии» дорҕооҥо хомуспут тылын түргэн 
тэтимҥэ тохтоло суох охсобут. «Ой-йо-йо» дорҕооҥҥо эмиэ 
уларытыахха сөп. 

ырыаларын, 1-3 дорҕоонтон турар матыыптары оонньоон саҕалыыбыт. Хроматическай 
инструменнартан фортепианоны кытта билсэбит. Ырыа үөрэтэрбитигэр, ыллыырбытыгар 
фортепианонан доҕуһуоллуубут.

Улахан уонна бэлэмнэнии бөлөхтөргө сорудахтарбытын уустугурдан биэрэбит. 
Оркестрга оонньуурга үөрэтии хас да түһүмэхтэн турар:

1. Музыкальнай репертуары талыы. Оҕолорго хас да айымньыны иһитиннэрэбин 
уонна талларабын. Талбыт айымньыбытын ырытабыт, характерын быһаарабыт, ханнык 
инструменнар оонньуохтарын сөбүн кэпсэтэбит, матыыбын ыллыыбыт, ритмын 
таhынабыт, тоҥсуйабыт.

2. Талбыт музыкальнай айымньыны инструменнарынан наардааһын, партитуратын 
оҥоруу.

3. Айымньыны партияларынан арааран үөрэтии. Партияларын хайаан да ыллыыбыт, 
манна оҕо музыканы истэр сатабыла, ыллыыр дьоҕура сайдаллар. Инструмеҥҥа оонньуур 
ньымалары, быраабылалары чиҥэтэбит, туттан-хаптан турарбытын көннөрөбүт.

Матыыбы таһаарар инструменнартан саҕалыыбыт. Оҕолору биирдиилээн ылан үөрэ-
тэр ордук тиийимтиэ буолар. Биирдиилээн үөрэтэр дьарыгы уһаппакка, оҕо интэриэһин 
сүтэрбэтин туһугар аҕыйах мүнүүтэттэн саҕалаан нэдиэлэҕэ 3-4 дьарыктанабыт. Билиитэ 
кэҥээн истэҕин ахсын, оҕо бириэмэтин бэйэтэ кыралаан уһатан иһэр. 

Инструменнар партияларын бөлөхтөрүнэн үөрэтэбит: треугольниктары туспа, 
чуораанчыктары туспа, тон-блоктары туспа уо.д.а. Оҕолор баҕа санааларын учуоттаан, 
нэдиэлэҕэ хаста да көрсөн оонньуур сатабылбытын чочуйабыт. Дьарыкпыт бириэмэтин 
оҕолор туруктарыттан сиэттэрэн кылгатан, эбэтэр уһатан биэриэхпитин сөп.

Оҕо ыарырҕатар түгэнигэр төрөппүтү кытта бииргэ үлэлиибит: инструмеҥҥа 
партиятын иһитиннэрэн, оонньуур ньыматын көрдөрөн үөрэтэбин, дьиэлэригэр эбии 
дьарыктаналларыгар сүбэ биэрэбин. 

4. Партиялары бөлөхтөрүнэн холбоон үөрэтии. Бу түһүмэххэ матыыбы таһаарар 
инструменнары кытта бөлөҕүнэн үөрэппит партияларбытын холбуубут. Холобура, 
металлофоннары (матыыбы таһаарар инструмент) уонна треугольниктары туспа, 
металлофоннары уонна чуораанчыктары туспа уо.д.а.

5. Оркестрынан толоруу. Манна оҕолор музыканы, инструменнар тембрдарын арааран 
истэр үөрүйэхтэрэ сайдар. Оркестрынан толорууга иитээччи көмөтө улахан оруоллаах. 
Оҕолор сыыспакка оонньууларын туhугар тэҥҥэ оонньоон көмөлөhөр. Оҕолор бэйэ-
бэйэлэрин истиhэн, атын инструменнар партияларын түргэнник үөрэтэллэр. Ол иһин, 
партияларын билбиттэрин кэннэ, инструменнарын атастаһан оонньуохтарын сөп.

6. Аралдьытыыларга, тэрээһиннэргэ, конкурстарга кыттыы. Бу түhүмэххэ айымньыбытын 
толорор сатабылбытын ыраастыыбыт, тупсарабыт; оҕоҕо сыанаҕа тутта¬-хапта сылдьар 
култууратын иитэбит. Оркестрга оонньуур оҕолор иллээх, эйэлээх буола улааталлар, 
сылтан сыл тупсаллар, билиилэрэ кэҥиир, тулуурдара сайдар.

Иитээччилэри, төрөппүтү кытта ситимнээх үлэ, тиhигин быспакка бара турар дьарыктар 
ситиhиигэ тиэрдэллэр. «Хатыҥчаана» оҕо оркестра улуустааҕы «Көмүс дорҕоон» күрэххэ 
лауреат, Кылаан чыпчаал, өрөспүүбүлүкэтээҕи «Музыка барыбытыгар», «Алыптаах 
дорҕоон. Чарующие звуки Якутии», «Весенняя капель», «Таланты земли Олонхо» 
күрэхтэргэ ситиhиилээхтик кыттан лауреат үрдүк аатын ылбыттара.

Уhуйааҥҥа музыканан дьарыктаммыт оҕолор интэриэстэрин сүтэрбэккэ, салҕыы оҕо 
искусствотын оскуолатыгар үөрэнэ киирэллэригэр үлэ ыытабыт. Ол курдук, Винокурова 
Кира, Сергеев Арылхан фортепиано кылааhыгар, Сивцева Олеся, Максимова Ангелина, 
Находкина Сандаара, Эверстова Галя блок-флейта кылааhыгар, Максимова Карина, 
Жиркова Анюта, Больницкая Элла, Ермолаева Айыына, Эверстова Камилла, Эверстов 
Дархан, Находкин Дархан, Петров Айыллаан хореография кылааhыгар ситиhиилээхтик 
үөрэнэ сылдьаллар.

Диктофоҥҥа уһулуу

«Дьүрүһүй хомуһум» 
муузыката иһиллэр

Оҕолор күөрэгэйдэтии 
дорҕоонун таһаралларын 
диктофоҥҥа уһулуу. Ыры-
тар үлэни ытыы. 

Оҕо истэр,  анаализтыыр, 
санаатын этэр  дьоҕурун 
сайыннарыы.

Күргүөмүнэн «Күөрэгэй-
дэтии» дор5оону хомуска 
таҺаарыы. 

Оҕо оҕону көрөн үтүктүһэн 
сатабылын сайыннарарын 
ситиһии. 

Хомуска «Күөрэгэйдэтии» дорҕоо-
нун тыаһаппыккытын болҕойон ис-
тиэххэйин. 

Оҕолор:  (эппиэттэрэ, ырыытыыла-
ра) 

Чыычаах оҕолору хайгыыр:  «Оҕоло-
ор, олус үчүгэйдик хомуска оонньо-
обуккут». 

Иитээччи: Чэйиҥ эрэ, оҕолоор, аас-
пыт дьарыкка үөрэппит «Дьүрүһүй, 
хомуһум» ырыабытын чыычаахпы-
тын кытары ыллыаххайын уонна 
күөрэгэйдэтии матыыбын хомуска 
доҕуһуоллатыаххайын. 

Түмүк Дьарык түмүгүн таһаарыы. 

Оҕо түмүк таһааран,  
санаатын этэрин ситиһии. 

Үөрэтээччи: Махтал, оҕолор, олус 
үчүгэй нүөмэр буолан таҕыста. 
Хомуска ханнык дорҕоону таһаара 
үөрэннибитий? (Күөрэгэйдэтиини)

− Бүгүн туох үтүө дьыаланы 
оҥордубутуй, оҕолоор?

Оҕолор: Чыычаахха көмөлөстүбүт. 
Хамсанаммыт чыычаах тоҥмута 
ааста.

Чыычаах: Оҕолоор, мин олус үөрдүм. 
Эһиги миэхэ көмөлөспүккүтүгэр 
махтанабын. Куруутун үтүө 
санаалаах, эйэҕэс, туһа дьоно буола 
улаатын. Хомуһу таптааҥ, харыстааҥ 
уонна дьаныардаахтык хомуска 
оонньооҥ. 

Көрсүөххэ диэри. 

Хомус тиис доруобуйатыгар дьайыыта

Дьокуускай куорат бастакы нүөмэрдээх республикатааҕы балыыһа үрдүк категориялаах, 
ортодонт тиис бырааһа Протопопов Иннокентий Алексеевич хомус киһи тииһигэр 
дьайыытын туһунан сырдатыыта. 

Хомус тардан оонньуурга киһи тииһэ алдьанар дуо?
Мин бэйэм санаабар, сатаатаххына туһаныаххын сөп, 
сатаабатаххына туһата суох өссө алдьатыаххын сөп. Тоҕо?

Хомуска оонньооһун киһиэхэ икки дьайыылаах буолуо:
1. Тиискэ охсуллан дырылааһына (вибрация) тиис силгэтигэр (периодонтальная 

связка) тиийэн уоста быҺыытыйар, онтон дьэ төһө күүстээҕинэн хаан-сиин, эт-уҥуох 
устун тарҕанар. Дырылааһын хаан-сиин (сиин-лимфа) тымырдарын кэҥэтэр диэн 
этэллэр. Оччотугар тиис иһигэр, силгэтигэр уонна тулатыгар баар тымырдар кэҥээннэр, 
тииһи туһалаах эттиктэринэн хааччыйыылара тупсар. Тиис ордук бөҕө, уһуннук олоруон 
сөп. Ол эрээри ити барыта этэҥҥэ буолар туругу (равновесие), аһара баран кэспэтэххэ 
ситиһиллэр. Өссө тыҥа диэкиттэн чалахай холкутук тахсыытыгар көмөлөөх дииллэр.

2. Хомус дырылыыр тыаһын истии. Дьэ бу бары музыка курдук киһи уйул- 
ҕатыгар улахан дьайыылаах. Онтон бу тыас тиискэ туох дьайыылааҕый? Киһини өйө-са-
наата салайар.  Ону тэҥэ киһи тыыннаах буоларын хааччыйар өйтөн-санааттан тутулуга 
суох хамсааһыннар бааллар. Бу мэйии (центральная нервная система) салайыытын өр 
кэмнээх уйуһуйуу (стресс) буккуйар, алдьатар араас ыарыыларга тэбэр дииллэр. Тиис 
эмиэ маппат, кариес буолан алдьанарын биир сүрүн сылтаҕа туохтан эрэ төрүөттээх буо-
лар. Онон киһи хомуска оонньоон дуоһуйууну ылар буоллаҕына, өр кэмнээх уйуһуйуут-
тан куотуон сөп, оччоҕо элбэх ыарыыга ылларбат буолар ол иһигэр тиис алдьаныытыттан 
эмиэ.

Хомуһу тиискэ сыһыаран оонньууллар, саҥа 
саҕалаан эрэр хомусчуттар үчүгэйдик сыһыар-
бакка уонна күүскэ охсуолаан, тиистэрин ыары-
тыннарыахтарын син. Ити ыарыы киһини сэрэ-
тэр өссө күүскэ уонна тииһи сынньаппакка оон-
ньоотоххо туох эмит кэһиллии тахсыан сөп. Тиис 
лааҕа кыра охсууттан алдьаммат. 

Онон, саҥа саҕалаан эрэр оонньооччулар, хо-
муһу тиискэ үчүгэйдик сыһыаран, күүскэ охсу-
бакка, аргыый аҕай охсон, сынньана-сынньана 
оонньууллара ордук. Оҕо тииһэ ыарыйдаҕына, хомуска оонньуур баҕата сүтүөн сөп.

Киһи-киһи тииһин чувствительноһа араас буолар. Итиини-тымныыны наһаа билинэр 
буоллаҕына хомуһу, ытыстарыгар тутан сылыталлара ордук. Сорох дьон тииһэ араас хи-
мическай эттиктэртэн кыйан ыалдьааччы, ордук араас металлартан оҥоһуллубут про-
тезтаах киһи. Маннык түгэҥҥэ тиис эрээтигэр капа кэтэллэрэ буоллар, кыйара тохтуо 
этэ.

Өссө сааһырдахха, ардыгар эдэрдэргэ, миилэ уҥуоҕа уостан тиис тутулуга аччыыр. 
Хамсыыр, кыра баттааһыны тулуйбакка  ыарытыннарар, бу маннык миилэ ыарыыта 
(пародонтит) элбэхтэри сордооччу. Маннык ыарыылаахтар тиис эмтээччигэ сылдьан 
хамсыыр тиистэрин барытын холбуу баайтардахтарына (шинирование) эбэтэр ити үөһээ 
этиллибит каппаны кэттэхтэринэ кыһалҕата суох хомуска оонньуур буолаллар.

Сивцева Валентина Михайловна 

Нам улууһун Саха Республикатын оскуолаҕа кии- 
риэн иннинээҕи саастаах оҕолору иитэр-үѳрэтэр му-
ниципальнай бюджетнэй тэрилтэ «Оҕону сайыннарар 
киин №1 «Хатыҥчаана» оҕо саадын үрдүк категориялаах 
музыкальнай салайааччыта.

5.2. Оскуола иннинээҕи саастаах оҕолору 
оркестрга оонньуурга үөрэтии

Музыка – оҕо чөл туругун бөҕөргөтүүгэ, кини уйулҕатын өрүттэрин барытын хамсатар 
буолан күүстээх дьайыылаах. Музыкальнай иитии сүрүн соругунан оҕо айылҕаттан 
бэриллибит дьоҕурун уһугуннарыы уонна салҕыы сайыннарыы буолар. Ыллаан, үҥкүүлээн, 
инструмеҥҥа оонньоон оҕо өйө, толкуйдуур дьоҕура, этэ-сиинэ сайдаллар.

Биһиги уһуйааммытыгар «Музыка барыбытыгар» өрөспүүбүлүкэтээҕи бырайыагынан 
2014 сыллаахтан үлэлиибит. Оскуола иннинээҕи саастаах оҕолор музыкальнай дьоҕурдара 
сайдыытын боппуруостарыгар психолог Б.М. Теплов, педагогтар Н.А. Ветлугина, Ю.Б Алиев, 
О.П.Радынова үлэлэрин үөрэтэн бырагырааммабыт  сүрүн соруктарын туруорбуппут. 
Музыкальнай инструмеҥҥа оонньооһуҥҥа И. Каплунова, И.Новоскольцева «Праздник 
каждый день» программаны, Аан дойдутааҕы музыкальнай иитии түмсүүтүн Президенин 
Шейла Вудворд уонна Норуоттар икки ардыларынааҕы музыкальнай түмсүү чилиэнэ 
Маргарет Теодора Мария ван дер Хейден үлэлиир ньымаларын холобур оҥостубуппут. 

Үөрэх дьылын саҕаланыыта оҕолорго музыкальнай дьоҕурдарын, сатабылларын 
чинчийиитин түмүгүнэн сыллааҕы былаан оҥостобут. Былааммытын ыйдарынан наардаан, 
музыкальнай репертуарбытын аттаран ый бүтүүтэ уһуйаан иһинээҕи аралдьытыыларга, 
тэрээһиннэргэ толоробут, оонньуубут. Сылга уопсайа 4-6 кылгас, судургу матыыптары 
оонньуубут. Репертуарбытын Валерий Егоров, Надежда Макарова, Захар Винокуров, 
норуот ырыаларыттан уо.д.а. талабыт. Бэлэмнэнии бөлөх иитиллээччилэригэр эбии 2 
уустук айымньыны үөрэтэбит. Күрэхтэр балаһыанньаларыгар олоҕуран саха, нуучча, омук 
композитордарын айымньыларыттан талабыт.

Кыра бөлөх иитиллээччилэригэр тыастаах инструменнартан саҕалыыбыт: погремуш-
калар, бубенчиктар, барабан, бубен, мас ложкалар. Кыра оҕолорго уустугурдубакка, ырыа 
матыыбынан ритмы тыаһатабыт. Хроматическай инструменнартан баяны кытта билсэбит. 
«Улахан тыас – кыра тыас», «уһун дорҕоон – кылгас дорҕоон», «үрдүк, намыһах дорҕоон-
нор» диэн өйдөбүллэри кытта билсэбит. Матыыбы үөрэтэрбитигэр, ыллыырбытыгар бая-
нынан доҕуһуоллатабыт.

Орто бөлөххө үөрэтэр инструменнарбыт эбиллэллэр: маракас, кастаньета, чуораанчык, 
треугольник, металлофон уо.д.а., хайдах оонньуур ньымалары, быраабылалары кытта 
билсэбит. Матыыбы ыллаан, биир кэмник, тэҥҥэ оонньуурга үөрэнэбит. Бөлөхтөрүнэн 
арааран, икки чаастан турар айымньылары оонньуубут. Металлофоҥҥа чэпчэки, оҕо билэр 

Балалайка
Халадаай ырбаахы иилинэн
Кэрэ кыыс моhуонун билинэн,
Кыл оргууй хамсыы дьигиhийэр
«Ыллыах!» диэн эйигин ынырар.

Барабан
Эрчимнээхтик охсоммут
Кырачааннар иhэбит,
Биир, икки, биир икки
Барабааммыт ньиргийэр
Барабааммыт тыаhынан
Бары бииргэ хаамабыт,
Атахпытын кѳтѳҕѳн
Yѳhээ тардан биэрэбит

Ксилофон уонна металлофон
Ардах кэннэ тахсар кустук,
Сэттэ ѳҥүн сырсыhар,
Ыраас салгын туолар курдук,
Кэрэ дорҕоон кутуллар
Болҕойоҥҥун истиэҕиҥ,
Уратытын бэлиэтиэҥ.
Кѳрѳѳт бастаан бутуйуоҥ
Игирэчээн курдукпут:
Биирбит мастан таҥыллан
Ксилофон дэтиэҕэ,
Иккис тимир доҕордоох
Металлофон дэниэҕэ.

Баян
Хара, маҥан тимэхтэр
Кэккэлэhэ тураллар
Имигэсчээн тарбахтар
Эккирэтэ сүүрэллэр. 

Ону истэн чыычаахпыт
Ырыа ыллаан чоргуйар,
Айылҕабыт бэлэҕэ
Сибэккибит уhуктар.

Баар буолар тэҥэ суох турар, тиистээх дьон. Кинилэр, арааһа, хомуска оонньуулларыгар 
мэһэйдэтэллэрэ буолуо. Маннык кыһалҕалаахтар тиис эрээтин көннөрөр эмчиттэргэ 
сылдан тиистэрин сааһылатыахтарын сөп эбэтэр эмиэ капа кэтэн көрүөхтэрин сөп.

Илин тиистэригэр керамическай протезтаах дьон хомуска оонньоотохторуна, про-
тезтарыгар хара сурааһын хаалыан сөп. Керамика тимирдээҕэр кытаанах буолан, тимир 
аалан, дьэбинин бэйэтигэр сыһыарар. Үчүгэйдик сууннахха сүтүө буолан баран сорох тү-
гэннэргэ табыгаһа суох буолуон сөп. Эмиэ капа кэтэн быыһаныахха сөп.

Кэнники кэмҥэ тииһэ суох дьон, тиистэрин оннугар имплант туруортараллар. Бу им-
плант миилэ уҥуоҕар ыга эриллэн киирэр, чөл тиискэ курдук силгэтэ суох буолар. Ол 
иһин хомус дырылааһына уостубакка эрэ тута уҥуохха ааһар. Имплант туруга мөлтүөн 
сөп.

Тииһи өр кэмҥэ баттаатаххына, астаххына тиис оннуттан хамсыан сөп.
Уоһун ыга тутар оҕо тиистэрэ симиллэр, иһирдэ диэки кимиттэҕэс буолар. Аһара 

уһуннук уонна уостарын ыга тутан хомуска оонньооһун манныкка тиэрдэр.
Тиискэ өр кэмҥэ түһэр күүс, баттааһын:
- 3-5 г/см2 иһигэ туох да хамсааһыны таһаарбат.
- 15 — 20 г/см2 күүс тиис силгэтигэр (периодонтальная связка) баар хаан тымырын 

ыгар онон хамсааһын тахсыан сөп. Ол эрээри баттыыр,анньар күүһү тохтоттоххуна, 
оннугар төннөр.

- 30-40 г/см2 күүс хаан тымырын бобор онтон куота санаан тиис оннуттан хамсыыр.
- Онтон 60 г/см2 үөһээ күүскэ тиис олох да өлүөн сөп.
Түмүктээн эттэххэ, этэҥҥэ турар туругу кэспэккэ хомуска оонньооһун тиискэ уонна 

кини тулатыгар туох да куһаҕаны оҥорбот. Хомуска сатаан оонньуур  уонна онтон 
дуоһуйуу тиис чөл буолуутугар туһаны эрэ аҕалар.

Онтон сорох кыһалҕалаах дьон, үөһээ этиллибитин курдук, капа оҥотторон 
туһаныахтарын сөп. Капа кытаанах, сымнаҕас араас хомуһу тутар тэриллэрдээх да 
оҥоһуллуон сөп. Ону биһиги медицинскэй кииҥҥэ оҥоробут. 

ТҮМҮК

Федеральнай государственнай үөрэх стандаартын 12 ыстатыйатын 5 пууну-
гар суруллар: «Образовательные программы самостоятельно разрабатывают-
ся и утверждаются организацией, осуществляющей образовательную деятель- 
ность, если настоящим Федеральным законом не установлено иное» диэн. Ол аата со-
куоҥҥа, стандартка сурулларынан, эбии үөрэх салайааччылара үлэлиир бырагыра-
аммаларын бэйэлэрэ оҥостор толору кыахтаахтар. Онон бу таҥыллан тахсыбыт «ХО-
МУС» оҕону төрүт ньыманан хомуска оонньуурга үөрэтии бастакы олуктара» методи-
ческай босуобуйа, куруһуок салайааччылара бырагырааммаларын оҥостоллоругар сир- 
дьит, холобур быһыытынан туһаныллыаҕа, сүдү тирэх буолуо диэн эрэнэбин. 

Хомус саха дьонугар ураты суолталаах, норуот ааспыт олоҕун историятын арыйан 
көрдөрөр. Ол иһин көлүөнэттэн көлүөнэҕэ, үйэлэргэ муспут баай культурабытын өрө 
тутан, оҕолорго, кэнчээри ыччакка хаалларар сыаллаах, хас биирдии хомуска оонньооччу 
маастар, импровизатор, виртуоз уопутун, сатабылын, үллэстэн сурукка тиһэн хаалларара 
үйэлээх, үтүө дьыала буолар. 

Өссө да хомуһу сэргээччилэр Сахабыт сиригэр, тас да дойдуларга элбии, сай-
да турдуннар. Хас биирдии ыал аайы хомус баар буоллун. Хомус дорҕооно кэлэр да 
үйэлэргэ быстыбакка, сүппэккэ көлүөнэттэн көлүөнэҕэ бэриллэн истин, дорҕоон- 
ноохтук кутулла турдун!

Зуева Эмма Игоревна

Дьокуускай куорат 10№-дээх «Туллукчаан» 
муниципальнай бюджетнай оскуолаҕа киири-
эн иннинээҕи оҕо сайдар киинин үрдүк катего-
риялаах музыкальнай салайааччыта 

4.5. «Лыҥкынас туйахчааннар»
 таба туйаҕыттан, уҥуоҕуттан оҥоһуллубут охсор-тыаһатар музыка тэрилэ.

(4-7 саастаахтарга)

Сыала: аҕыйах ахсааннаах хотугу норуоттар олохторун, культураларын охсор-
тыаһатар  муусукалыыр тэрил нөҥүө тиэрдии, оҕо билэр-көрөр, истэр дьоҕурун 
сайыннарыы.

Методическэй суолтата: оҕону кытта айылҕа дьикти матырыйаалыттан охсор-
тыаһатар музыка тэрилин оҥоруу.

Соруктара: 
− айылҕа эгэлгэ тыаһын, охсор-тыаһатар музыка араас тэриллэрин тустарынан 

оҕоҕо билиһиннэрии; 
− оҕо айар талаанын арыйыы, кэрэ эйгэтигэр уһуйуу;
− тарбах, тыл былчыҥнарын  эрчийии, тылы сайыннарыы;
− айымньылаахтык үлэлиир эйгэни тэрийии, оҕо бэйэтэ оҥорорун, кэрэни 

кэрэхсиирин өйөөһүн;
− атын омук культуратыгар убаастабылы иҥэрии, харыстабыллаах сыһыаҥҥа 

уһуйуу.
Туохха туһаныллара:  «Лыҥкынас туйахчааннар» охсор-тыаһатар музыка тэрилэ 

иитээччилэргэ, төрөппүттэргэ, музыкаҕа уһуйааччыларга туһуланар.
Россия Арктикатыгар 82 тыһыынчаттан тахса аҕыйах ахсааннаах норуоттар: саамнар, 

ненецтэр, хантылар, мансилар, селькуптар, кеттар, чукчалар, долганнар, коряктар – 
олороллор. Саха сиригэр эбээннэр, юкагирдар, эскимостар бааллар.

Хотугу норуоттар ырыалара-тойуктара, үҥкүүлэрэ, культуралара кинилэр олохторун, 
айылҕаларын кытта ыкса сибээстээх. Араас охсор-тыаһатар музыкалыыр тэриллэрин 
олохтоохтор бэйэлэрэ илиилэринэн айылҕа матырыйаалыттан оҥороллор: хаппыт 

Фортепиано
Сэргэстэhэ сыппытттар
Маҥан, хара кэрчиктэр, 
Ойуоккалыы тэйбиттэр
Куобах тэҥэ тэппиттэр.

Саhа буола оонньооннор
Умса-умса сүппүттэр,
Нарын ырыа айаннар, 
Оҕолору түмпүттэр.

Бубен
Күн тэҥэ тѳгүрүккэ
Сиэттиhэннэр тураллар,
Тэтиҥ мастыы кинилэр
Илибириир эбиттэр. 

Ытыстаргар охсоҥҥун
Доҕуhуоллат ырыаҕын,
Эрчимнээхтик сахсыйан
Yнкүүлүѳҕүҥ дуоhуйа.

Металлофон
Мас холбука иhигэр
Кэккэлэhэ сытабыт,
Yрдүкпүтүн тэҥнэhэн
Бэрээдэктээх буолабыт.

Өтүйэнэн таарыйыаҥ
Истиэҥ кэрэ дорҕоону, 
Күлүмүрдүү кѳѳчүктүѳм
Онтон үѳрэн манньыйыаҥ.

Мас ньуоска
Лас-лас лаппаччы,
Тос-тос доргуччу,
Ньуоскаларбыт харсаллар
Иэдэстэрэ лоппойор,
Онтон тахсар тыаhыттан
Мытырыhа күлсэллэр.

Yс муннук
Таайыҥ эрэ, оҕолоор,
Бары миигин билиэххит,
Мастан, муостан буолбатах
Тимир эттээх буолабын.
Таарыйыаххыт оргууйдук
Хатан тыаспын истиэххит,
Уhун тыыммын сѳҕүѳххүт!
Ахсаан-суоту таптыыбын
Онно кѳрдѳѳн булуоххут.

V ТҮҺҮМЭХ. 
КӨТӨЛЛӨР КӨМҮС ДОРҔООННОР

Эверстова Влада Владимировна 

Саха Республикатын Нам улууһун Ымыйахтаах 
нэһилиэгин оҕону иитэр-сайыннарар киин «Чуо- 
раанчык» оҕо саадын үрдүк категориялаах аҕа 
иитээччитэ.

Саха Республикатын үѳрэҕин туйгуна, «Нам улууhун 
сайыннарыыга кылаатын иhин» бэлиэлээх, «Отуу 
уота» литературнай түмсүү чилиэнэ.

5.1. Дьикти тыастыын сиэттиhэн

мастан, иҥииртэн, кылтан, муостан, араас кыыл уҥуохтарыттан, туйахтарыттан. 
Кинилэр сүрүн дьарыктара − бултааһын, балыктааһын. Хоту дойдуга сүрүннээн дьиэ 
уонна дьиикэй табаны иитэллэр. Таба – хоту дойдуга мииниллэр миҥэ, аһыыр ас, 
таҥнар таҥас. Кини туһунан айар талааннаахтар хомоҕой хоһооҥҥо, ырыаҕа–тойукка, 
остуоруйаҕа, үҥкүүгэ уо.д.а  хоһуйаллар.

Тиэмэ сонуна, уратыта: куорат усулуобуйатыгар олорор оскуола иннинээҕи саастаах 
оҕо хоту дойду норуоттарын охсор-тыаһатар тэриллэрин бэйэтэ илиитинэн оҥорор 
кыахтанар, кинилэр культураларын, олохторун-дьаһахтарын кытта билсэр.

Иитэр-үөрэтэр суолтата: Бэйэ оҥоһуу музыкалыыр тэрили үлэҕэ тоҕо туһанабын? 
Бастатан туран, оҕо музыкалыыр тэрили оонньуур курдук ылынар. Бу оонньуур оҕо 
кэрэни кэрэхсиир дьоҕурун уһугуннарар, хантан уонна хайдах тыас тахсарын би-
лиһиннэрэр. Оҕо барыны бары билэ сатаан, тутан-хабан, бэйэтэ кыттыһан оҥордоҕуна,  
дуоһуйууну, үөрүүнү, киэн туттууну ылар. Айылҕа дьикти матырыйаала туохтан ман-
нык ураты лыҥкыныырын дьиктиргээн, айыах-оҥоруох баҕата күөдьүйэр. 

Охсор-тыаһатар тэриллэр оҕону кыра сааһыттан музыканы өйдүүргэ үөрэтэллэр, 
тутарга-хабарга табыгастаахтар.

Бу матырыйаал бөҕө, ыраастыырга табыгастаах, тыаһа лыҥкынас, ыраас. Туундарат-
тан ыраах олорор куорат оҕотугар барыта дьикти, ураты буолар. Оҕо таһыттан көрөн, 
тутуон-хабыан, илиитигэр ылыан баҕарар, бэйэтэ тыас таһаардаҕына, үөрэр, астынар. 
Охсор-тыаһатар музыка тэрилэ оҕоҕо улахан интэриэһи үөскэтэр, оҕо түргэнник, 
чэпчэкитик ылынар – бу мин оҕону кытта үлэм сүрүн ситиһиитин дьиҥнээх төрүөтэ.

Бэлэмнэнии үлэ:
- аҕыйах ахсааннаах Хотугу норуоттар төрүт культураларыгар таба кыыл туһунан 

матырыйаалы көрдөөһүн, хомуйуу (өс хоһоонноро, үгэлэр, ырыалар о.д.а.). Хотугу 
оһуордары үөрэтии. Бэйэ ырыатын, остуоруйатын айарга холонуу;

- таба туйаҕын булуу, бэлэмнээһин;
- кыптыыйынан, маһынан үлэлииргэ сэрэхтээх буолуу быраабылаларын 

үөрэтии, өйдөтүү (маһы быһа сиэтэн оҥоруу (выжигание) – улахан саастаах уһуйаан 
иитиллээччилэригэр).

Олоххо киллэрии:
- араас дорҕооннору, тыастары истии, кэпсэтиһии;
- атын дойдулар охсор-тыаһатар музыкалыыр тэриллэрин кытта билсии;
- туйахтар тустарынан остуоруйаны, өс хоһооннорун кэпсээһин;
- Саха сиригэр олорор аҕыйах ахсааннаах Хотугу норуоттар олохторун-

дьаһахтарын, культураларын тустарынан оҕолорго кэпсээһин;
- музыка араас тэриллэрин үөрэтии, оонньооһун; хайдах тыаһыылларын, туохтан 

оҥоһуллубуттарын тэҥнээн көрүү;
- оҕолору кытта охсор-тыаһатар музыка тэрилин айан, оҥорон көрүү;
- бэйэ оҥорбут музыка тэрилин оонньууларга, дьарыкка туһаныы.
Туох ситиһиллэрэ:
- охсор-тыаһатар музыка тэрилин оҥорон, оҕону кэрэ эйгэҕэ уһуйууга туһаныы;
- араас күрэхтэргэ, тэрээһиннэргэ кыттыыны ылыы.

Охсор-тыаһатар муусука тэрилин оҥоруу үлэтин хаамыыта

Усуйаана улууһун Хаһааччыйа сэлиэнньэтигэр 
араас омук дьоно: сахалар, эбээннэр, юкагирдар, 
нууччалар уо.д.а. – биир иллээх кэргэн буолан оло-
роллор. Бу дойду айылҕата дьикти кэрэ, Лаптев му-
оратыгар тахсар тымныы тыйыс сирдэргэ былыр 
мамоннар, түүлээх носорогтар үөскээн ааспыттар. 
Олохтоох норуоттар таба этин, муоһун, тириитин, 
туйаҕын киэҥник туһаналлар, ол иһин бу үлэбин 
оҥорорбор таба туйаҕын кэбэҕэстик булбутум.

Туһаныллар матырыйаал:
Туйахтар, хотугу таба атаҕын тарбахтарын уҥуоҕа, араас кэриҥнээх чуораанчыктар, 

улахан мас оҕуруолар, 17-20 см уһуннаах синньигэс тоһооччуктар (палочкалар), тирии 
быалар,  өҥнөөх кырааскалар, өҥө уонна сыта суох лаах, киистэлэр, кыптыыйдар.

Yлэ хаамыыта:
Хотугу таба туйаҕын сууйабыт, араарабыт, уһуннук буһарабыт, ол кэннэ итиилии 

туйах иһиттэн уҥуохтарын хостуубут. Хас да ууга ыраастык сууйабыт, туйах кырыытын 
сэрэнэн быһабыт, быһыы биэрэбит уонна үчүгэйдик куурдабыт. Ол кэнниттэн 
уҥуохтарга, туйахтарга дрелинэн хайаҕас оҥоробут. 

Мастан (бэс, тиит, харыйа, хатыҥ) 17-
20 см уһуннаах синньигэс тоһооччукта-
ры быһабыт, тутарга-хабарга табыгаста-
ах буоллун диэн, төгүрүк быһыылыыбыт. 
Оҕо илиитигэр мас сыыһа киирбэтин 
инниттэн, кичэйэн аалабыт. Тоһооч-
чукпут төбөтүгэр туйах иилэргэ анаан 
хайаҕас оҥоробут. 

Тоһооччуктарбыт кыраһыабай 
көстүүлээх буоллунар диэн, оҕолорго 

харандааһынан араас оһуордары уруһуйдатабыт. Ол кэннэ улахан оҕолор анал 
приборунан маһы быһа сиэтэн уруһуйдууллар, кыра оҕолор кырааскалыыллар.

Муусукабыт тэрилин уһун үйэлээх буоллун диэн өҥө уонна сыта суох лааҕынан 
сотобут. 

Куурбутун кэннэ оҕолор бэйэлэрэ музыкалыыр тэриллэрин хомуйаллар: туйаҕы, 
тарбах уҥуохтарын, араас өҥнөөх улахан мас оҕуруолары, чуораанчыктары тирии 
быаҕа уочаратынан тиһэллэр.

буоллум! Куттанным! (кыччаан баран, эргичиҥнээн, эргичиҥнээн күрэнэн тахсан 
барар)

Айкуо ийэ табаҕа сүүрэн тиийэр, куустуһа түһэллэр.
Ийэ таба Мааныка: Оҕом барахсан Айкуо, хаһан да куттаныма, мин үөһэттэн эйигин 

өрүү араҥаччылыам! Дьоллоох буол! (төгүрүччү сүүрэн тахсан барар.)

Үнкүү «Дьүкээбил» (дьүкээбил кыргыттар, араас өҥнөөх органза матырыйаалы 
туппутунан,  киирэн үҥкүүлүүллэр)

Экраҥҥа дьүкээбил кэрэ көстүүтэ.

Кэпсээнньит ааҕар.
Күн тахсан миэстэтин булар (уот холбонор).
Экраҥҥа туундара көстүүтэ.

Ырыа «Тугутчаан»  (оҕолор, туйахтартан оноһуллубут музыкальнай инструменнаах, 
ыллыыллар)

Ырыа «Расти, олененок» (оҕолор, туйахтартан оноһуллубут инструменнаах 
ыллыыллар)

Кэпсээнньит ааҕар. Табаһыт киһи Бэргэн тыыга олорон балыктыыр. Хапхааннарын 
көрөн булдун хомуйар. Айкуо аҕатын бултаан кэлэрин көрсөр, көмөлөһөр. Тордох 
иннигэр кэлэн тураллар. Хомус тыаһынан туундара уолаттара илиилэригэр күндү 
түүлээх кэһиилээх киирэллэр.

Табаһыт киһи Бэргэн: Айкуо, оҕом, эн улааттыҥ, тус олоххун оҥостор кэмин кэллэ, 
сүрэҕин сүбэтинэн олоҕун аргыһын бэйэҥ тал.

Туундара уолаттара бары: Үтүө күн буолуохтун!
1 уол: Кэрэ кыысчаан, мин эйиэхэ киэҥ нэлэмээн туундара күндү түүлээҕин маҕан 

кырсаны бэлэх уунабын. (кыыска туттарар)
2 уол: Миэхэ кэргэн таҕыс. Мин эйиэхэ талбыт саҕынньаххын бэлэхтиэм! Саарбанан 

маанылыам! (кыыска туттарар.)
3 уол: Мин күндү түүлээҕим суох, мааны саҕынньаҕым суох, арай эйиэхэ эрэллээх 

доҕор, дурда-хахха буолуом! (сүрэх бэлэхтиир)
Айкуо: Күндү доҕоттор, махтанабын, мин сүрэҕим эрэллээх доҕору талла.
(кэлэн илиититтэн сиэтэн илдьэр)
Табаһыт киһи Бэргэн: Доҕоттор, илиибититтэн сиэттиһэн төгүрүччү туруоҕун, үөрүү 

үҥкүүтүн Һээдьэни үҥкүүлүѳҕүҥ!
Yҥкүү «Һээдьуо» (бары илиилэриттэн ылсан төгүрүччү туран үҥкүүлүүллэр)
Экраҥҥа ьээдьэ үҥкүү кѳстүүтэ.

таба Мааныка уһуктан турар, кыыстыын оонньууллар. (сиэттиһэн баран эргийэллэр, 
ойуоккалыыллар). Кэпсээн салҕанан иһэр.

Yҥкүү «Yѳрүү үҥкүүтэ» (толороллор кыыс Айкуо уонна ийэ таба Мааныка)

Ырыа «Табаккам» (оҕолор бары ыллыыллар)

Экраҥҥа кыыс оҕо ийэ табалаах көстүүтэ.

Ийэ таба Мааныка: Оҕом барахсан, эн улааттын, тус олоххун оҥостор кэмин кэллэ, 
мин кырыйдым, бу орто дойдуттан барар кэмим кэллэ.

Айкуо: (ытыы, ытыы кууһар ) Эн миэхэ ийэм кэриэтэ, хайдах эйигинэ суох олоробун.
Ийэ таба Мааныка (уоскутар): Куттаныма, хомойума, мин өрүү эйигин араҥаччылыам, 

бүтэhик көрдөһүүбүн толороор. Мин туйахтарбынан музыкальнай инструмент оҥороор. 
Кини аптаах-алыптаах буолуоҕа. Эн куттанар, ыарахан күҥҥэр бу алыптаах лыҥкынас 
тыастаах туйахчааннарынан күүскэ сахсыйан тыаһатаар, оччого мин эйиэхэ тиийэн 
кэлиэм. Өрүү бэйэҕин кытта илдьэ сырыт, бу эн харысхалын буолуо! (туйахтардаах 
мөһөөччүгү кыыска туттарар, тахсан барар).

Айкуо: Мааныка, мин эйигин хаһан да умнуом суоҕа!
(хомолтолоох музыка тыаһыыр)
Айкуо саала ортотугар олорон, ийэ таба биэрбит мөһөөччүгүн арыйан сүөкүүр уонна 

ытыы-ытыы туйахтарынан музыкальнай инструмент тиһэн оҥорор.
Айкуо: Мин эйигин «Аптаах-алыптаах лыҥкынас туйахчааннар» диэн ааттыам. 

Моонньугар кэтэр.

Үнкүү «Табалар» (таба кыргыттар үҥкүүлүүллэр)

Экраҥҥа табалар көстүүлэрэ.

Кэпсээнньит остуоруйатын салгыы ааҕар. Табалар үнкүүлээн баран миэстэлэригэр 
тураллар. Кутталлаах музыка тыаһыыр, эмискэ саала ортотугар хара таҥастаах абааһы 
Хара хаан арбайан сүүрэн кэлэн, күнү, хара таҥаһынан саба быраҕан баран, күлэ-күлэ 
илдьэ барар (уот умуллар.). Табалар соһуйан, куттанан, ол-бу диэки сүүрэллэр. Абааһы 
табалары биир, биир уоран илдьэн иһэр.

Каптаргалак: Ха-ха-ха! Эһиги куккутун-сүргүтүн илдьэ барыам, барыгытын сиэн 
кэбиһиэм!

Аҕыйах таба хаалбытын кэннэ Айкуо кыыска хаһытаабытынан чугаһыыр, төгүрүччү 
эргийэр.

Абааһы Хара-хаан: Айкуо, эйигин эмиэ илдьэ барыам! Ха-ха-ха! (кыыс куттанан 
сирэйин илиитинэн саба туттан баран олорор.) Айкуо туйахчааннарын санаан кэлэн 
илиитигэр ылан күүскэ тыаһатар.

Айкуо: Суох! Мин эйигиттэн куттаммаппын! Миэхэ аптаах-алыптаах туйахчааннарым 
бааллар! Мааныка, кэл, абыраа! (улахан тыас-уус иһиллэр, прожектор уота умайар, 
күлүмүрдэс араас уоттар тыгаллар). Экранҥа дьүкээбил кэрэ көстүүтэ. Ийэ таба 
Мааныка, дьүкээбил уота оҕолордоох, киирэн кэлэр.

Ийэ таба Мааныка: Хара санаалаах абааһы, киэр буол!
Хара-хаан: Ой! Ай! Бу туох сырдыгай, чаҕылхайай! Мин хараҕым саатта! Аааа! Көрбөт 

Тиспит тэриллэрин хайаҕастаах тоһооччуктарга ыга баайаллар.
Бэйэ оҥоһуу «Лыҥкынас туйахчааннар» диэн охсор-тыаһатар тэрил бэлэм! 

Хас биирдии оҕо бэйэтэ өйүттэн айан уруһуйдаабыт, хомуйбут буолан, кинилэр олус 
дьикти көстүүлээх, бэйэ-бэйэлэригэр майгыннаспат буолаллар. Аныгы үйэҕэ арааһы 
оҥорорго кыах элбэх, толкуйдуурга, айарга баҕа эрэ наада. Маннык охсор-тыаһатар 
музыка тэриллэрин оонньууга, дьарыкка, оркестрга туһаныахха сеп. 

«Лыҥкынас туйахчааннар» охсор-тыаһатар музыка тэрилин бэйэтэ оҥорбут, 
оонньуу үөрэммит оҕо бары өттүнэн сайдар: кыбыстыбат буолар, толкуйдуур дьоҕура 
сайдар, музыка тэтимин сѳпкѳ истэ үѳрэнэр, кэрэни кэрэхсии улаатар.

 

Тугутчаан

Остуоруйа
Аптаах-алыптаах лыҥкынас туйахчааннар

Былыыр-былыр ыраах Хоту туундараҕа, муустаах байҕал кытыытыгар олорбута 
эбитэ үһү табаһыт киһи Бэргэн, кини кэргэнэ кыыс оҕотугар күнү бэлэхтээри бу 
орто дойдуттан туораабыта. Кыра кыысчааны аҕата Айкуо диэн ааттаабыта. Бэргэн 
кыыһынаан олус иллээхтик олорбуттара ардыгар ас, таҥас да тиийбэтэр. Аҕыйах 
табалаах этилэр. Бу табалартан Айкуо истиҥник доҕордоһор табалааҕа, кыыс кинини 
таптаан Мааныка диэн ааттаабыта. Уһун күнү бииргэ атаараллара, оонньууллара. 
Мааныка ийэлии кыыска сыһыаннаһара, харыстыыра. Дьыл-хонук ааһан испитэ. Айкуо 
улааппыта, ийэ таба Мааныка кырдьан испитэ, бу орто дойдуттан барар кэмэ тиийэн 
кэлбитэ. Өлүөн иннинэ Мааныка кыыстан көрдөспүтэ, кини туйахтарынан лыҥкынас 
тыастаах музыка инструменын онороругар. Айкуоҕа алдьархай ааннаатаҕына бу 
туйахчааннарынан тыаһаттаҕына ийэ таба кута кэлэн киниэхэ күүс-көмө буолуохтах. 
Кыыс Мааныкатын төһө да аһыннар, көрдөһүүтүн толорбута уонна оҥорон таһаарбыт 
инструменын «Аптаах-алыптаах лыҥкынас туйахчааннар» диэн ааттаабыта.

Арай биирдэ Айкуо табаларын көрө сырыттаҕына, хара санаалаах абааһы Хара-хаан 
тиийэн кэлбитэ.Эмискэ хараҥа түспүтэ, күнү уоран илдьэ барбыта. Туундара хойуу 
хара былытынан сабыллыбыта, табалар охтон, ыалдьан барбыттара. Хара санаалаах 
абааhы иҥсэтэ кѳбѳн, Айкуо кутун ылаары киниэхэ саба түспүтэ. Онуоха кыысчаан 
аптаах туйахчааннарын саныы түспүтэ уонна күүстээхтик доргуччу тыаһаппыта. 
Хараҥа туундара үрдүнэн ыҥырыы дорҕооннору таһаарбыттара. Эмискэ улахан тыас 
иһиллибитэ, халлааҥҥа дьэрэкээн уот умайбыта, дьүкээбил араас өҥүнэн күлүмүрдүү 
түспүтэ. Халлаан икки диэки халлыбыта, үөһэттэн сып-сырдык уотунан сыдьаайан 
кэрэ бэйэлээх маҥан таба Мааныка оргууй устан түспүтэ. Истиҥ доҕордуулар ийэ таба 
уонна кыыс Айкуо куустуһа түспүттэрэ. Айкуо сүрэҕэ үөрүүтүттэн күүскэ тэппитэ. Хара 
санаалаах Хара-хаан абааһы сырдык уоттан хараҕа саатан көрбөт буолан хаалбыта. 
Кутталыттан кыччаан, кыччаан сүтэн симэлийэн хаалбыта. 

Көмүс күммүт оннун булан, туундараны сырдатан, сылытан барбыта. Туундараҕа сир 
симэҕэ силигилии үүммүтэ. Ийэ таба Мааныка кыыска аны да харыстыы, араҥаччылыы 
туруом диэн баран үөһээ халлааҥҥа кѳтѳн дабайа турбута. Онтон ыла табалар 
ыалдьыбат, сүппэт буолбуттар, элбэх үчүгэйкээн тугут төрөөбүт. Табаһыт Бэргэн 
Байанайа дэлэйдик бэрсэр буолбут, ас-таҥас дэлэйбит, олохторо тупсан барбыт. Аны 
ханнык даҕаны хара санаалаах кинилэр олохторун аймаабат буолбут. Айкуо аҕатынаан 
хас күнү үөрэ-көтө көрсөр буолбуттара, баай-талым олохтоммуттара. 

Кыыс Айкуо кэргэн тахсар сааһа кэлбит. Туундара араас муннугуттан кэрэ кыыс 
хорсун быһыытын истэн, эдэр уолаттар кэргэн кэпсэтэ кэлбиттэр. Ону тэҥҥэ 
кинилэрдиин биир дьадьаҥы, үтүө санаалаах уол бэрдэ эмиэ кэргэн кэпсэтэ кэлэр. 
Бастакы уол күндү түүлээх кырса тириитин бэлэх уунар. Иккис уол саарба саҥыйах 
бэлэхтиир. Кыыс Айкуо баайга ымсыырбакка, көнө, сүрэхтээх, үтүө санаалаах уолу 
талар уонна дьоллоохтук олорбуттар. Мантан ыла атын остуоруйа саҕаланар.

Мюзикл «Аптаах-алыптаах лыҥкынас туйахчааннар»
(5-6 саастаах уһуйаан оҕолоругар аналлаах)

Кыттыылаахтар:
1. Табаһыт киһи Бэргэн
2. Кыыһа Айкуо
3. Табалар (кыргыттар)
4. Ийэ Таба Мааныка
5. Абааһы Хара-хаан
6. Күн
7. Дьүкээбил уота (кыргыттар)
8. Туундара уолаттара (3 уол)

Туттуллар декорация:
1. Тордох
2. Балык тутар илим
3.  Тыы (мас лодка)
4. Балык, кус макеттара
5. Күндү түүлээх тириитэ (кырса, саарба)
6. Илиинэн тигиллибит көбүөр
7. Проектор
8. Экран
9. Туйахтарынан оҥоһуллубут музыкальнай инструмент
10. Хайа көстүүтэ 
11. Талах олоппос
12. Араас өҥнөөх органза матырыйаал
13. Прожектор
14. Лазернай уоттар
15. Хотугулуу көстүүмнэр

Экраҥҥа туундара көстүүтэ. Саала ортотугар тордох турар, балыксыт тэрилэ баар 
(илим, тыы, балыктар, кустар, хайыһар). Кэннин диэки икки хайа көстөр. Чугас 
табалар утуйа сыталлар. Экраҥҥа туундара кэрэ көстүүлэрэ.

                      

Ырыа «Туундара көлөтө» (оҕолор бары туран ыллыыллар)

Таба кыргыттар сцена иннигэр кэлэн олороллор (утуйа сытар табалары 
көрдөрөллөр)

Кэпсээнньит остуоруйатын ааҕан саҕалыыр.
Хотугулуу музыка тыаһыыр. Туундараҕа сарсыарда, күн тахсан үҥкүүлүү, үҥкүүлүү 

хайалар икки ардыларыгар кэлэн турар. Тордох иһиттэн табаһыт киһи Бэргэн тахсар.
Бэргэн: Көмүс күнүм барахсан, дорообо! Байанайым, мин диэки мичик гын.
Табаһыт киһи Бэргэн илимнэрин диэки барар, талах олоппоско олорон илимин 

таҥар.
Кыыс Айкуо тордохтон сана утуйан туран тахсан, тыыллар.
Айко: Уаай! Наһаа да үчүгэй күн үүммүт!
Yѳрэ-көтө утуйа сытар табаларыгар сүүрэр. Имэрийэр, таптыыр, оонньоһор, ийэ 

VI ТҮҺҮМЭХ.
 ОРКЕСТРГА АНАЛЛААХ ПАРТИТУРАЛАР

6.1. ОҔО СААС ЫРЫАЛАРА

Оҕо саас... Оҕо саас ырыалара хас биирдиибитин оҕо-аймах ураты дойдутугар 
ыалдьыттатан ааhаллар.

Онтон оҕо ырыатын айааччылар оҕолуу сырдык дууhалаах, үтүѳ санаалаах, кэрэни 
кэрэхсии, сонургуу кѳрѳр ураты дьон буоллахтара. Кинилэр истиҥ иэйиилэрин кѳмүс 
дорҕооҥҥо кубулутан ырыа гынан кѳтүтэллэр. Ол да иhин ырыалара истиҥ-иhирэх 
иэйиини этэллэр, аhыныгас, амарах санааны туойаллар, кырачааннары кэрэхсэбиллээх 
суолга сирдииллэр, оҕолорго чугастар, сѳбүлэтэллэр уонна  ылланаллар.

Ырыа биһиктэнэн улааппыт оҕо төрөөбүт дойдутугар, төрөппүттэригэр сыhыана 
чугас, үөрүнньэҥ, сайаҕас, киһиэхэ болҕомтолоох буолар үтүөкэн хаачыстыбалары 
иҥэринэр.

Кырачаан оҕо ырыаны сѳбүлээн ыллыырыгар, дьарыктанарыгар олук уурааччы 
тѳрѳппүттэр, музыка салайааччылара, иитээччилэр буолаллара саарбаҕа суох. Оҕо 
ырыа ис хоһоонун өйдөөн, ылланар уобараһы ылынан ыллаатаҕына  истэр, толкуйдуур, 
ырыҥалыыр дьоҕура сайдар. Онтон салҕыы охсон, сахсыйан оонньонор, клавишнай, 
духовой, народнай инструменнары баhылаан, саха тѳрүт инструменнарын сэҥээрэн 
кырачаан киhи истэр дьоҕура, тэтими охсуута сааhыланар, музыкальнай долоҕойо 
сайдар. Оҕолор күннэтэ ыллыыр, билэр, үѳрэппит ырыаларын аны музыкальнай 
инструменнарга тыаhатан, оонньоон дуоhуйуохтара..

Сахалыы оҕо ырыаларын айааччылар айымньыларын, музыкальнай инструменнарга 
оонньуурга анаан нуотаҕа түhэрэн, сааhылаан, уһуйаан саастаах оҕолорго саастарыгар 
сѳп түбэhэр гына наардаан бэлэмнэнилиннэ. Хомуурунньукка киирбит оҕо ырыатын 
айааччылар биографиялара саха музыкальнай культуратын тѳрүттээччилэртэн 
саҕалаан билиҥҥи кэм мелодистарын хабан туран, тѳрѳѳбүт сылларынан наарданан 
киирдилэр. Оҕо композитордар, мелодистар биографияларын, сүрүн айымньыларын 
билэн, истэн кэпсиир, кэрэхсиир, ырытар уонна сыанабылы биэрэр.  

Музыкальнай салайааччы, иитээччи, тѳрѳппүт бэриллибит матырыйаалы 
туhанарыгар  табыгастаах буоларын учуоттаан ырыалар аккомпанеменнара 
бэрилиннилэр. 

Yйэлэргэ чугдаара турдуннар оҕо саас ырыалара дууhаны долгута, кэрэҕэ кынаттыы, 
сырдыкка угуйа.



146

КОРНИЛОВ ФЕДОР ГРИГОРЬЕВИЧ

Корнилов Федор Григорьевич (1879-1939) − саха национальнай музыкальнай 
культуратын тѳрүттээччилэриттэн биирдэстэрэ, бастакы ырыа айааччы, саха ырыатын 
тарҕатааччы, сырдатааччы.

Өлүѳхүмэ улууhугар I Нѳѳрүктээйи нэhилиэгэр тѳрѳѳбүтэ. 1902 сылтан, духовнай 
семинарияны бүтэриэҕиттэн, саха норуотун музыкальнай культуратын сырдатар 
үлэнэн дьаныардаахтык дьарыктаммыта.

Аныгы саха ырыатын сурукка тиhии ааспыт үйэ XX үйэ 20-с сылларыттан саҕа-
ламмыта. Оччотооҕу аас-туор, уустук быhыылаах-майгылаах кэмҥэ, биллиилээх му-
зыканнар А.В. Скрябин уонна Ф. Г.Корнилов аан маҥнай саха ырыатын европейскай  
систиэмэнэн Москва композитордарынан нуотаҕа суруттаран бэчээккэ таhаарбытта-
ра. Бу кэмҥэ кини Саха норуодунай хуорун салайааччытынан үлэлиирэ.

Норуокка биhирэнэр, оҕолор сѳбүлээн толорор «Таба» ырыаны Эллэй тылыгар 
суруйан хаалларбыта. 

Кини хомуйбут матырыйаалларынан «Саха ырыаларын ноталара» (1927), «Саха 
ырыаларын хомуура» (1936), «Саха бастакы ырыалара» (1969) нуоталаах ырыа хомуу-
рунньуктара бэчээттэнэн тахсыбыттара. «Чолбон» сурунаал бастакы нүѳмэрдэригэр 
саха ырыаларын туhунан бэйэтин кѳрүүлэрин суруйбута.

Саха бастакы ырыа айааччыларыттан биирдэстэрэ Федор Григорьевич Корнилов 
сыралаах айар үлэтэ саха музыкальнай культуратын тѳрүт укулаатын уурууга сүдү 
оруоллаах.

ВИНОКУРОВ ЗАХАР ПОРФИРЬЕВИЧ

Винокуров Захар Порфирьевич (1922-1957) – уhулуччулаах ырыа айааччы.
Нам оройуонун Хатыҥ Арыы нэhилиэгэр тѳрѳѳбүтэ. 1930 сыллаахха Кыһыл 

дэриэбинэ нэһилиэгин начальнай оскуолатыгар үөрэнэ киирбитэ. Үөрэҕин Нам 
сэттэ кылаастаах оскуолатыгар салҕаабыта. Бу кэмҥэ аан маҥнай музыкальнай 
инструменнары балалайканы, мандолинаны, баяны көрбүтэ уонна музыкальнай 
куруһуокка суруйтаран сылдьыбыта. Инструменнарга оонньуу үөрэммитэ. Захар олус 
үчүгэйдик уруһуйдуура, ыллыыра, спордунан үлүһүйэн дьарыктанара. Ордук сөбүлээн 
ат сүүрдэрэ. 

Дьокуускайдааҕы педагогическай, музыкальнай училищелары ситиhиилээхтик 
бүтэрбитэ, үс сыл Москваҕа П. И. Чайковскай аатынан консерватория дирижерскай-
хоровой факультетыгар үѳрэммитэ.

Төрөөбүт дойдутугар, дьонугар-сэргэтигэр истиҥ таптала кини ырыаларыгар 
иһиллэр уонна ылланар. 

С. Данилов тылларыгар ѳрѳгѳйдѳѳх «Эҕэрдэ ырыата» Аан дойду түһүлгэтигэр аан 
бастакынан тахсыбыт саха ырыатынан буолар. Бу ырыаны 1955 сыллаахха Варшава  
куоракка ыытыллыбыт Ыччаттар Аан дойдутааҕы V бэстибээллэригэр Анастасия Лыт-
кина толорбута.

Оҕо-аймах сөбүлээн ыллыыр ырыаларын айбыта: «Сааскы ырыа», «Сылгыһыт», 
«Клумба сибэккитэ», «Детсадка».

Ырыаларын хомуурунньуктара: «Дьол-үөрүү ырыалара», (1955), «Кыталыктар кыр-
даллара», (1992), «Эҕэрдэ аҕаллым-сахалыы ырыабар» (2006).

1.Күндү кэммит эргийэн,                                  3.Саас кэлбит үөрүүтүгэр
   Күммүт уота сылыйан,                                      Саха омук сиригэр,
   Күөрэгэйдиир чыычаахпыт                               Итии күннээх кыраайтан
   Көтөн-дайан күөрэйдэ.                                       Эҕэрдэлии ыллаата.

2.Сааскы күммүт тахсыыта,                                4. Үтүө ырыаны иһиллии,
   Саха дьиэтин үрдүнэн,                                       Үмүөрүһэн тахсаннар,
   Көмүс куолас көтөрбүт                                       Кырдьаҕастыын эдэрдиин
   Көтөн дьырыбынаата.                                          Көрүлүүрүн көрдүлэр.
   
                                             5.Уһун ууга утуйбут
                                               Улуу дойду уһуктан,
                                               Эҕэрдэлээх ырыаҕа
                                               Үөрэ-көтө өндөйдө.

                                                               Таба
                                                                                                  Эллэй тыла

1.Хаар, хаар хаачыргыыр                            4. Тон-чэн доҕордоох
  Халлааным халынна                                      Тоҥусчаан омугум
               Тап-тап табыйан,                                           Тус-тус хотуттан
               Табакам, айаннаа.                                          Туппута эйигин

2.Мах-мах манхаҕар,                                    5. Чох-чох харанан
Баай кыраай манньыата                                   Чоҕулуччу көрөн,
     Кып-кып кылбаҕар                                      Күп-күөх кыраайым
      Кыраһам көмүһэ!                                        Көлөтө буолаахтаан

3.Сипсиир силлиэлээх                                  6. Так-так такымнаах
  Сибиирим симэҕэ-                                         Табакам барахсан
  Туус-туус тунаархай                                      Таас-таас хайаны
  Туундарам туллуга…                                     Таптыыгын, таптыыгын.

Таба 
Норуот  ырыата

                                                                                                  Эллэй тыллара

Жирков Марк Николаевич  

 
 

 

 

 

 

 

 

 

 

 

 

 

 

   Жирков Марк Николаевич (1892-1951)- саха норуотун бастакы композитора.  
Саха государственнай национальнай хуорун тэрийээччи, фольклору 
хомуйааччы, общественнай диэйэтэл. Саха ырыатын, национальнай 
муусукатын, музыкальнай инструменнарын чинчийээччи. СССР 
Композитордарын сойууhун чилиэнэ. РСФСР искусстволарын үтүѳлээх 
диэйэтэлэ. 
      1892 сыллаахха  Бүлүү куоратыгар тѳрѳѳбүтэ. 1910 сыллаахха Бүлүүтээҕи 
начаалынай училищены, 1936 сыллаахха Москватааҕы консерваторияны 
үѳрэнэн бүтэрбитэ. 1940 сылтан Государственнай музыкальнай-
драматическай тыйаатырга уус-уран салайааччынан, 1947 сылтан ССРС  НА 
СС Саха сиринээҕи филиалыг Тыл, литература, история институтугар 
искусствоведение секторын сэбиэдиссэйинэн үлэлээбитэ.  
       Композитор  Г. И. Литинскайы кытта  бастакы «Дьулуруйар Ньургун  
Боотур» олоҥхо –опера уонна маҥнайгы  «Сир симэҕэ» балет муусукаларын 
айбыта. Оҕолорго анаабыт ырыалара олус истиҥнэр, оҕо саас эйгэтигэр 
чугастар.  «Күѳрэгэй», «Дьиэрэҥкэй ырыата», «Тѳрѳѳбүт дойду туhунан 
ырыа», «Пионер ырыата» «Сааскыга»  
Ырыаларын хомуурунньуктара: «Саха ырыалара» (1948), «Олоҕум музыка 
түhүлгэтэ»  

              Тымныы кыһын үүрүллэн,                           Халдьаайыттан чарылаан,
              Дьыбар, кыыдаан кыйданна,                        Хаарбыт уута суккуллар
              Күндэл сааспыт эргиллэн,                             Күрүлгэҥҥэ маарыннаан,
              Күммүт күлүм уоттанна.                               Көҥүстэргэ кутуллар.

                       Хос ырыата:                                                  Хос ырыата:
              Чооруос бэркэ чуочайда,                              Күөрэгэйбит тайаарда,
              Чуучугуруу чуопчаарда                                Күнү көрсө ыллаата

Оҕо-аймах мустуһан,
Көрү-нары түһэрдэ,
Ойуур устун сырсыһан,
Күөххэ дайан көччүйдэ.

Хос ырыата
Кэрии тыаҕа, куулаҕа
Кэҕэ түһэн чоргуйда.

ПАХОМОВА КАЛИСТА АФАНАСЬЕВНА

Пахомова Калиста Афанасьевна 1942 сыллаахха Хаҥалас улууhун Кыһыл Үрүйэ 
нэһилиэгэр төрөөбүтэ.1996 с. Дьокуускайдааҕы педучилище музыкальнай салаатын 
бүтэрэн, Элгээйигэ ырыа учууталынан үлэтин саҕалаабыта. 1976 с. «Чуораанчык» 
дьааhыла саадка музыка салайааччытынан 20 сыл үлэлээн кырачааннарга аналлаах 
араас ис хоhоонноох ырыалары айбыта. Оҕолору кытары ѳр үлэлээбит да буолан, оҕолор 
ис санааларын, дууhаларын билэринэн ырыалара оҕолорго чугастар, тиийимтиэлэр.

Кэнники сылларга Сунтаар улууһугар «Ырыаһыт ымыылар» диэн олохтоох 
мелодистар айымньыларыгар үгэскэ кубулуйбут ырыа күрэҕэ ситиһиилээхтик 
ыытыллар. Бу күрэх чэрчитинэн улууска аан бастакынан К. Пахомова ырыаларыгар 
сүүстэн тахса толорооччулаах ырыа түһүлгэтэ тэриллибитэ.

Саха дьоно бары сэҥээрэ истэр «Кулунчук» ырыата Сахабыт сирин киэҥ нэлэмэн 
сыһыытыгар үөрэн-көтөн туораахтана сылдьар кулунчук көстөн кэлэргэ дылы буолар. 

Калиста Пахомова улахан дьоҥҥо кэрэхсэнэр эмиэ ырыалардаах. Ол эрэн, оҕо-
аймахха анаан айар ырыаларыгар кини талаана ордук чаҕылхайдык арыллар. 

1993 с. «Чугдаар, кѳмүс чуораанчык!» 18 ырыалаах бастакы методическай 
хомуурунньуга тахсыбыта.

1997 с. «Yчүгэй даҕаны күн үүммүт» 27 ырыалаах иккис хомуурунньуга тахсыбыта.
2003 с. «Кулунчук», 2017 с. «Сэттэ ѳҥнѳѳх кустукчаан» ырыанньыктар.

Оҥоойук

    Аким Кондратьев тыллара                                                         К. Пахомова матыыба
                                                                                          Т. Афанасьева инструментовката.

                       1.  Туоhунан бэйэбит                      2.  Отону хомуйа
                           Оҥоойук тиктибит.                         Ойуурга барыаҕым,
                           Ойуутун оhуорун                             Биэс-алта кутууга
                           Оҥорон эрэбит.                                Биэдэрэ туолуоҕа.

                                       1. Кып-кыра күөрэгэй,
                                                 Күөх оттон күүс ылан,
                                                 Күөгэйэр үрдүккэ
                                                 Күөрэйэн тахсаҥҥын
                     
                         Хос ырыата: Дьиэрэй дуу, дьиэрэй дуу
                                                Дьиримнии сылдьаҥҥын,
                                                Күөрэй дуу, күөрэй дуу,
                                                Күөрэгэй чыычааҕым
                              
                                 2.  Оо, кыра эрээри
                                      Модун да күүстээххин,
                                      Дьон-аймах дууһатын
                                      Эн үөрдэр аптааххын.

                 Хос ырыата: Дьиэрэй дуу, дьиэрэй дуу
                                        Дьиримнии сылдьаҥҥын,
                                        Күөрэй дуу, күөрэй дуу,
                                        Күөрэгэй чыычааҕым
                       
                                   3. Ытыспар ыламмын, 
                                       Ыллата турдарбын,
                                       Ол ырыаҥ сүмэтин
                                       Сүрэхпэр куттарбын.

ЗЫРЯНОВ ВАСИЛИЙ АЛЕКСЕЕВИЧ

Зырянов Василий Алексеевич (1936-2014) − биллиилээх ырыа айааччы, само- 
деятельнай композитор.

1936 сыллаахха Нам оройуонун I Хомустаах нэһилиэгэр төрөөбүтэ. Дьокуускайдааҕы 
музыкальнай училище теоретическай-композиторскай салаатыгар Грант Григорян 
кылааһыгар үөрэммитэ. Музыкальнай-драматическай театрга концертмейстерынан 
үлэлээбитэ.

1956 cыллаахха И. Гоголев тылларыгар «Уһугун, доҕоруом, уһугун» бастакы ырыатын 
айбыта. Мелодистар ырыаларын тупсаран, куоластарга арааран, баяҥҥа, фортепианоҕа 
доҕуһуолун оҥорбута. Оркестрга анаан улахан музыкальнай айымньылары суруйбута. 
«Дьол иһин» Христофор Максимов ырыанньыгын хомуйан таһаартарбыта. 

Сергей Афанасьевич Зверев-Кыыл Уолун кытары алтыһан, сахалыы тыыннаах 
айымньылары айбыта. «Хотой үҥкүүтэ», «Тэлээрис», «Сайылык», «Тай», «Халлаан 
кыыһа» үҥкүү музыкаларын нотаҕа түһэрбитэ. Былыргы үһүйээҥҥэ олоҕуран «Оһуор 
Туос» балет музыкатын суруйбута, нотаҕа түһэрбитэ.

Саха сирин кырачаан оҕолоругар кэрэ бэлэх буолан «Туох бары туллуктаах», «Үрдүк 
халлаан» ырыалара ыллана тураллар.

Россия композитордарын сойууһун чилиэнэ. Саха искусстволарын үтүөлээх 
деятелэ. «Кырыымпам дорҕоонноро» ырыаларын хомуурунньуга 1972 с. тахсыбыта.

 2.     Санаабар кылааспыт                    3.  Хаар эмиэ туллуктаах,
         Сааскы үөр туллуктаах,                    Халлааммыт туллуктаах
         Ып-ыраас ытыспыт                           Ол иһин сырдыыбыт,
         Ымыылаах, туллуктаах.                    Барыбыт ыллыыбыт.

                  Хос ырыата:
        Үөрдэххэ-көттөххө,
        Үчүгэйдик көрдөххө
        Туох бары туллуктаах
        Тойуктаах ырыалаах. 

169

ВАЛЕРИЙ ВЛАСЬЕВИЧ НОЕВ

Валерий Власьевич Ноев – республикаҕа биир биллэр туспа мелодическай буочардаах 
самодеятельнай композитор буолар. Кини 1939 сыллаахха сэтинньи 20 күнүгэр 
Амма оройуонун Алтан нэһилиэгэр төрөөбүтэ. Аҕата Власий Кузьмич, ийэтэ Мария 
Васильевна уоллара кыра сааһыттан музыканы таптыырын олус сэҥээрэллэрэ. Мэҥэ-
Хаҥалас оройуонун Майа орто оскуолатыгар үөрэнэ сылдьан комсомолга киирбитэ. 
Ити кэмҥэ музыканан ис-иһиттэн тартаран дьарыктанара уонна оскуолатын уус-уран 
самодеятельноһыгар активнай кыттыыны ылара. Оскуоланы бүтэрэн баран комсомол 
комитетын сорудаҕынан эдэр ыччаттарга культурнай-маассабай салайааччынан 
үлэлээбитэ. 1960 c. Улан-Үдэ куоракка Илиҥҥи Сибиирдээҕи Государственнай культура 
институтугар киирбитэ, ону доруобуйатынан бүтэрбэккэ төннүбүтэ. Дойдутугар кэлэн 
баянист уонна художественнай салайааччы быһыытынан үлэтин саҕалаабыт. 

Бастакы ырыатын Бүөтүр Тобуруокап «Көрүмэ, доҕоруом, көрүмэ» хоһоонугар 
1961 сыллаахха суруйбут. Үс баянынан доҕуһуоллаах театрализованнай кэнсиэри 
туруорбута, икки балладаны, түөрт сюитаны, баяҥҥа аналлаах уон икки айымньыны 
суруйбута. «Мелодия» фирмаҕа 4 пластинката тахсыбыта.

Валерий Ноев кылгас олоҕун устатыгар киһи дууһатын долгутар элбэх ырыалары 
айан хаалларбыта. Мелодиялара киэҥ диапазоннаах, араас ритмическэй сайдыылар-
даах, толору этиллибит санаалардаах уонна периодтардаах. Дьон-норуот уоһуттан 
түспэт хоһоонноро-матыыптара саха омук баарын тухары ылланыа турдаҕа. Биллэр 
ырыаларынан «Кыракый кыысчаным», «Кыракый уолчааным» (И. Сысолятин), «Күөрэ-
гэй», «Чараҥҥа» (М.Куличкина), «Мин дууһам ыллыыр», «Току-току, ньээм-ньээм», 
«Кыыс Амма» (В.Ноев), «Хатыҥчааным барахсан» (В. Ноев), «Сардааналыын көрсүhүү» 
(И. Гоголев) уо.д.а. буолаллар.

Куобах, куобах барахсан                 Булчут, булчут оҕонньор
Куотан, куотан кэлэммин,              Булбат, булбат миигин.
Ойуур, ойуур иhигэр                       Ытыҥ, ытыҥ обургу
Утуйа, утуйа сытабын.                     Ыраах баран хаалла.

Куобах

МОРГУСОВ АФАНАСИЙ АЛЕКСАНДРОВИЧ

Моргусов Афанасий Александрович, 1947 с. төрөөбүтэ. ССРС культуратын 
туйгуна, Саха АССР культуратын үтүөлээх үлэһитэ, СР үөрэҕириитин туйгуна, үрдүк 
категориялаах учуутал, СР композитордарын сойууһун чилиэнэ, ырыа айааччыларын 
чилиэнэ, «Барҕарыы» фонда лауреата, СР культуратын уонна искусствотын бочуоттаах 
үлэһитэ, СР баянистарын ассоциациятын чилиэнэ, «Гражданскай килбиэн» бэлиэ 
хаһаайына, СР бочуоттаах кырдьаҕаһа, СР үлэ бочуоттаах бэтэрээнэ, Бочуоттаах үлэ 
бэтэрээнэ, Таркаайы нэһилиэгин, Ньурба улууһун бочуоттаах олохтооҕо, «Ньурба 
оройуонун социальнай-экономическэй сайдыытыгар кылаатын иһин» бочуоттаах 
бэлиэ хаһаайына, культура бочуоттаах бэтэрээнэ буолар.

Афанасий Александрович 60-ча сыл культура эйгэтигэр аймыньылаахтык үлэлээн 
кэллэ. Кини 1967 сылтан саха норуодунай үҥкүүлэригэр матыып айар. 

Афанасий Моргусов Таркаайыга үлэлиир кэмигэр ырыаны өрө туппут, ырыа куттаах 
кэрэ аҥардары түмэн, 2000 сыллаахха «Илгэ» вокальнай ансаамбылы төрүттээбитэ. Бу 
ансаамбыл 2007 сыллаахха норуодунай диэн үрдүк ааты ылбыта.

Саамай биллэр сюиталарынан буолаллар: «Счастье якута», «Биэс ынахтаах 
Бэйбэрикээн эмээхсин», «Таба күрэҕэ», «Өрөгөй ыһыаҕа» о.д.а., ону таһынан, норуот 
сөбүлээн истэр, ыллыыр ырыаларын ааптара. 

АЯНИТОВА РАИСА АФАНАСЬЕВНА

Аянитова Раиса Афанасьевна 1953 сыллаахха Алексеевскай оройуонугар Ытык-
Күѳлгэ тѳрѳѳбүтэ. 1960-1970 сс. орто оскуоланы үѳрэнэн бүтэрэн, 1970-1974 сс. 
Дьокуускайдааҕы Марк Жирков аатынан музыкальнай училище дирижерско-
хоровой салаатын үѳрэнэн бүтэрбитэ. 1974 с. Кириэс-Халдьаайы оҕо музыкальнай 
оскуолатыгар теория, фортепиано учууталынан үлэлээбитэ. 1975-1978 сс. Алексеевскай 
оройуон Харбалаах бөһүөлэгин СДК уус-уран салайааччынан үлэлээбитэ. 1978 сыл 
атырдьах ыйыттан «Чуораанчык» детсадка, 1981 сыллаахтан  «Кэнчээри» детсадка 
музыкальнай салайааччынан 40 тахса сыл халбаҥнаабакка үлэлии сылдьар. Оскуолаҕа 
киириэн иннинээҕи саастаах оҕолорго аналлаах 40-ча ырыалаах. «Татыйык ырыата», 
«Көтөллөр көмүс дорҕооннор» − 2005 с., «Оҕо саас ырыалара» − 2013 с. оҕолорго 
аналлаах хомуурунньук бэчээттэппитэ (Дьокуускай, 2009 с.) «Саҥа дьыл киэһэтэ», 
«Хаар үҥкүүтэ» (оҕолорго аналлаах ырыалар) − Өксөкүлээх Өлөксөй аатынан норуоттар 
доҕордоһууларын дьиэтэ, Адамова С.С.-Алтан кыыс хомуйан онорбут хомуурунньугар 
ырыалара киирбиттэрэ. 2013с. «Көтөллөр көмүс дорҕооннор» хомуурунньугар миди 
караоке-диск оҥотторбута. Дьокуускайдааҕы «Бичик» НКК 2016 с. уонна 2019 с. «Оҕо 
ырыалара» мультимедийнай дискэлэригэр ырыалара киирбиттэрэ. «Музыка для всех» 
бырайыак чэрчитинэн «Кѳтѳллѳр кѳмүс дорҕооннор» кружогун оҕолоругар ырыалары 
үѳрэтэн, араас хабааннаах конкурстарга кыттан Гран-при, лауреаттар, дипломаннар 
ааттарын ылаттаабыттара.

Күн бытархайа
  

Баал Хабырыыс тыллара   Виталий Андросов матыыба

1.  Туос түннүгүнэн күн уота
 Саас мин дьиэбэр киирэрэ,
 Муостата суох туой буорга
 Ойуу буолан түһэрэ.

Хос ырыата:

Тутан ылаары мин ону
Ытыспынан харбыалыырым,
Ол сырдык оһуор ойууну
Оҕо эрдэхтэн таптыырым.

2.  Күлүмүрдэс күн уота
 Уҥа түннүгүнэн сыыйара,
 Чалбах уулаах маҥан хаарга
 Күн бытархайа ыһыллар.

Хос ырыата:

Тутан ылаары мин ону
Ытыспынан харбыалыырым,
Ол сырдык оһуор ойууну
Оҕо эрдэхтэн таптыырым.

3.  Ыстарбын ньии дьон сүрэҕэр
 Туох эрэ кэрэни айан,
 Ол туос түннүгүнэн түһэр
 Үрүҥ күммүт бытархайын.

Хос ырыата:

Тутан ылаары мин ону
Ытыспынан харбыалыырым,
Ол сырдык оһуор ойууну
Оҕо эрдэхтэн таптыырым.

ЕГОРОВ ВАЛЕРИЙ ЕФРЕМОВИЧ

Валерий Ефремович Егоров 1949 сыллааахха Бүлүү улууhун I Чочу нэhилиэгэр 
тѳрѳѳбүтэ. Н.Г.Чернышевскай аатынан Бүлүүтээҕи педагогическай училищеҕа 
үѳрэнэр кэмигэр музыка эйгэтигэр бастакы хардыыларын оҥорбута. Кэлин Саха 
государственнай университетын бүтэрэн, учуутал үрдүк аатын ылбыта. 1974 сыллаахтан 
оскуолаҕа ырыа учууталынан үлэлээбитэ. 

1978 с. «Маҥнайгы хаар» диэн ырыанан бастакы хардыытын оҥорбута. Онтон ыла 
кини иннигэр ырыа умсулҕаннаах аартыга нэлэhийэ арыллыбыта. Валерий Ефремович 
Нам I сүhүѳх оскуолатыгар дириэктэрдиир кэмигэр, оҕо-аймах ортотугар сылдьан, 
үгүс элбэх ырыаларын айбыта. Кини истиҥ иэйиитин көмүс дорҕооҥҥо кубулутан, 
ырыа гынан кѳтүтэригэр биир идэлээҕэ, бу оскуола үѳрэххэ завуhа Лина Михайловна 
Полякова хоhоонноро кѳмѳлѳhѳллѳр. Оҕолору, кинилэр эйгэлэрин үкчү ойуулуур 
хомоҕой хоhооннор дьикти кырааскалара мелодист дууhатыгар, музыкатыгар ордук 
дьүѳрэлэhэллэр. 

1990 с буолбут «Аан дойду кэрэтин – оҕолорго» диэн мелодистар конкурстарын 
биир кыайыылааҕынан буолбута. 2012 сыллаахха «Оҕолорго анаммыт бастыҥ ырыа» 
диэн Саха Республикатын Гранынан наҕараадаламмыта. Валерий Ефремович айбыт 
ырыалара уһуйаан саастаах оҕолорго диапазоннарыгар сөп түбэһэр. Кини ырыалара 
оҕо куолаһын кыра сааһыттан эрчийэргэ, оҕо ыллыыр дьоҕурун сайыннарарга 
улахан көмөлөөхтөр. 1999 сыллаахха Оҕо саас сылыгар «Оҕолор – быыкаа күннэр» 
хомуурунньуга тахсыбыта. Манна киирбит ырыалар мелодияларын композитор 
Василий Зырянов ис киирбэхтик киэргэтэн, тупсаран суруйбута. 

2004 с. «Эҥсиэли оҕолоро ыллыыллар»  хомуурунньуга тахсыбыта.

Тоҥсоҕойбут тоҥсуйар

ВИТАЛИЙ ТИМОФЕЕВИЧ АНДРОСОВ

Андросов Виталий Тимофеевич (1951-2018) – үрдүк категориялаах терапевт-быраас, 
медицинскай наука кандидата, ХИФУ доцена, мелодист, ырыаһыт, «Саха» НКИК 
общественнай сэбиэтин бэрэссэдээтэлэ, ХИФУ медицинскай институтун бүтэрбиттэр 
ассоциацияларын салайааччыта, «Алампа» көҥүл түмсүү түсчүтэ, РФ суруналыыстарын 
сойууһун чилиэнэ.

1951 сыллаахха атырдьах ыйын 7 күнүгэр Уус-Алдан Бороҕонугар төрөөбүтэ. 
Майатаа5ы музыкальнай оскуола баян кылааһын бүтэрбитэ. 1968 сыллаахха 

Дьокуускай куорат 2-с нүөмэрдээх орто оскуола бастакы физико-математическай  
кылааһын бүтэрбитэ. 1974 с. Саха университетын медицинскай факультетын бүтэрбитэ. 
1984 сыллаахха Москваҕа кандидатскай диссертациятын көмүскээбитэ.

Бастакы ырыатын («Суоппар ырыата») 1964 с. суруйбута. Барыта 130-тан тахса 
ырыалаах, 20-тэн тахса кинигэ автора. Биллэр ырыалара: «Туундара», «Күн бытархайа», 
«Хаарчаана», «Таптыыбын», «Сибэкки биһикки», «Сибэккилэр түһүүллэр», «Тыыннаах 
диэн үчүгэй даҕаны» уо.д.а.

Тоҥсоҕойбут тоҥсуйар

Валерий Егоров тыллара, матыыба

1. Ойуур тыабыт луохтуура
   Сытыы тумус тоҥсоҕой.
   Төбөтүгэр кыһыллаах,
   Кынатыгар эриэннээх.

Хос ырыата:

Тук-тук-тук-тук, тук-тук-тук,
Тук-тук, тук-тук, тук-тук, тук.
Тоҥсоҕойбут тоҥсуйар
Тук-тук-тук-тук, тук-тук-тук.

2. Сылайбыттыы сапсынан
    Маска туһэн олордо,
    Тула көтө хатаастан
    Көрдүүр үөнү күннэтэ.

Хос ырыата:

Тук-тук-тук-тук, тук-тук-тук,
Тук-тук, тук-тук, тук-тук, тук.
Тоҥсоҕойбут тоҥсуйар
Тук-тук-тук-тук, тук-тук-тук.

3. Уйа туттан оҥостон
    Маһы дьөлөр дириҥник,
    Күүстээх үлэ түбүгүн
    Кини билэр үгүстүк.

Хос ырыата:

Тук-тук-тук-тук, тук-тук-тук,
Тук-тук, тук-тук, тук-тук, тук.
Тоҥсоҕойбут тоҥсуйар
Тук-тук-тук-тук, тук-тук-тук.

ПЕТУХОВА ЛЮБОВЬ НИКОЛАЕВНА

Петухова Любовь Николаевна 1958 сыллаахха Мэҥэ-Хаҥалас оройуонун Майа 
сэлиэнньэтигэр тѳрѳѳбүтэ. 1975-1979 сс. Дьокуускай куорат 1№-дээх педагогическай 
училище музыкальнай салаатыгар үѳрэммитэ. 

1996 с. маҥнайгы ырыалара айыллан, оҕо саас биhирэбилин ылбыттара. Кини 
ырыалара айылҕалыын ситимнээхтэр, айылҕа кэрэ кѳстүүтүн кэпсииллэр. 

2002 с. «Уу-чукучук» авторскай ырыаларын хомуурунньуга күн сирин кѳрбүтэ. 
Хомуурунньукка киирбит «Иитээччи» ырыаны уhуйаан иитээччилэрэ сѳбүлээн 
ыллыыллар. Талааннаах киhи эргиччи талааннаах буоларыныы, киhи кэрэхсии кѳрѳр 
бэйэтэ баайбыт түѳрт уонча музыкальнай инструменнара дьон-сэргэ сэҥээриитин 
ылбыттара. Ону тэҥэ кини уран тарбахтаах иистэнньэҥ уонна уруhуйдьут.

Тарҕаммыт үлэлэрэ: «Музыка кэрэ эйгэтигэр оҕо талаанын, дьоҕурун сайыннарыы»; 
«Олонхо дойдутугар айан»; «Бэйэ онорбут Олонхо куукулаларынан «Сонор» оонньууга 
үѳрэтии».

Любовь Николаевна Петухова Нам улууhун Нам нэhилиэгин муниципальнай 
бюджетнай оскуола иннинээҕи саастаах оҕо тэрилтэтин 5-с №-дээх «Кэскил» оҕо 
саадын музыкальнай салайааччытынан билигин айымньылаахтык үлэлии-хамсыы, 
айа-тута сылдьар.

АНТОНОВА ТАТЬЯНА ФИЛИППОВНА

Антонова Татьяна Филипповна 1953 сыллаахха Амма оройуонун Амма сэлиэнньэтигэр 
тѳрѳѳбүтэ. Оскуола кэнниттэн педагог идэтигэр үөрэнэн, педагогическай үлэтэ 
тѳрѳѳбүт-үѳскээбит Амматыттан саҕаламмыта. 

1971-1994 сс. Абаҕаҕа «Мичил» оҕо саадыгар иитээччинэн, 1994-2010 сс. Оҕо 
айымньытын дьиэтин дириэктэринэн, билигин педагогунан үлэлии сылдьар.

2002 с. «Саҥа хаар» диэн бастакы ырыатын бэйэтин тылларыгар айбыта. Элбэх 
ырыа ааптара.

2007 с. «Амма кытылын поэзията» хомуурунньук күн сирин кѳрѳн дьон-сэргэ 
сэҥээриитин, биhирэбилин толору ылбыта.

2009 с. «Саҥа хаар» авторскай дискэтэ киэҥ эйгэҕэ тахсыбыта. 
2013 с. Амма улууhун культураҕа салаата Татьяна Филипповна ырыа гынан кѳтүппүт 

ыллам ырыаларын СD дискэҕэ хомуйан бэртээхэй бэлэҕи утары ууммута. Кини 
ырыалара Кыыс Амма кэрэ кытылын, нарын-намчы кыыс кэриэтэ сардаана сибэккитин, 
үлэhит дьоннордоох, кэскиллээх ыччаттардаах Амматын туойаллар.

2016 с. «Ырыа – үѳрүү кыыма» ырыаларын хомуурунньуга тахсыбыта.
2018 с. «Саҥа дьылга – истиҥ иэйиилэр» хоhоонноро, кэпсээннэрэ бэчээттэммитэ.
Ырыаларын дискэлэрэ: «Оҕо саас ырыалара», А.П. Илларионов «Умай, сырдаа, 

сарыал уота», Д.Е. Васильева-Амма Даайыс «Мин Аммам – күн кѳмүс уйата», Е.С. 
Яковлева «Ырыа – дууhам ымыыта».

1.  һат-һат, һат-һат-һат
    Атым сиэлэн айаннаа,
    һат-һат, һат-һат-һат 
    Туйахтара лочурҕаан.

2.  һат-һат, һат-һат-һат
     Ыксаан, ыксаан иһэбин,
     һат-һат, һат-һат-һат
     Дьонум миигин күүтэллэр.

Сайыны уруйдуом

                                                1.Күөх окко, күөх окко
                                                 Күөлэһийиэм
                                                 Дьиэрэҥкэй, дьиэрэҥкэй
                                                 Тэбиэҕим.
                                                 Сибэкки дьөрбөтүн
                                                 Хомуйуом,
                                                 Мин Сахам сайынын
                                                 Уруйдуом!

                                                    Хос ырыата:

                                                 Ыраас Амма уутугар
                                                 Сөтүөлүөм,
                                                 Хатыҥнаах чараҥмар
                                                 Дьэдьэнниэм
                                                 Хочобор дуоһуйа
                                                 Күүлэйдиэм,
                                                 Күөрэгэйдиин үөрэ
                                                 Ыллаһыам

                                                       Хос ырыата

                                               2.Сып-сылаас ардаҕым                         
                                                  Кэнниттэн                                               
                                                  Лыахтары көтүтэ                                   
                                                  Оонньуоҕум,                                            
                                                  Кустуктуун, кустуктуун                        
                                                  Сиэттиһэн,                                          
                                                  Мин Сахам сайынын                             
                                                  Уруйдуом!                                                                                                                               

                                                         Хос ырыата

                                                3.Айылҕам кэрэтин
                                                  Көрөммүн 
                                                   Дуоһуйа күлэбин-
                                                   Үөрэбин,
                                                   Үөрүүбүн ырыабар
                                                   Хоһуйан,
                                                   Мин Сахам сайынын                             
                                                   Уруйдуом!                                                                                                                               

МАКАРОВА НАДЕЖДА СЕМЕНОВНА

Макарова Надежда Семеновна 1955 сыллаахха Нам оройуонун, Нам сэлиэнньэтигэр 
тѳрѳѳбүтэ. Идэтинэн французскай тыл учуутала. 1990 сыллаахтан оҕо ырыаларын 
суруйар. Ырыа уруогун учууталынан уонна оҕо уhуйааныгар музыкальнай 
салайааччынан үлэлээбитэ.

2010 сыллаахха Учуутал сылыгар биллэриллибит республикатааҕы ырыа 
куонкуруhугар М. Мандарова тылларыгар «Оскуолам чуораана» ырыата бастакы 
миэстэни ылан, Саха Республикатын Президенин уонна Yѳрэх министиэристибэтин 
Граннарынан наҕараадаламмыта.

30 сыл устата айыллан тахсыбыт 300-тэн тахса оҕолорго аналлаах ырыаларын 
кырачааннар сѳбүлээн ыллыыллар уонна толороллор. Ырыалар олус истиҥнэр, оҕолуу 
ыраастар уонна оҕо эйгэтигэр чугастар.

Сылын аайы ыытыллар «Кѳмүс ыллык» республикатааҕы ырыа күрэҕэ Yѳрэх 
министиэристибэтин ѳйѳбүлүнэн тэриллэн, ыйдарынан аттарыллан араас улуус 
оҕолоро кыттыылаах ыытыллар. Бастыҥтан бастыҥнар «Туймаада хочотун» ыhыаҕар 
ырыа түhүлгэтигэр түмсэллэр.

Надежда Макарова күрэхтэрэ ыйдарынан аттарыллан, сааhыланан ыытыллара 
кэрэхсэбиллээх. Алтынньыга «Yүнүү-сайдыы суолунан», сэтинньигэ «Кыhыммыт 
бэлэҕэ», олунньуга «Кѳмүскүүр, харыстыыр Эр хоhууттарбыт», кулун тутарга «Алаhа 
дьиэбит аанньаллара», муус устарга «Сахам сирэ − мин дойдум», ыам ыйыгар «Харыстаа 
айылҕа ийэҕин».

КОНСТАНТИНОВА СВЕТЛАНА АФАНАСЬЕВНА

Светлана Афанасьевна Константинова 1954 сыллаахха Чурапчы улууhун Хайахсыт 
нэhилиэгэр тѳрѳѳбүтэ. Дьокуускайдааҕы педагогическай училища музыкальнай 
салаатын бүтэрбитэ. 1974 сыллаахха училищаҕа үөрэнэр кэмигэр «Дорообо Чурапчым 
чараҥа!» М.Михайлова тылыгар бастакы ырыатын айбыта.

Ийэ буолар дьолу билэн, оҕолоро уһуйааҥҥа барар саастарыгар оскуолаҕа музыка 
учууталынан салгыы үлэлии тахсыахтаах киhи оҕолорун тастарыгар сылдьыах баҕа 
санаата баһыйан, Чурапчыга «Кэскил» уһуйааҥҥа музыкальнай салайааччынан үлэҕэ 
киирэр. Дьэ, мантан суруллан барбыттара, оҕолорго аналлаах ырыалара. Ити 1988 
сыллаахха этэ.

Оҕолорго аналлаах бииртэн биир ырыалара айыллан, республика бары уhуйаанна-
рыгар ылланан, тѳрѳппүттэр, оҕо саадын үлэhиттэрин сэҥээриилэрин ылбыта. 50-тан 
тахса оҕолорго аналлаах ырыалара бастаан аудиокассетаҕа, хомуурунньуктарга онтон 
музыкальнай альбом быһыытынан таҥыллан, түмүллэн тахсыбыттара.

Билигин Дьокуускай куорат республика биир тарбахха баттанар, сахалыы саҥалаах 
«Кэскил» уһуйааныгар музыкальнай салайааччынан үлэлиир.

«Оҕолорум − мин дьолум» ырыа хомуурунньуга (1997);
«Күнү кытта оонньуубут» аудиокассета (2003);
«Арай биирдэ…» (оҕолорго аналлаах сахалыы остуоруйалар) аудиокнига, (2007) 2 

чаастаах;
«Күнү кытта оонньуубут» 2 чаастаах компакт-диск (2008);
«Сиэннэрим − симэхтэрим» ырыанньык (2014).

        1.  Салгын оонньуур, алаас күлэр           2.  Мин тапталлаах күндү ийэм
            Дьэргэлгэнэ дьэ, түстэ                              Бүгүн эмиэ үөрүөҕэ
            Ийэ күнэ, эбээ күнэ,                                   Хоһун сууйан, аһын астаан 
            Эдьиий күнэ эмиэ үүннэ                           Остуол тардан көрсүөҕүм

Хос ырыата:
Оҕо бары күнүн аайы
Ийэлэрин үөртүннэр
Сырдык күннүү, сылаас саастыы
Ийэ күнэ мэлдьи үөрдүн

аналлаах көмө хомуурунньук. / Хомуйан  оҥордо В.Г. Григорьева. – Дьокуускай: Бичик, 
2001.

Музыка: первый класс: хрестоматия /авт.-сост.:Э. Абдуллин, д.п.н., проф., А.В. 
Варламова, к.иск., Б.Р.Иофис, к.п.н и др –Якутск: Бичик, 2016.

– Дьокуускай: Кинигэ изд-вота, 1983.

Оҕо ырыалара: мультимедийнай ырыанньык. / Хомуйан оҥордо Н.Д. Стручков. – 
Дьокуускай: Бичик, 2016.

Песни алааса: сборник пьес для фортепиано: учебно-методическое пособие для 
учащихся 1-2 кл. (на материале якутских песен) / Сост. Е.Р. Евсеева. – Якутск: РИО 
медиа-холдинга, 2015.

Саха ырыатын антологията: 2 кинигэлээх /хомуйан оҥордулар: В.Т. Андросов, А.В. 
Егоров, Т.Н. Семенова; муз. эрэдээктэрдэр: К.А. Герасимов, А.В. Егоров; эппиэттиир 
эрэдээктэр С.И. Васильев – Дьокуускай : Бичик, 2015.

Саха бухатыырдара

1.Быыппастар былчыҥнаах,
Түллэҥниир түѳстэрдээх
Быһый, түргэн атахтаах
Уолаттар буолабыт.

Хос ырыата:
Саха сирин уолаттара − 
Хорсун-хоодуот бухатыырдар,
Саха сирин уолаттара − 
Хорсун-хоодуот бухатыырдар.

2.Күөх хонууга тустабыт
Куобахтаан, кылыйан,
Илии, атах оонньуутун
Сөбүлээн оонньуубут.

Хос ырыата:
Саха сирин уолаттара − 
Хорсун-хоодуот бухатыырдар,
Саха сирин уолаттара − 
Хорсун-хоодуот бухатыырдар.

3.Тыйыс тымныы сарсыарда
Атынан айанныыбыт,
Күндү көмүс түүлээҕи
Бултаан-алтаан кэлэбит.

Хос ырыата:
Саха сирин уолаттара − 
Хорсун-хоодуот бухатыырдар,
Саха сирин уолаттара − 
Хорсун-хоодуот бухатыырдар.

ПЕТРОВА ГАЛИНА ПРОКОПЬЕВНА

Петрова Галина Прокопьевна 1962 сыллаахха Уус-Алдан оройуонун Танда нэhилиэгэр 
тѳрѳѳбүтэ. Дьокуускайдааҕы педагогическай училище музыкальнай салаатын бүтэрэн, 
тѳрѳѳбүт дойдутугар Тандаҕа музыка учууталынан ананан үлэтин саҕалаабыта.

1983 с. Амма Абаҕатын «Мичил» оҕо уһуйааныгар музыкальнай салайааччытынан 
салгыы музыка оскуолатыгар учууталынан, эбии үѳрэх педагогунан ситиhиилээхтик 
үлэлээбитэ.

Оҕо кыра сааhыттан ырыаны ѳйдүүр, сѳбүлүүр буоллаҕына, олоҕун тухары кэрэҕэ 
тардыhарыгар олук ууруллар. Ону таба ѳйдѳѳн Галина Прокопьевна 1991 с. бастакы 
ырыаларын Ариан Кондратьев хоhоонугар «Сырдаата», «Чыычаах уйа туттубут» 
суруйан, айан аартык киэҥ суолугар турунар. Ырыаларын ис хоhооно оҕо эйгэтигэр 
чугас, ѳйдѳнүмтүѳ, матыыба хоhооҥҥо дьүѳрэлээх буоланнар, ырыалара табыллан, 
оҕолор ыллаан бараллар. Ырыалара айылҕаҕа сыһыаннаахтар, айылҕа уларыйыытын 
таба көрөргө, өйдүүргэ үөрэтэр суолталаахтар.

Авторскай ырыаларын хомуурунньуга: 1995 с. «Ымыылар ыллыыллар», 2003 с. 
«Сибэккиттэн күн тахсар» хомуурунньукка атын автордары кытары ырыалара хомуллан 
киирбиттэр.

Амма кэрэ айылҕатын, ырыаhыт чыычааҕын дьиктилээх тойугун сүрэҕэр иҥэрбит, 
ырыа гынан оҕолорго, бар дьонугар бэлэхтээбит ырыалара үѳрдэ-кѳтүтэ ыллана 
тураллар, оҕо саас дьикти дойдутугар сирдииллэр.

МУЗЫКАЛЬНАЙ АЙЫМНЬЫ ТЭТИМНЭРЭ

Темп (итал. tempo, от лат. tempus — время) — сахалыы тэтим.  Үгүс тэтим музыкальнай 
айымньы  характерын көрдөрөр. 

Итальянскай термин Нууччалыы Сахалыы

Медленные темпы. Бытаан тэтим
Larghissimo крайне медленно Олус бытааннык

Lentissimo крайне медленно, но быстрее, 
чем Larghissimo

Олус бытааннык эрээри 
Larghissimo тэтимиттэн түргэн

Adagissimo крайне медленно, медленнее, 
чем Largo

Олус бытааннааҕар тэтимэ 
сэргэх 

Largo широко, протяжно, долго Киэҥник, уhуннук, аhаҕастык
Lento протяжно, медленно Бытааннык, унаархайдык

Larghetto довольно широко, немного 
скорее, чем Largo Балачча киэҥник

Adagio медленно Бытааннык
Adagietto немного скорее, чем Adagio Бытааннааҕар түргэнник
Grave тяжело, серьёзно, важно Боччумнаахтык, дьоhуннаахтык
Pesante тяжело, веско Ыараханнык

Умеренные темпы. Сѳбүгэр соҕус сэргэх тэтим

Andante не спеша, шагом Тиэтэйбэккэ, ыксаабакка хаамыы 
тэтиминэн

Andantino немного скорее, чем Andante Andante тэтимиттэн 
суhаллык 

Moderato умеренно Сѳбүгэр соҕус тэтим
Sostenuto сдержанно Туттуна соҕус
Comodo, Commodo удобно, спокойно Нус-хас, холку
Maestoso торжественно, величаво Yѳрүүлээхтик, уохтаахтык

Allegretto оживленно, немного медленнее,  
чем Allegro

Күѳ-дьаа, кѳхтѳѳх,  Allegro 
тэтимтэн бытаан

Быстрые темпы. Түргэн тэтим
Animato оживленно Күѳ-дьаа, сэргэх
Allegro скоро Түргэн
Vivo живо Сэргэх
Vivace очень живо, бойко Олус сэргэхтик, дохсуннук
Vivacissimo насколько возможно живо Тѳhѳ кыалларынан сэргэхтик
Presto очень быстро Олус түргэнник
Prestissimo предельно быстро Сыыдамнык
Presto prestissimo сверхбыстрый темп Аhара түргэнник
Mosso подвижно, оживленно Сылбырҕатык
Rubato свободный темп Холкутук
Tempo a piacere темп по выбору Талан ылан 

Veloce, Con velocita быстро, бегло Түргэн, имигэс тэтим

1. Күөх хонууга бардахха,                         2. Кэннигинэн турдахха,
Күлүк буолан хаамсыһар,                            Кэтэххиттэн сылытар,
Ойуур устун хаамтахха,                               Иннигинэн буоллахха,
Мас быыһынан батыһар                               Иэдэспитин ититэр.
         
         Хос ырыата:
Күнү быһа биһиги                                      3. Сарсыарда аайы турдахха,
Кими кытта оонньуубут?                             Аһаппакка ыҥырар,
Күнү быһа биһиги                                          Утуйаары гыннахха,
Күнү кытта оонньуубут!                               Саһан хаалан кыһытар.

Саҥа дьыл

Г.Петрова тыллара уонна матыыба
Т. Афанасьева инструментовката

Күнү кытта оонньуубут

Петр Тобуруокап тыллара                                               Галина Петрова матыыба
Т. Афанасьева инструментовката

1.  Кэрэчээн харыйа               2.   Кэтэһэр ыалдьыппыт
Наҥначчы симэммит            Дед Моруос оҕонньор
Кэллэ дии, кэллэ дии            Кэллэ дии, кэллэ дии
Кэрэ кэм-Саҥа дьыл.             Кэһиитин аҕалла.                     
                                                    

Хос ырыата:
Үчүгэй, үчүгэй
Үөрүү-көр буолара
Үчүгэй, үчүгэй
Саҥа дьыл кэлэрэ!

